
KATA PENGANTAR

Bahagialah kita, bangsa Indonesia, bahwa hampir di setiap daerah di
seluruh tanah air hingga kini masih tersimpan karya-karya sastra lama,
yang pada hakikatnya adalah cagar budaya nasional kita. Kesemuanya
itu merupakan tuangan pengalaman jiwa bangsa yang dapat dijadikan
sumber penelitian bagi pembinaan dan pengembangan kebudayaan dan
ilmu di segala bidang.

Karya sastra lama akan dapat memberikan khazanah ilmu penge-
tahuan yang beraneka macam ragamnya. Penggalian karya sastra lama
vang tersebar di daerah-daerah ini, akan menghasilkan ciri-ciri khas
kebudayaan daerah, yang meliputi pula pandangan hidup serta landasan
falsafah yang mulia dan tinggi nilainya. Modal semacam itu, yang ter-
simpan dalam karya-karya sastra daerah, akhirnya akan dapat juga
menunjang kekayaan sastra Indonesia pada umumnya.

Pemeliharaan, pembinaan, dan penggalian sastra daerah jelas akan
besar sekali bantuannya dalam usaha kita untuk membina kebudayaan
nasional pada umumnya, dan pengarahan pendidikan pada khususnya.

Saling pengertian antardaerah, yang sangat besar artinya bagi
pemeliharaan kerukunan hidup antarsuku dan agama, akan dapat ter-
cipta pula, bila sastra-sastra daerah yang termuat dalam karya-karya
sastra lama itu, diterjemahkan atau diungkapkan dalam bahasa In-
donesia. Dalam taraf pembangunan bangsa dewasa ini manusia-manusia
Indonesia sungguh memerlukan sekali warisan rohaniah yang terkan-
dung dalam sastra-sastra daerah itu. Kita yakin bahwa segala sesuatunya
yang dapat tergali dari dalamnya tidak hanya akan berguna bagi daerah
yang bersangkutan saja, melainkan juga akan dapat bermanfaat bagi
seluruh bangsa Indonesia, bahkan lebih dari itu, ia akan dapat menjelma
menjadi sumbangan yang khas sifatnya bagi pengembangan sastra
dunia.

Sejalan dan seirama dengan pertimbangan tersebut di atas, kami sa-
jikan pada kesempatan ini suatu karya sastra daerah Aceh, dengan
harapan semaga dapat menjadi pengisi dan pelengkap dalam usaha men-
ciptakan minat baca dan apresiasi masyarakat kita terhadap karya
sastra, yang masih dirasa sangat (erbatas,

PENGANTAR

Menurut Ishak Peutua Gam, naskah hikayat Tajul Muluk ini
merupakan hasil salinannya sendiri yang dikerjakannya sekitar
tahun 1970. Sumbernya adalah sebuah naskah lama yang tidak
diketahui nama pengarang -aslinya dan tahun penyusunannya.
Hal ini diungkapkannya pada kesempatan bertemu dengan kami
tanggal 20 Juni 1982 di kediamannya di Meureudu. Dikatakan-
nya juga bahwa ia telah merobah beberapa kata yang terdapat
dalam naskah sumber sesuai dengan selera bahasa yang dimiliki-
nya. namun tidak merobah jalan ceritanya.

Naskah salinan huruf Arab ini kami peroleh dari Pusat Doku-
mentasi dan Informasi Aceh bulan September 1981, dengan
ukuran 21,5 cm X 16,5 c¢cm. Tebalnya 401 halaman dan tiap
halaman terdiri dari dua puluh lima baris.

Pengaruh mempengaruhi dalam jalan cerita hikayat Aceh
nampak kuat dalam Tajul Muluk. Untuk bahan setudi perban-
dingan, hikayat ini kiranya perlu dipelihara. Kami telah mengalih
aksarakan hikayat yang cukup panjang ini kedalam huruf Latin
dengan memberikan pingkasan ceritanya. Semoga ada gunanya
bagi peminat kesusastraan daerah.

Penyunting

Selang berapa lama kemudian Tajul Muluk pulang ke negeri
orang tuanya bersama Putri Meungkawali. Kande Lilan amat ter-
haru menerima kedatangan putranya yang disangkanya sudah
tidak ada lagi. Demikian pula Janu Hati dan Mahmuda. Beberapa
waktu kemudian, perdana menteri negeri Syarikatan bernama
Bahrum mempersunting Putri Ruhul Afda menjadi istrinya.

Raja Budiu Indra dari negeri Beureuma Sakti pada suatu ke-
tika dapat menaklukkan negeri Peulinggoe Pura, dan pada suatu
kesempatan ia dapat menculik Putri Meungkawali. Karena menge-
tahui Tajul Muluk mengikuti Meungkawali, Raja Budiu amat
murka. Tajul Muluk dilempar jauh-jauh dan Meungkawali disihir
menjadi patung setengah batu dan setengah manusia.

Di negeri Kasab, Tajul Muluk berkenalan dengan Putri Lidan
Bumi yang kemudian menjadi istrinya, dan diangkat pula sebagai
raja negeri itu menggantikan Geunta Ali.

Dalam mencari Meungkawali Tajul Muluk dibantu oleh Hantu
Hitam. Di negeri Iram Dami, Tajul Muluk bertemu dengan Putri
Cahya Mala. Putri itu jatuh cinta kepadanya dan sesudah menga-
lahkan Dewa Sakti, Tajul Muluk menikah dengannya serta diang-
kat pula menjadi raja Iram Dami menggantikan Raja Beureuman
Kayuti.

Dalam usaha mencari Meungkawali selanjutnya, Tajul Muluk
bertemu dengan anak Raja Budiu Indra bernama Dhien Peuduka.
Putri ini sangat mencintai Tajul Muluk yang menyebabkan ayahnya
amat murka. Tajul Muluk dapat mengalahkan pasukan Budiu Indra
dan Dhien Peuduka menjadi istrinya. Akhirnya dengan bantuan
Beureuman Kayuti, Putri Meungkawali diketemukan dan berkat
ilmu saktinya putri itu kembali lagi seperti sediakala. Dengan
membawa empat orang putri yaitu Meungkawali, Dhien Peuduka,



Cahya Mala, dan Lidam Bumi, tak lama kemudian Tajul Muluk
sampai di Syarikatan. Di sana mereka disambut dengan meriah
oleh keluarga istana termasuk Putri Janu Hati dan Mahmuda.
Semua putri menyembah Lilan Kande dan Baginda Raja Zainul
Muluk.

Keempat orang putri masing-masing Cahya Mala, Lidam Bu-
mi, Janu Hati, dan Mahmuda kemudian dinikahkan oleh Tajul
Muluk dengan keempat saudaranya. [a hanya memiliki Meungkawa-
li dan Dhien Peuduka. Tiada berapa lama kemudian Meungkawali
melahirkan seorang putra dan diberi nama Syamsul Kamar.

Tersebutlah seorang raja dari negeri Cina bernama Mureh.
Pada suatu malam ia bermimpi mendapat setangkai bunga. Menu-
rut ahli nujum raja akan mendapat seorang putri bernama Meung-
kawali. Tetapi putri itu akan direbut kembali oleh suaminya yang
sakti bernama Tajul Muluk. Dengan armadanya yang besar raja
Cina berangkat menuju Syarikatan. Sampai di sana balatantra.
Cina mendapat perlawanan hebat dari Tajul Muluk. Pertempuran
seru terjadi. Tajul Muluk dibantu oleh pasukan sakti Muzafasyah
dan. raja«raja lain. Dalam peperangan itu adik raja Cina bernama
Eumpieng Beusoe tewas. Dengan ilmu saktinya panglima perang
Cina bernama Beureuman Dewi dapat menawan Tajul Muluk ber-
sama Meungkawali. Mereka dibawa ke negeri Cina. Syamsul Kamar
mengikuti ayahnya ke negeri Cina bersama panglima-panglima pe-
rang lainnya. Pasukan Cina dibuaf tidak berdaya. Raja Cina ter-
bunuh dalam peperangan itu. Ne¢ crinya ditaklukkan dan Beureu-
man Kayuti menggantikannya sel agai raja. Sesudah semuanya se-
lesai barulah Tajul Muluk, bersama Meungkawali beserta sejumlah
pengikutnya pulang ke Syarikatan. Di sana mereka hidup dalam
keadaan damai. Tiada berapa lama kemudian Syamsul Kamar
menggantikan ayabnya sebagai raja negeri Syarikatan.

Bismillahirrahmanirrahim

Bungong rawatu meulu meulati
Bungong malori nyang cidah that
Ya Tuhanku keu kamoe neubri
Jaroe gaki badan beu sehat

Jiled keudua lon mula rawi

Bak Tuhan bri sampoe ek tamat
Beureukat do’a ayah ngon umi
Karong wali rakan ngon sahbat

AMMA BAKDU wahe akhi
Po juhari lon riwayat

Tajul Muluk nyang juhari
Meungkawali pirak lipat

Padum lawet lama masa

Lam istana bungong riwat

Mat keurajeuen Peulinggoe Pura
Sosah teuka banta deelat

Ingat ayah deungon bunda
Saleh peue na datang nekmat
Lon di nanggroe trep that ka cre
Saleh pakri na meularat

Meunan leumah dalam hate
Po juhari sosahneuh that
Neupajoh bu han meurasa
Ro ie mata ban ujeuen brat

Meungkawali kalon rupa
Tanyong sigra ubak deelat
Seumbah sujud patek hamba

" Peue meukuta sosahneuh that

Peue na salah patek ini
Ampon doli peugah leugat
Meunyo hana neupeugah kri
Neupoh mate lon he deelat

Meunan jikheun Meungkawali
Banta ahli seuot leugat

Wahe judo bungong geutoe

Kon hai putroe beungeh lon that

Hana salah cut sambinoe

Nyang jeuet lon moe bungong riwat
Lon hai judo sosah hate

Saleh pakri he cut ubat

Ingat ayah deungon umi

Saleh pakri nyan di teumpat
Saleh udep saleh mate

Trep that ka cre lon beurangkat

Nyankeuh seubab hate luka
He adekda putik langsat
Jinoe judo nyang meurasa
Idin gata lon beurangkat

Tabri idin po jroh rupa
Ulon bungka woe u teumpat
Lon jak saweue ayah bunda
Ulon gisa han trep lambat

Meuna idin Tuhan sidroe

Han trep lon woe puteh lumat
Dua buleuen siploh uroe

Troh ulon woe bak cut ubat

Meunan narit po samlakoe
Sinyak putroe seuot leugat
Ampon Tuanku payong nanggroe
Nibak kamoe ban nyang mangat

Akan teutapi tuanku droe

Deungo jinoe ampon deelat

Bukon sayang gapeueh panjoe
Angen tampoe jeuep-jeuep teumpat

Bek neukeubah ulon sinoe
Akhe dudoe jeuet meularat
Keupeue guna kapai raya
Meunyo hana cukop alat

Keupeue guna patek hamba
Meunyo hana ampon deelat
Bukon sayang aneuk gajah
Gaki patah bak jilumpat

Meunyo judo neumeulangkah
Bek neukeubah lon he deelat
Jinoe nyang got he deelat syah
Ubak ayah neujak leugat

Neujak peugah bak ayahda

Po meukuta meung beurangkat
Ban neudeungo meunan haba
Beudoh lanja putik langsat

’Oh troh keudeh po jroh rupa
Peugah haba dengon deelat
’Oh lheueh putroe peugah haba
Riwang lanja bungong riwat

’Oh ban riwang Meungkawali
Po juhari tanyong leugat
Peue na haba nibak doli

He putroe ti tariwayat

Peugah bak lon po jroh rupa
Peue na haba nibak deelat
Teuma seuot putroe muda
He keukanda haba mangat



Ka na idin bak ayahda

Patek hamba jeuet beurangkat
Tajul Muluk hate suka

Neuhei sigra guda hekeumat

Deungon siat ka troh teuka
Bak angeeta cukop alat

Peulana meuh intan pudoe
Keukang taloe hu meukilat

Ka teudong di leuen istana
Putroe muda kalon leugat
Hireuen tahe po jroh rupa
Pane guda nyan indah that

Han tom lon eu dilee nyang ka
Hu meucahya sang malakat
Tajul Muluk neukheun pantah
Jak meukeumah bungong riwat

Meungkawali deungo meunan
Ngui peukayan sok ngon alat
Hingga cukop dumpeue hase

Meungkawali jitren leugat

Tajul Muluk bungong pade
Neupasang le guda hekeumat
Meungkawali pi ek rijang
Neukheun yoh nyan uleh deelat

Wahe judo bungong rambot

Bek teukeujot guda lumpat
Lheueh nibak nyan po bintang sret
Keukang geubet guda hekeumat

Guda lumpat pantah sigra
Troh lam hawa han jan siat
Guda jipo dalam hawa
Tajam raya miseue kilat

Hingga troh bak pinto donya
Syamson Akba kalon leugat
Teuma jiteupok dua blah pha
Troh le teuka dumna rakyat

Putroe tujoh pi troh keunan
Ngon pahlawan sinan sapat
Jiangkat le jaroe dua

Ka troh haniba ampon deelat

Meunan narit dum pahlawan
He jonjongan peue na hajat
Tadeungo lon he syeedara
Po meukuta tajak lihat

Ka troh ubak pinto donya
Jak tueng lanja ampon deelat
Seubab putroe pi na neuba
Jak tueng sigra bek le lambat

Bek trep bak rot po meukuta
Gadoh nama jeuheut adat
Meunan narit po samlakoe
Beudoh jinoe bandum rakyat

Putroe tujoh pi na sajan

Jak tueng intan bungong riwat
Syamson Akba di hadapan
Meupeurasan han jeuet ingat

’Oh takalon hireuen tahe
Peurasan le gura pi that

’Oh troh keunan ubak pinto
Rakyat nyang le piyoh leugat

Na sikeujap sinan piyoh
Keunan ka troh banta deelat
Sajan putroe puteh leusoh
’Oh sare troh neutren leugat

'Oh ban neutren ateueh guda
Syamson Akba marit teupat
Dua jaroe di jeumala
Ampon hamba wahe deelat

Deelat ampon po meukuta
Rakyat dumna ka meusapat
Mayoh meusyen kamoe dumna
Po meukuta bah u teumpat

Putroe tujoh ngon pahlawan
Ka troh keunan han jan siat
Jipeurab bak putroe muda
Jaroe dua le jiangkat

Putroe tujoh jikheun meunoe
Ampon kamoe he cut ubat
Lon he po cut ureueng lam gle
Han lon turi hukon adat

Reusam kanun han lon turi
Bek weueh hate pirak lipat
Han lon turi reusam nanggroe
Bek he putroe lon neuupat

On siren bak taboh tape
On lupe bak taboh kulat
Harap meuah bungong seuke
Lon gade langkah u teumpat

Putroe tujoh meunan rawi
Meungkawali jaweueb leugat
Asoe kaya teumon bu payeh
U dadeh teumon bu leukat

Wahe cuda bungong puteh
Jinoe udeh lon beurangkat
Meuka lon cre rumoh tangga
Cit keu cuda nyang lon harap

Yoh nyan teuma po jroh rupa
Beudoh sigra neubeurangkat
’Oh troh keunan puteh leusoh
Ka neupiyoh nibak teumpat

Na sikeujap sinan piyoh
Hidang ka troh le jiangkat
Tajul Muluk makeuen sigra
Lom seureuta ngon cut ubat

’Oh lheueh makeuen po jroh rupa
Meuseunia nibak teumpat

Hingga beungoh teubiet faja

Jak srah muka bungong riwat

Tajul Muluk raja muda
Syamson Akba neuhei leugat
Troh le keunan deungon sigra
Raja muda marit teupat

He syeedara deungo kamoe
Bak uroe nyoe lon beurangkat
Lon heundak woe ubak umi
Ka trep lawi cre di teumpat

Lheueh nibak nyan banta muda
Lom seureuta putroe ubat

Raja guda nyang that raghoe
Lumpat jinoe han jan siat

Padumna trep neupoh lawa

Po jroh rupa troh u teumpat

’0Oh ban leumah nanggroe Peurmata
Raja guda sujud leugat

Teuduek dilee raja muda

Lon peugisa bungong riwat

Di keue doli kapai teureubang
Jipo manyang gadoh bakat

Sajan rakyat ngon pahlawan
Rot lam awan jibeurangkat

Mupeurasan meuribee bagoe
Intat putroe deungon deelat

Geundrang tambo ngon napiri
Han ek akhi lon riwayat
Tujoh uroe tujoh malam
Dalam awan han soe tupat

Nyang na tango meung suara
Nyang rupa han deuh talihat
Asoe nanggroe mupeurmata

Rioh subra sang kiamat

Agam inong plueng u lua

Jak peunyata peue alamat
Han tom tango dilee nyang ka
Saleh bala saleh nekmat

Ureueng tuha saboh bagoe
Geupeujok droe bak halarat
Wahe Tuhan Po lon Rabbi
Bek le neubri keu lon laknat

Seugala bahya neupeujeuoh

Bek neubri roh ateueh umat
Lheueh nibak nyan neupeunyata
Rakyat dumna yo meutat-tat

Teungku neukheun meunoe haba
Yue puasa bandum umat

Bek le lale he syeedara

Umu donya sang ka rab that

Meunan narit bak peundita
Rakyat nyang na teumakot that
Agam inong sret ie mata

Bak jisangka bit ka troh hat

Lheueh nibak nyan banta muda
Bineh rimba neutren leugat

Bak bineh gle piyoh lanja

Po jroh rupa neukheun teupat

Lonpi ka troh he syeedara
Jak woe gata putik langsat
’Oh lheueh titah banta muda
Ban sineuna gadoh leugat

Habeh leunyap balatandra ,
Jiwoe lam pha puteh lumat
Teutap sinan banta muda
Bineh rimba piyoh siat

Sajan putroe bungong keumbee
Di yub kayee istirahat

Teuma teuka ureueng lhee droe
Teungoh jiwoe pantah leugat

Leumah jieu po samlakoe
Deungon putroe pirak lipat
Deungon guda sinan sajan
Nibak badan cukop adat

Peulana meuh pudoe intan
Tahe mandang ban jilihat
Tan le jijak meung sipade
Jingieng sabe banta deelat

Teuma marit rakan sidroe
Ka kutusoe wahe sahbat
Tajul Muluk nyang samlakoe
Ka troh neuwoe banta deelat

Tatkala nyan jiwoe lanja
Dalam kuta jipeuteupat

’Oh troh keudeh dalam kuta
Ubak raja peugah leugat

Deelat ampon po meukuta
Raja muda na lon lihat
Sinan di blang ka neupiyoh
Puteh leusoh estirahat

Sidroe putroe tuanku beh

Hu seumeuloh sang malakat
Raja deungo meunan haba
Bak peurdana neukheun leugat

Deungo kamoe he peurdana
Tatet sigra beude nubat
Takrah rakyat dalam nanggroe
Jak tueng putroe putik langsat

Tajul Muluk nyang samlakoe

Ka troh jiwoe pirak lipat

Jeh pat di blang bungong geutoe
Jak tueng keunoe bek le lambat

Meunan sabda raja nanggroe
Peurdana meuntroe beudoh leugat
Tet meuriam deungon lila.

Su meutaga sang kiamat

Sang-sang karam nanggroe Peurmata
Rakyat dumna yo meutat-tat

Jitren rakyat agam dara

Dalam kuta ka meusapat

Kali meuntroe ngon bentara
Teubiet sigra deungon rakyat
Sira geujak mupeurasan
Arak tuan bungong riwat

’Oh sare troh bak samlakoe
Wadi meuntroe bri horeumat
Ampon tuanku banta muda
Patek hamba suroh deelat

Bek trep di blang bungong giri
Hana meukri reusam adat
Tajul Muluk ngon putroe ti
Neubeudoh le teuma leugat

Meungkawali boh lam usong
Buka payong nyang indah that
Dalam kuta puwoe langsong
Bandua ngon banta deelat

Lilan Kande kalon rupa
Hana nyang sa hate mangat
Peurab laju bak aneukda
Geucom geuwa puteh lumat

Bu meutuah bijeh mata

Bak Rabbana lon meuhajat
Bak lon sangka han tawoe le
Trep that ka cre nibak teumpat

Lon meulakee malam uroe
Beu troh tawoe bungong riwat
Puteh hate lon han bagoe
Samlakoe sabe teuingat

Meunan scbe geunap uroe
Hate lon nyoe hana mangat
’Oh na gop woe he aneukda
Sang-sang gata deuh lon lihat

Lilan kande meunan haba
Ngon ie mata ban ujeuen brat
Teuma marit banta muda
Wahe po ma bek rugha that

Wahe po ma bek neumoe le

Lon han mate meunggoh troh hat
Beuthat jitiek dalam laot
Neusambot le malaikat

Deungon do’a ayah bunda

Allah Ta’ala bri seulamat

Meunan neukheun cut bangsawan
Kande Lilan neuiem leugat

Janu Hati ngon Mahmuda
Peurab sigra seumbah deelat
Mangat hate hana tara

Ka troh gisa banta deelat

Na sikeujap piyoh sinan
Troh hidangan le jiangkat
Po samlakoe neumakeuen te
Ngon putroe ti sinan sapat

’Oh lheueh makeuen po juhari
Neujak eh le nibak teumpat
Hingga teuma beungoh uroe
Tren jak manoe puteh lumat

Teutap banta di meuligoe

Lhee droe putroe nyang khedeumat
Poteu raja peutimang nanggroe
Tuan putroe peutimang deelat

Hana sapeue keukurangan
Lam seunangan bri halarat
Teuduek siat bungong tanjong
Laen suson lon riwayat

Jinoe laen teungku ampon
Meuntroe Bahron ulon sambat
Sidroe Bahron lon hareutoe
Nyankeuh meuntroe ampon deelat

Tajul Muluk nyankeuh meuntroe
Akai sampoe bungong riwat
Syarikatan nanggroe luah

Jih peurintah laot darat

Uroe malam hana tom cre
Sinan sabe sajan deelat

Suara mangat leumah leumbot
Han tom meudhot tango siat

Hukom ade hana bagoe

Po samlakoe neugaseh that
Teutap dilee Bahron meuntroe
Laen jinoe ulon surat

Ruhon Afda nyang juhari
Deungo akhi lon riwayat
Selawet tan Meungkawali
Cut putroe ti sosahjih that

Han tom siat mangat hate
Jimoe sabe putik langsat
Teuka sayang po juhari
Meungkawali sabe teuingat

Teuma jikheun ubak abi
Deungon umi sinan sapat
Deelat ampon ayah bunda
Patek hamba raya hajat

Neubri idin keu aneukda
Keumeung bungka jinoe siat
Lon jak kalon Meungkawali
Ngon suami pirak lipat

Trep that ka cre deungon kamoe
Hate lon nyoe hana mangat
Peurmaisuri seuot meunoe

Idin kamoe putik langsat

Akan teutapi he aneukda
Bek trep lama tabeurangkat
Teuma marit poteu raja

He aneukda tapreh siat



Piyoh aneuk dua uroe

Lon hei keunoe dumna rakyat
Poteu raja kheun bak meuntroe
Tahei keunoe laju rakyat

’Oh lheueh suroh raja nanggroe
Jikrah sampoe timu barat
Hingga troh le keunan teuka
Dalam kuta ka meusapat

Cukop hase sianeka

Putroe muda laju beurangkat

Deungon rakyat dum sineuna
Han trep lama troh u teumpat

’Oh sare troh Ruhon Afda
Putroe muda kalon leugat
’Oh ban jieu ka troh cuda
Bungong jeumpa galakjih that

Jitren laju di istana

Deungon cuda jaroe mumat

Lheueh meuteumeung putroe muda
U istana peuek leugat

Geubri teumpat that mulia
Ban nyang kada reusam adat
Puleh payah tho ngon reuoh
Puteh leusoh asoe mangat

Na sikeujap sinan piyoh
Hidang ka troh ka jiangkat
Teuma marit po nek maja
Ampon hamba pirak lipat

Makeuen po cut bu ngon sira
Jioh banda he cut ubat
Makeuen laju uroe jula
Harap hamba bek lapa that

Maklum po cut nanggroe uteuen
Makeuen buleuen bek le lambat
Meunan narit po nek tuha
Ruhon Afda jaweueb leugat

Kru seumangat he nek payong
Nibak ulon mulia that
Makeuen sama he nek payong
Sajan ngon lon keunoe leugat

Po nek maja neujaweueb le
Sampan ini peunoh sarat

Han jeuet po cut lon tamah le
Bek weueh hate putik langsat

Seubab sampanpi ka tuha
Patah sangga meunyo sarat
Meunan neukheun po nek maja
Khem teurtawa putroe ubat

Sira neukhem putroe muda
Jikheun teuma haba teupat
Bek le hai nek neupoh cakra
Neuduek lanja keunoe sapat

Yoh nyan po nek peurab lanja
Sahab raya peuhah leugat
Teuma makeuen po sambinoe
Nekmat ka troe rasa ladat

’Oh lheueh makeuen pinah hidang
Beuet puan nyang indah that
Pajoh ranup putroe seudang
Hingga malam laju leugat

Beudoh jak eh po sambinoe
Lam meuligoe teungeut mangat
Hingga ’oh ka beungoh uroe
Tren jak manoe bungong riwat



’Oh lheueh manoe cut analan
Ngui pakaian nyang indah that
Bak masa nyan Bahron meuntroe
Jieu bagoe putroe ubat

Ban jikalon indah han soe
Sang beu jinoe laju jimat
Rindu hate hana bagoe

Keu cut putroe bungong riwat

Sosah hate Bahron meuntroe
Sang-sang bagoe nyawong teurangkat
Wahe Tuhan Po lon Rabbi

Jalan neubri beutroh dapat

Bek jeuet aeb deungon keuji

Keu lon neubri jalan mangat
Meunan jikheun Bahron meuntroe
Hingga uroe jula leugat

Nakeuh watee leupah isya

Putroe muda eh bak teumpat
Teungoh malam suloh nyang akhe
Bahron ek le troh u rambat

Teuma geubeuet saboh do’a
Habeh dumna pangsan rakyat
Tatkala nyan geuek laju

Troh bak pinto geubeurangkat

Ruhon Afda leumah geueu

Di cut meulu tan jilihat

Teuma marit meuntroe Bahron
He cut sabon puteh lumat

Yoh nyan geukheun syae panton
Akhe ngon phon suara mangat
Sia payah lon pula lada

Pucok hana soe tem ikat

Sia payah lon meujaga

Bak lon kira han troh dapat
Tan mulia nibak putroe

Seubab kamoe ureueng cut that

Meunan narit Bahron meuntroe
Sinyak putroe teuma lihat

’Oh ban jieu Bahron meuntroe
Sinyak putroe beudoh leugat

Teuma jikheun haba meunoe
Ampon kamoe wahe deelat
Hana lon eu po meukuta
Bukon hamba le peurasat

Bak udadehdi leuen kuta

Bak u dara di leuen madat
Hana jaeh nibak hamba

He meukuta bek beungeh that

Teuma beudoh sinyak putroe

Jak com jaroe ampon deelat
Lheueh nyan jikheun cut sambinoe
Pioh keunoe wahe deelat

Yoh nyan tamong Bahron meuntroe
Ngon sambinoe duek meusapat
Sinyak putroe jijak tuan

Bahron yoh nyan sambot leugat

Teuma jikheun haba meunoe
Ampon kamoe wahe deelat
Ranup uteuen lompi lam gle
Han meusampe rasajih klat

Bek tuanku neuweueh hate
Bek neulahe baranggapat
Makeuen laju tuanku droe
Seubab kamoe jeuoh teumpat

Meuntroe Bahron jaweueb meunoe
Wahe putroe kru seumangat
Bahron pajoh ranup sigapu

Teuma meusu putroe ubat

Puteh-puteh bungong meulu
Sret meutabu ujeuen leubat
Ka padum trep lon di leupu
Baro teungku deuh lon lihat

Ka sibuleuen ulon sinoe

Bak malam nyoe lon eu deelat
Meuntroe Bahron jaweueb meunoe
Deungo kamoe puteh lumat

Takoh bak jok tarah keu Tham
Peugot kulam nyang indah that
Nyang jeuet keunoe malam-malam
Pirak hupam lon meuhajat

Meunan narit Bahron meuntroe
Po sambinoe jaweueb leugat
Bukon sayang kayee jatoe
Jitampoe le angen barat

He tuanku payong nanggroe
Keu lon sidroe bek neuminat
Kareuna ulon wahe doli
Ayah umi lon han mupat

Teulah dudoe po meukuta

Lom ngon rupa lon jeuheuet that
Meunan jikheun bungong sukon
Meuntroe Bahron jaweueb leugat

Bek kheun meunan cut meuubon
Leubeh ulon siploh lipat

Lon nyoe miseue abeueng-abeueng
’Oh jibaplueng han le mupat

Boh ngon bungong dum teueng bayeueng
Sidroe ureueng han jitem mat

Meuna gaseh tuan putroe

Cok bungong nyoe tueng keu ubat

Meutan gaseh bungong keumbee
Bahle padee nyawong teurangkat
Miseue narit ureueng dilee
Bungong keumbee tueng ibarat

Aneuk tiong di cong ara

Aneuk rawa di cong langsat
Meutan pangkat ngon hareuta
Peue nyang hawa han troh dapat

Meuntroe Bahron meunan haba
Ruhon Afda jaweueb leugat
Bukon sayang aneuk bakong
Meugulong jikap le ulat

Pakon tuanku lon neusinggong
Teungku ampon beunci neuthat
Teupong gandom peugot keu ruti
Teupong kanji wot meuseukat

Meuna hajat bungong giri
Peureugi beutroh u teumpat
Kareuna ulon singoh lon woe
Tuanku droe bek trep lambat

Meunan jikheun sinyak putroe
Bahron meuntroe jaweueb leugat
Insya Allah he cut intan

Bak lon tuan ban nyang pakat

Meunyo hana keusosahan

Uroe Seunayan troh lon meuhat
Meunan narit Bahron meuntroe
Habeh sampoe keumah pakat

Malam pi rab teubiet faja
Bahron indra jiwoe leugat
Sare teubiet mata uroe
Sinyak putroe jibeurangkat

Deungon rakyat dum sinaroe
Laju jiwoe ubak teumpat
Padumna trep jipeureugi

Cut putroe ti troh le leugat

Neukalon le peurmaisuri

Hana sakri hate mangat

Ruhon Afda ka troh jiwoe

Bak nanggroe droe puteh lumat

Teuduek dilee bungong geutoe
Bahron meutroe lon riwayat
'Oh leupah woe sinyak putroe
Bahron sidroe sosahji that

Bu jipajoh han meurasa
Ruhon Afda sabe teuingat
Meunan sabe jeueb kutika
Sret ie mata ban ujeuen that

Tajul Muluk kalon rupa
Tanyong sigra le neusasat
Wahe meuntroe pakon rugha
Lon eu gata sang sosah that

Bahron jaweueb meunoe haba
Lon meukuta tan meularat
Deelat ampon payong nanggroe
Badan asoe lon mangat that

Ka lhee malam teungeut hana
Idin hamba jak woe siat
Meunan jikheun Bahron indah
Han jipeugah jalan teupat

Seubab malee keu khalifah
Han jipeugah jisom bakat

Tajul Muluk neukheun meunoe
Jak he meuntroe beu seulamat

Meunan neukheun po samlakoe
Bahron jinoe beudoh leugat
Dalam uteuen geujak sidroe
Padum uroe jibeurangkat

Padum lawet jijak sabe

Hingga troh le ban nyang kasad

Bak nanggroe Taman Paridoh
.Keunan ka troh jibeurangkat

Leumah pike dalam dada
Nyankeuh kuta pirak lipat
Nyankeuh kuta sinyak putroe
Bah lon som droe dilee siat

Tamong laju dalam taman
Na di sinan saboh teumpat
Hingga jilop mata uroe
Sinyak putroe beudoh leugat

Ruhon Afda tren jak manoe
Jijak sidroe pirak lipat

’Oh sare troh ubak taman
Putroe sinan jidong siat

Putroe kalon keudeh keunoe
Hana sapeue na meubakat
Bahron indra kalon putroe
Sang beu jinoe laju jimat

Sinyak putroe nyang analan
Dalam taman tamong leugat
’Ohtroh keunan pirak hupam
Dalam kulam le jilumpat

Teungoh manoe bintang kala
Bahron teuka keunan leugat
’Oh ban jieu putroe muda
Malee raya putik langsat

Seubab putroe hana ija
Nyankeuh punca malee jithat
Leumah urat dum u lua
Bahron indra kalon meuhat

Teuma marit Bahron meuntroe
E sambinoe puteh lumat

Pihak ulon ureueng dagang
Han soe sayang ube lalat

Ka peuet uroe lon beurjalan

He buleuen trang han taingat
Meunan jikheun Bahron meuntroe
Po sambinoe teungoh leugat

Lheueh meusalen sinyak putroe
Peurab jinoe seumbah deelat
Teuma marit Ruhon Afda

He meukuta jak u teumpat

Udeh tamong dalam kuta
He meukuta bek le lambat
Bahron indra seuot meunoe
Bek he putroe ba u teumpat

Takot marah ayah gata
Ruhon Afda seuot leugat
Bek Tuanku hate gundah
Udeh langkah wahe deelat

Nibak lon na saboh ilah

Jeuet lon peugah nyang muslihat
Han jeuet keupeue he meukuta
Beudoh sigra bek le lambat

Meunan narit Ruhon Afda
Bahron indra beudoh leugat
Hingga sampoe dalam kuta
Geuek lanja ubak teumpat

Lheueh nyan teuma putroe muda

Ubak bunda jijak leugat

’0Oh troh keudeh seumbah bunda

Peugah haba nyang muslihat

Sidroe jamee baro teuka
Suroh raja keunoe siat

Nyankeuh meuntroe Tajul Muluk

Keunoe ka troh ubak teumpat

Geuyue jak tueng patek hamba
Kadang peue na teuka nekmat
Kadang peue na bala teuka
Bah lon gisa woe u teumpat

Meunan jikheun le putroe ti
Peurmaisuri jaweueb leugat
Bu meutuah bungong geutoe
Nibak kamoe mulia that

Hingga ’oh ka malam uroe
Bahron sidroe ek bak teumpat
’0Oh troh bak hat malam jula
Teungeut indra dumna rakyat

Bahron sidroe mantong jaga
Putroe muda that teuingat
Han le jitem teungeut mata
Dalam dada miseue bakat

Bahron beudoh teuma sigra
U istana jijak leugat

Troh bak putroe Ruhon Afda
Ateueh geuta bungong riwat

’Oh troh keunan Bahron indra
Putroe muda ka jilihat

Ruhon Afda nyang sambinoe

Deungon putroe eh meusapat

Teutap sinan bungong uroe
Bandua droe ka na nekmat
Laen nibak nyan han lon tukri
Buet putroe ti deungon deelat

Han le pike aeb keuji

Bandua si mayoh ladat

Asai ka na nekmat siseun
Rangkeum-rangkeum ji’ut leugat

Han le pike dudoe meutheun
Troh bak reukueng jeuet meularat
He syeedara ingat bandum

Bacut lon kheun keu nasehat

Bek roh meunan bungong seumpeueng
Miseue Bahron ngon cut ubat

Hingga beungoh uroe faja

Tren le sigra that meukarat

’Oh sare troh bak seulasa
Poteu raja deuh neulihat
Bahron jitren di meuligoe
Bak seuramoe ka troh meuhat

’0Oh ban neueu uleh raja

Beungeh raya han ek soe mat
Neukeumeung cang Bahron meuntroe
Rioh han soe nibak rambat

Bukon paleh aneuk bisoe
Habeh putroe kabri ubat
Hana patot buet kah meunoe
Aneuk kamoe kapeucacat

Meunan narit raja nanggroe

Bahron meuntroe duek bak teumpat
Hana sapeue le suara

Dalam dada han le mangat

Hingga beungoh uroe jula
Bahron indra ka lam ikat
Jaroe gaki ka lam singkla
Suroh raja ubak rakyat

Jak ba u blang jalang bisoe

Jak tet jinoe bek trep lambat
Meunan sabda raja nanggroe
Rakyat dum nyoe beungeh jithat

Jiba laju Bahron meuntroe

U blang sampoe han jan siat
Apui raya asap seupot
Jikeumeung tet Bahron laknat

Ruhon Afda di meuligoe
Jipoh-poh droe putik langsat
Jimoe bae sinyak putroe
Bahron sidroe sayang jithat

Wahe Bahron nyang samlakoe
Gata sidroe habeh hayat

Ho roh ulon tuanku droe
Tinggai sinoe lam sosah that

Teutap putroe jimoe rugha
Lon calitra puteh lumat
Tajul Muluk nyang seutia
Sosah teuka bungong riwat

Bu neupajoh han meurasa
Sang-sang nyawa ka teurangkat
Meungkawali tanyong sigra
Pakon raja lon eu pucat

Pakon sosah po meukuta
Ubak hamba neuriwayat
Tajul Muluk seuot sigra

He adekda sosah lon that

Saleh peue-peue teuka bala

Idin gata lon beurangkat

Taman Paridoh lon meung bungka
Jak eu cuda dilee siat

Teuma seuot putroe muda

Lonpi sama wahe deelat

Lheueh nibak nyan bungong jeumpa
Neuhei guda nyang hekeumat

Troh le keunan raja guda

Di keue banta teudong meuhat
Cukop alat bak anpgeeta

Ngon peulana hu meukilat

Teuma neuek le bandua

Putroe muda deungon deelat
Teupok guda banta seudang
Jipo yoh nyan pantah leugat

Guda jipo dalam awan

Pantah han ban miseue kilat
Jipo laju hana teudoh

Hingga ka troh ho nyang hajat

Bak nanggroe Taman Paridoh
Guda utoh jitren leugat
Teungoh jitren raja guda

Yoh nyan banta deueh neulihat

Banta kalon apui meunyala
Neutren lanja putik langsat
’Oh troh keunan banta muda
Bahron indra deueh neulihat

Lam apui hu ban seulingka
Ngon ie mata ban ujeuen brat
Teungoh poh droe hana reuda
Po jroh rupa sayangneu that

Tajul Muluk nyang seutia
Neucok lanja na ban kilat
Peuek laju ateueh guda

Cok peunawa neuboh leugat

Teuma neukheun bak cut putroe
Jak sambinoe beu seulamat

Jak hai judo saweue cuda

Lon kugisa puteh lumat

Rahsia nyoe bek tabuka

Bak cuda tabri nasihat

Lheueh neupeugah dum sinaroe
Laju neuwoe bungong riwat

Han jan siat troh u nanggroe
Guda raghoe tajam lumpat
Teutap banta di meuligoe
Deungon meuntroe sinan sapat

Meungkawali lon calitra
Ubak cuda jijak leugat

’Oh sare troh pinto kuta
Tamong lanja putik langsat

Ban meuteumeung peurmaisuri
Com bak gaki pantah leugat
Teuma marit peurmaisuri
Bungong giri meutuah that

Ngon soe tajak bungong kundo
Hoka judo pirak lipat
Meungkawali seuot sigra

Hana raja lon beurangkat

Cit lon tuan sidroe saja

Jak eu cuda dilee siat
Peurmaisuri neukheun meunoe
U meuligoe jak ek leugat

Mengkawali langkah sigra

Ubak cuda jipeuteupat

'Oh troh kendeh bungong jeumpa
Deungon cuda bri horeumat

Ruhon Afda jikheun meunoe
Wahe adoe piyoh leugat
Meungkawali duek le sigra
Deungon cuda sinan sapat

Meungkawali le bicara

Ateueh cuda jingieng leugat
Jingieng ateueh deungon miyup
Bungong ranibot ka muphom that

Jieu cuda teungoh geumoe
Tanyong meunoe putik langsat
Wahe cuda nyang sambinoe
Pakon neumoe peue teuingat

Peue na saket he cuda droe

Nibak kamoe nyang na ubat
Saleh peue-peue na beulisah
Cuba peugah bak lon leugat

Bek hai cuda troh lam hate
Dudoe akhe jeuet meularat
Meunan jikheun Meungkawali
Cut putroe ti seuot leugat

Wahe adek bungong pade
Ulee hate lon saket that

Ka peuet uroe meunan sabe
Saleh mate habeh hayat

Teuma seuot Mengkawali
Bak cuda ti jikheun teupat
Narit cuda that mustahe
Han tatukri tueng ibarat

Adat miseue krueng nyang lhok tuwi
Han beurani tajeuet lumpat

Meukon ureueng nyang hakiki

Ubak Rabbi jijok jasad

Ureueng nyang toe deungon Rabbi
Tan beda le laot darat

Haba cuda meunan mise

Bak lon pike meunan nyang brat

Bak lon cuda got neulahe
Neupeugah le jalan teupat
Peue na napsu cuda badan
Kadang Tuhan peutroh hajat

Bit meutuah Bahron meuntroe
He cuda droe ek seulamat
Bahron meuntroe hana mate
Bek neumoe le he da ubat

Nyang jeuet ulon keunoe teuka
Lon jak publa bungong riwat
Adat konna tulong Tuhan
Bahron seudang habeh hayat

Ngon meutuah cuda badan
Tulong Tuhan ek seulamat
Nyankeuh lon kheun wahe cuda
Bek som basa han meupat-pat

Bek he cuda neusom basa
Rugoe laba ka lon tupat
Mengkawali meunan haba
Ruhon Afda teukhem leugat

Wahe adek bungong jeumpa
Tuah gata bungong riwat
Adat kon na bungong tanjong
Meuhat ulon habeh hayat

Wahe adek bungong sukon
Jinoe Bahron tapeugah pat
Meuna udep tapeugah kri
Meuka mate tapeugah jeurat

Hana guna ulon som le
Bungong pade ka tatupat
Nyang jeuet adek sabe lon moe
Bahron meuntroe lon teuingat

Meunan jikheun Ruhon Afda
Po jroh rupa teukhem leugat
Nyankeuh cuda beu na pike
Awai akhe tueng ibarat

Bahron jinoe he cuda droe
Ka neupuwoe uleh deelat
Sideh neucok lam apui hu
Puwoe laju ubak teumpat

Akan teutapi he cuda droe
Rahsia nyoe neusom beu that
Bek neutupeue le ayahda
Wahe cuda ingat-ingat

Teuma seuot Ruhon Afda

Ban nyang suka puteh lumat
Lheueh nibak nyan Meungkawali
Ka jitren le pirak lipat

Peurab laju ubak umi
Deungon doli sinan sapat
’Oh troh keunan po juhari
Jaroe gaki seumbah leugat

Raja sambot dua jaroe

Neucom bak dhoe putik langsat

Teuma marit raja nanggroe
Pajan keunoe tabeurangkat

Lon jak meuen he ayahda
Saweue cuda ulon siat
Teuma seuot poteu raja
He aneukda meutuah that

Cuda gata he nyak putroe
Sang ka paloe bak lon lihat
Jimeuhawa Bahron meuntroe
Teuka keunoe ubak teumpat

Ka Ihee uroe dalam kuta
Deungon cuda sinan sapat
Meungkawali tanyong sigra
Jinoe hoka wahe deelat

Kareuna gop nyan he ayahda
Dalam kuta sajan deelat
Pajan keunoe saleh teuka

He meukuta hireuen lon that

Teuma seuot raja nanggroe
Wahe putroe puteh lumat
Hana aneuk lon doseuta
Cit lon yue ba dalam ikat

Dalam apui lon yue gule
Mangat mate deungon siat
Hana guna takeubah le

Buet that jahe si rimueng kap

Keupeue guna lom takeubah
Haram jadah ceulaka that
Meunan haba raja peugah
Putroe indah seuot leugat

Meuah ampon he ayahda
Kon doseuta lon he deelat
Yakin hate lon ayahda
Bahron indra na di teumpat

Masa lon tren keunoe teuka
Ngon meukuta sinan sapat
Meunyo hana neupeucaya
Yue pareksa kaman siat

Raja deungo meunan haba
Neuhei sigra waki rakyat
Cuba kajak keudeh sigra
Bahron indra kakalon pat

Teuma jijak le peusuroh
Deungon sunggoh jibeurangkat
Jijak laju hana piyoh

Hingga ka troh ubak teumpat

Tamong ldju dalam kuta
Bahron indra deuh jilihat
Sinan teuduek bak keurusi
Sajan doli duek meusapat

Ban jikalon Bahron meuntroe
Teuma jiwoe pantah leugat
’Oh sare troh keudeh jiwoe
Jipeugah proe ubak deelat

Jiangkat le deungon jaroe
Jihareutoe haba teupat

Deelat ampon payong nanggroe
Bahron meuntroe na di teumpat

Sinan teuduek bak keurusi
Sajan doli sinan sapat

Ban neudeungo haba waki

Bak putroe ti neukheun leugat

Wahe aneuk bungong pade
Nibak pike lon salah that
Hana lom trang lon pareksa
Ubak gata lon riwayat

Meunan neukheun poteu raja
Putroe muda jaweueb leugat
Han jeuet keupeue wahe doli
Meung bek hate na khianat

Meunyo teupat dalam hate
Nibak Rabbi jeuet tateebat
Bek le sosah wahe doli

Poku Rabbi geumaseh that

Lheueh nibak nyan Meungkawali
Seumbah doli laju leugat

He ayahda idin neubri

Lon keumbali woe u teumpat

Han peue salah bungong giri
Jak putroe ti beuseulamat
’Oh lheueh idin nibak doli
Cut putroe ti jiwoe leugat

Padumna trep jipeureugi
Meungkawali troh u teumpat
’Oh bah troh woe putroe siti
Ampon doli tanyong leugat

Wahe judo nyang juhari

Cuba rawi bak lon meuhat
Putroe peugah awai akhe
Lheueh nyan doli peugot surat

Deungon siat cit ka hase
Yue intat le ubak deelat
’Oh troh surat bak khalifah
Laju pantah geuploh lipat

’Oh ban neueu haba indah
Teuhah babah ampon deelat
Meunoe haba wahe teungku
Meung sigeutu lon riwayat

Seumbah saleuem bungong meulu
Keu tuanku raja deelat

Akan raja Taman Paridoh

Allah bri troh ban nyang hajat

Harap hamba tuanku beh

Di yup kawoh syah beurdeelat
Ruhon Afda nyang sambinoe
Harap lon nyoe tueng keu ubat

Beujeuet judo Bahron meuntroe
Harap kamoe nibak deelat
Meuna tuanku rahim hate

Keu lon neubri nyan azimat

Harap hamba meuribee kali

Di yup gaki syah beurdeelat
Dalam surat meunan rawi

Yoh nyan doli yue krah rakyat

Huleebalang meuntroe kali
Keunan troh le deungon siat
Teuma sabda raja nanggroe
Ubak meuntroe kali meugat

Tajul Muluk nyang samlakoe
Sinyak putroe jimeuhajat
Jipeukawen deungon meuntroe
Ubak kamoe jikheun teupat

Nibak gata jinoe pakri
Jaweueb tabri meuna pakat
Teuma seuot meuntroe wadi
Nibak kami ikot meuhat

Got beu neubri po meukuta
Ban nyang suka bungong riwat
Meuhan neubri wahe raja
Akhe masa jeuet meularat

Seubab salah ampon doli
Neupeukeuji bungong riwat
Ban nyang hajat Tajul Muluk
Beu neupeutrok wahe deelat

Neukheun Bahron ka lam taloe

Ek bak putroe pirak lipat

Ngon seubab nyan jeuet keu malee
Bungong keumbee peuek surat

Nyang got jinoe he panghulee
Keu meulintee neutueng leugat
Raja deungo haba meunan

Bak masa nyan teumakot that

Teuma neukheun ubak meuntroe
Gotkeuh jinoe balah surat

’Oh lheueh titah raja nanggroe
Kali meuntroe peugah leugat

Seumbah saleuem keu aneukda
Nibak hamba do’a seulamat
Akan raja Syarikatan
Kheundak Tuhan troh ban hajat

Surat aneukda ulon seuon
Nibak ulon mulia that

Ban nyang suka bungong sukon
Nibak ulon ikot pakat

Han peue tanyong nibak kamoe
Cit milek droe puteh lumat
Ruhon Afda bungong keumbee
Ka lheueh dilee lon amanat

Meunan haba geuhareutoe
Lheueh nyan dudoe geuyue intat
Po waki jak pantah han soe
Hingga sampoe ubak deelat

Jijok surat bak samlakoe
Sambot keudroe mulia that
Tajul Muluk sambot rijang
Jamee datang neubri teumpat

Deungon cukop muliaan
Teuma lheueh nyan baca surat
Ban neukalon haba indah
Pujoe Allah bungong riwat

Ubak waki banta peugah
Jak woe pantah wahe sahbat
Peutroh saleuem lon keu raja
Malam lusa troh lon intat

Tan peurasan ngon keurija
Seubab hamba lam meularat
Meunan neukheun bak ayahda
Tajak gisa jinot leugat

Teuma beudoh teungku waki
Keumbali laju u teumpat
’Ohtroh keudeh ubak doli
Jipeugah le haba teupat

Habeh jikheun awai akhe

Han sapeue le nyang na singkat’
Tatkala nyan poteu raja

Yue seuranta dumna rakyat

Troh le keunan laju teuka
Dalam kuta peunoh sarat
Huleebalang meuntroe kali
Laen lagi nyang beurpangkat

Bandum rakyat ka jiili
Hana sakri rame sangat
’Oh ka habeh rakyat teuka
Poteu raja marit leugat

Wahe teungku guree hamba
Jamee teuka malam Ahad
Tan peurasan ngon keurija
Seubab hamba lam meularat

Tajul Muluk bungong kipah
Jih na sosah dalam jasad

Jinoe nyang got takhanduri
Nibak Rabbi mohon rahmat

’Oh nan sabda nibak doli
Meuntroe wadi beudoh leugat
Jisie lumo kameng gasi

Laen lagi han ek ingat

Alem paki bak masa nyan
Ubak Tuhan mohon rahmat
Cukop hase seukalian

Linto keunan troh geuintat

Peuek laju u istana

Ulama sinan meusapat
Peudeuek linto yoh nyan sigra
Ateueh geuta nyang indah that

Teungku kali marit meunoe
Ulon teunyoe suroh deelat
Yue peunikah tuan putroe
Nyang sambinoe pirak lipat

Ruhon Afda bungong rubek
Ka sah milek ampon deelat
Meuntroe Bahron seuot pantah
Insya Allah guree meuhat

Meunyo putroe Ruhon Afda
Nibak hamba kabui leugat
’Oh lheueh ijab kabui nikah
Teungku syiah mohon rahmat

Baca do’a beuet fatihah

Leueh nyan syiah neuwoe leugat
Meuntroe Bahron peuek laju
Troh u leupu bak cut ubat

’Oh sare troh u meuligoe
Beudoh putroe seumbah deelat
Teuma geubet le hidangan
Makeuen yoh nyan laju sapat

’Oh lheueh makeuen seukalian
Maseng lheueh nyan woe u teumpat
Bandum ureueng ka habeh woe
Tinggai putroe deungon deelat

Beudoh jak eh malam jula

Ateueh geuta nyang indah that

’Oh sare troh lam keuleumbu

Hom hai teungku peue nyang pakat

Teutap Bahron deungon cut meulu
Peue nyang napsu pubuet leugat
Salang goh troh hidang geubri
Geujak curi laju leugat

Meunyo ka troh dalam jaroe
Peue lom adoe lon kheun teupat
Cit ka muphom dum sinaroe
Meunyo binoe agam nyang mat

Buet lam baten ka tatukri
Han peue akhi tariwayat
Meunyo inong nyang ceulaka
Han jikira laju jimat

Ladom napsu na ban guda
Meunanpi na inong jeungkat
Ladom napsu miseue asee
Jipeulagee kon bak teumpat

Hana ingat aeb malee

Ka meuteumee bacut nekmat
Saboh bangon ureueng lakoe
Peurumoh droe hana hajat

Peurumoh na di jih haleue
Galak jigeue nyang kon teumpat
Watee malam meuseue rabeue
Nyan ban miseue agam jeungkat

Meunanpi na dalam nanggroe
Han peue adoe lon peugah pat
Wahe teungku dum syeedara
Bek neuceula lon nyang surat

Kareuna lon teungeuet mata
Tan lon saja wahe sahbat

Lon surat nyoe ka roh keudeh
Kalam paleh hitam suklat

Teutap Bahron deungon putroe
Bandua droe meugaseh that
Padum lawet teuma dudoe

Bahron meuntroe jeuet keu deelat

Taman Paridah jih peurintah
Gantoe ayah putroe ubat
Hukom ade tangan murah
Hate dasyah bandum rakyat

Hana sapeue keukurangan
Peurhukoman ade sangat
Rakyat rame nanggroe aman
Murah.tangan bungong riwat

Teutap sinan Bahron meuntroe
Deungon putroe pirak lipat
Bukon sayang cicempala

Puteh dada sion sapat

Pihak yakin keu syeedara
Teungeut mata han lon ingat
AMMA BAKDU nyang that indah
Muwoe kisah Budiu Indra

Nyankeuh raja nyang that meugah
Keurajeuen luah hana tara

Bangsa diwa han peue tanyong
Agam inong jih kuasa

Nama nanggroe Beureuma Sakti
Teumpat doli di antara

Sinan teumpat raja nanggroe
Malam uroe meuseusuka

Peulinggoe Pura Taman Paridoh
Keunan pi troh jih kuasa

Laen bandum sekalian

Han peue teelan lon calitra

Budiu Indra raja nanggroe
Tujoh putroe jih kuasa
Nyang keupala putroe tujoh
Cut Baniroh geukheun nama

Rupa indah ma teungku beh
Hu seumeulhoh cahya muka
’Oh ka jilop mata uroe
Tujoh putroe keunan teuka

Meunan sabe geunap urce
Han jeuet sidroe cre di mata
Geunap malam jak meunari
Di nap doli Budiu Indra

Bak simalam bungong uroe
Putroe nam droe keunan teuka
Meungkawali nyang sambinoe
Ka na lakoe bungong jeumpa

Han jeuet keunan le jipeutoe
Seubab lakoe that teurpuja
Tajul Muluk raja nanggroe
Nyankeuh lakoe putroe muda

Nam droe putroe tatkala nyan
Meuen sinan di keue raja
Sang hana got jimeunari
Raja sudi yoh nyan sigra

Budiu Indra tanyong meunoe
He cut putroe bungong jeumpa
Hana got le meuneuen nyoe
Pakon meunoe lon eu rupa

Cut Baniroh jaweueb meunoe
Ampon kamoe po meukuta
Seubab meunoe wahe doli
Meungkawali hana teuka

Ka lheueh kawen putroe intan
Deungon ensan nyang teurpuja
Budiu Indra deungo meunan
Beungeh yoh nyan hu ngon mata

Jak tueng keunoe laju pantah
Haram jadah kee jilupa

Hana patot aneuk bisoe

Keu kamoe jipaleng muka

Baniroh deungo meunan bagoe
Beudoh jinoe jak tueng sigra
Jiteureubang pantah han soe
Bak meuligoe troh le teuka

51



Nakeueh watee teungoh malam
Pirak hupam troh jihala

’Oh troh keunan bungong peukan
Jibeuet yoh nyan saboh mintra

Tajul Muluk teungeut pangsan
Putroe intan jiek sigra

Lop keuleumbu meuceuradi
jieu doli meusingklet pha

Jipeugoe le Meungkawali
Uleh cut ti baniroh muda
Meungkawali ka teukeujot
Meung seulimot goh jibuka

Cut Baniroh marit meunoe
Wahe putroe lon ka teuka
Jak he adek sajan kamoe
Bak malam nyoe suroh raja

Meunyo hana adek badan
Sulotan beungeh keu gata
Meungkawali deungo meunan
Sosah yoh nyan bungong jeumpa

Jikeumeung jak takot keu doli
Kadang pakri ’oh jigisa
Meuhan jijak nyanpi sosah
Takot salah nibak raja

Dalam hate meusoe gumoe
Sinyak putroe sret ie mata
Cut Baniroh tanyong meunoe
Pakon tamoe he adekda

Meungkawali seuot meunoe
Nyang jeuet lon moe wahe cuda
Di lon cuda ka na lakoe

Pakri jinoe cuba kata

M_eunyan adek peue cit tamoe
Euntreuk tawoe deungon hamba
Tinggai judo han meularat

Ngon hekeumat ka kumintra

’Oh troh tawoe baro puleh
Bek cut puteh hate luka
Meunan narit cut Baniroh
Puteh leusoh jitren lanja

Jisok bajee bandua droe

Jipo jinoe u antara

Han padum trep jiteureubang
Sampoe datang dalam kuta

Tamong laju bandua droe
Raja nanggroe kalon rupa
’Oh ban jieu sinyak putroe.
Raja nanggioe pucat muka

Budiu Indra marit meunoe
Kacok keunoe kanot raya
Kaboh dalam kanot beusoe
Bek le meunoe jih ka cupa

’Oh lheueh titah raja nanggroe
Jicok jinoe putroe muda
Jitaguen lam kanot beusoe
Hanco asoe jeuet keu sira

’Oh lheueh hanco bandum badan
Lheueh nibak nyan boh peunawa
Ien le apui seukalian

Muwoe badan udep teuma

Lheueh nibak nyan jiseumanoe
Sinyak putroe indah rupa

’Oh lheueh manoe suci asoe
Peungui dudoe sianeka

Cukop hase sileungkapan
Meuen yoh nyan putroe muda
Jimeunari sajan rakan

Bak malam nyan leupah gura

Putroe tujoh meuen sinan
Di hadapan raja raya
Budiu Indra hireuen tahe
Jieu laku putroe muda

Bak meunari jroh that laku
Hireuen tahe soe ngieng rupa
Budiu Indra galak han soe
Jikheun meunoe teuma sigra

Wahe putroe nyang sambinoe
Bak malam nyoe ka mumada
Teuma piyoh dum dinaroe
Raja nanggroe hate suka

Teutap piyoh bandum putroe
Lon peugah proe banta muda
Tajul Muluk lam meuligoe
Teungeut keudroe ateueh geuta

Na sikeujap leupah putroe
Raja nanggroe laju jaga
’Oh ban jaga po samlakoe
Neueu putroe sinan hana

Sosah hate hana bagoe

Beudoh jinoe jak mumita

Neungieng keudeh neungieng keunce
Lam meuligoe han sapat na

Bak masa nyan-sosah han soe
Po samlakoe sret ie mata

Ka teuingat dalam hate
Gotkeuh bahle uroe faja

Ya Tuhanku Rabbon Kader
Lon lam keuji rok-rok masa
Nasib tuboh hamba ini
Suntok sabe dalam bahya

Wahe Tuhan nyang that Gani
Lon bek neubri aeb nama
Nibak aeb lon got mate

He ya Rabbi neutueng nyawa

Tajul Muluk tatkala nyan
Han ubah ban ureueng gila
Seubab malee dalam hate
Neumoe sabe po jroh rupa

Tan le ter ngeut bungong pade
Dalam hate hanco luka
Teutap banta dalam sosah

Nyoe lon peugah bungong jeumpa

Lheueh meunari putroe indah
Jiwoe pantah sigra-sigra

Laju jijak u meuligoe

Baniroh woe u antara

Di Baniroh laju jiwoe

Sinyak putroe jak eh sigra
Meungkawali lop keuleumbu
Jak beuradu sajan banta

Tajul Muluk kalon laku
Hana meusu sikrak haba
Pura-pura peuteungeut droe
Akai raghoe banta muda

Teutap jieh sinyak putroe
Hingga sampoe uroe faja

Tan neumarit deungon putroe
Hana sapeuepi na haba



’Oh lheueh manoe po samlakoe
Neuek jinoe u istana

Miseue dilee po samlakoe
Neumat putroe neucom neuwa

Buet nyang beuklam han neulahe
Bek weueh hate putroe muda
Hingga teuma malam uroe

Po samlakoe balek basa

Pura-pura peuteungeut droe
Meung kalon proe bintang kala
Teungoh malam hingga ka troh
Puteh leusoh mantong jaga

Yoh nyan teuka cut Baniroh
Jipiyoh di leuen istana

Na sikeujap jibeureunti
Meungkawali tupeue basa

Jieu teungeuet raja doli

Po juhari jitren lanja

Tajul Muluk bungong keumbee
Laen lagee neubicara

Cok kupiah kulet kayee

Nibak ulee seuon sigra

Laju gaeb banta seudang

Soe nyang pandang han le nyata

Lheueh nyan neutren po bangsawan
Lam hamparan neulop sigra

Han deuh jieu putroe intan

Banta seudar.g tamong lanja

'Oh lheueh meungui bungong peukan
Jipo yoh nyan le bandua
Na sikeujap jiteureubang
Sampoe datang ubak raja

Tajul Muluk nyang samlakoe
Neuduek sidroe ateueh tika
Hana jithee bungong geutoe
Han meusidroe leumah nyata

’Oh troh keunan sinyak putroe
Kanot beusoe cit hase ka
Pasoe laju cut sambinoe
Miseue baroe jitet sigra

Tajul Muluk kalon bagoe
Meusoe gumoe dalam dada
Bak neusangka jipoh mate
Hanco reule meuh teuupa

Bitpih meunan bungong pade
Dalam hate mantong saba
Bah barangkri jipeulaku
Bungong meulu iem droe saja

Lheueh nibak nyan wahe teungku
Jiboh laju le peunawa

Miseue dilee lom ka muwoe

Tuan putroe indah rupa

’Ohban sare lheueh seumanoe
Teuma dudoe jak bak raja
’Oh troh keunan po sambinoe
Putroe nam droe cit hase ka

Meuen laju ban tujoh droe
Po sambinoe indah rupa
Tajul Muluk kalon bagoe
Hireuen laloe hana tara

Teuma peurab po samlakoe
Neupeh jinoe geundrang raya
Neupeh geundrang jroh han bagoe
Sang-sang bunyoe lam syeureuga

Putroe tujoh jimeunari
Hana sabe ateueh donya
Budiu Indra hireuen tahe
Han tom jieu meunan rupa

Ube nyang ka jimeunari
Leubeh ini siploh ganda
Hireuen tahe raja doli
Hana sakri hate suka

Hingga sampoe teungoh malam
Pirak hupam meuen lanja
Jimeunari indah han ban

Hate deundam Budiu Indra

Hingga ’oh ka jula malam

Marit yoh nyan poteu raja
Budiu Indra marit meunoe
He aneuk droe ka mumada

Putroe tujoh duek beureunti

Di nap doli duek mubanja
Budiu Indra kheun lom meunoe
Ubak putroe meuh teuupa

Nyoe na aneuk saboh taloe
Bungong jaroe nibak raja
Putroe sambot laju rijang
Teuma lheueh nyan laju gisa

Tajul Muluk bungong keumang
Lam hamparan neulop sigra

Na sikeujap lheueh nibak nyan
Putroe intan laju gisa

Meungkawali ngon Baniroh
Jipo sunggoh dalam hawa

Han padum trep teuma ka troh
Puteh leusoh woe u tangga

Di Baniroh teuma jiwoe
Sinyak putroe lop lam kuta
Tajul Muluk nyang meutuah
Ngui kupiah di keupala

Tan soe kalon banta indah
Neuwoe pantah u istana
Habeh neueu dum peurintah
Banta indah hate suka

Neutamong troh lam keuleumbu
Neubeuradu laju sigra

Pura-pura peuteungeut droe

Po samlakoe le bicara

Euntuek bunoe saboh karang
Banta seudang keubah lanja
Di yup tika keubah rijang
Putroe intanpi troh gisa

'Oh troh keunan bungong meulu
Lam keuleumbu tamong lanja
Putroe jieh le beuradu

Di keu teungku banta muda

Tajul Muluk ka neuiem droe
Hana sapeuepi na haba

Hingga teuma beungoh uroe
Tren jak manoe miseue nyang ka

Tajul Muluk neujak sajan
Deungon intan nyang jroh rupa
Hingga hase sileungkapan
Lheueh nibak nyan laju gisa

Deungon putroe nyang analan
Troh le yoh nyan u istana

’Oh troh putroe neuwoe keunan
Dum makanan cit hase ka

Buet dendayang di meuligoe
Cukop dumpeue sianeka
Tajul Muluk nyang samlakoe
Piyoh jinoe sapat dua

Peuhah sahab meuceuradi
Geumakeuen le sama-sama

’Oh lheueh makeuen pinah hidang
Jok le puan putroe muda

Jisuleueng le ranup sigapu
Teuma meusu banta muda
Wahe judo putroe intan

Di lon beuklam leumah rahsia

Beuna salah han lon tukri
Saleh pakri akhe masa
Teuma seuot Meungkawali
Ubak kami neucalitra

Kadang cit jeuet lon peugah kri
Ek Tuhan bri lon boh makna
Tajul Muluk jaweueb bagah
Insya Allah putroe muda

Bak pike lon bungong kipah
Gata nyang sah ek troh juga
Ureueng laen han jitukri

Walee meuseuki jih peundita

Bak pike lon he putroe ti

Gata turi rugoe laba

Tajul Muluk meunan kheun proe
Sinyak putroe sret ie mata

Ka teupike po sambinoe
Buet ulon nyoe geutupeue ka
Meunan pike sinyak putroe
Hatejih nyoe hanco luka

60



Tajul Muluk neukheun meunoe
Wahe putroe panyot peulita
Ulon teueh malam bunoe
Tuhan sidroe nyang peunyata

Na nyum lon po dalam awan
Gata sajan sang-sang rupa
Nyang sidroe treukpi na putroe
Han lon tusoe geukheun nama

Rupa indah hana bagoe

Tamse uroe cahya muka

Lhee geutanyoe tabeurjalan
Lheueh nibak nyan troh lam kuta

’Oh troh keunan lhee geutanyoe
Raja nanggroe leumah rupa
Rupa indah hana sakri

Nan geurasi Budiu Indra

Lheueh nibak nyan teuma dudoe
Limong putroe lom ka teuka
Teuma marit raja nanggroe

Ubak meuntroe nyang seutia

Wahe meuntroe nyang juhari
Meungkawali tacok sigra

Ban lon deungo geukheun meunan
Sang raja nyan kutueng nyawa

Bitpih meunan bungong keumang
Seubab laman ureueng teuka
Nyum teumakot dalam hate

Sang han sabe lon ngon raja

Di lon han ek sang kulawan
Seubab laman ureueng hina
Teutap jiba bungong peukan
Di lon tuan sret ie mata

Lheueh nibak nyan teuma dudoe
Jiseumanoe bungong jeumpa

’Oh sare lheueh jiseumanoe

Jiba jinoe ubak raja

'Oh troh keunan po sambinoe
Putroe nam droe cit teupreh ka
Na sikeujap teuma dudoe
Bungong geutoe beudoh sigra

Jak meunari ban tujoh droe
Ngon sambinoe sama-sama
Di hadapan raja nanggroe
Di lon laloe hate suka

Tatkala nyan bungong peukan
Hireuen mandang lon han tara
Rindu hate lon cut intan
Hana lawan dalam donya

Meunan laku lon eu bagoe
Lonpi dudoe galak raya

Lon beudoh le sinan lon weh
Lon jak peh geundrang teumaga

’Oh troh watee teungoh malam
Pirak hupam piyoh sigra
Geujok euntuek saboh taloe
Bungong jaroe nibak raja

Lheueh nibak nyan tuan putroé
Ubak kamoe tajok sigra
Lheueh nyan teuma tawoe laju
Troh u leupu siklep mata

Lon keubah le euntuek bunoe
He sambinoe di yup tika
Lheueh lon keubah wahe intan
Ulon tuan laju jaga

Ban teukeujot nibak pangsan
Nyawong lam badan sang keulua
Nyankeuh lumpoe he putroe ti
Saleh pakri teuka bala

Putroe deungo haba doli
Hanco hate dalam dada
Dum rahsia habeh lahe
Cut putroe ti hate lia

Kadang ulon geupoh mate

He ya Rabbi pakri daya
Teutap jimoe meusok-meusok
Tajul Muluk tanyong sigra

Pakon tamoe bungong tajok
Pakon dawok sret ie mata
Soe na carot soe na pake

he putroe ti peugah sigra

Lon pi judo gohlom mate
Pakon sabe sret ie mata

Teuma seuot Meungkawali
Lon hai doli teumeureuka

’Oh lon deungo tuanku droe
Ulon teunyoe sang neucuba
Meunan jikheun putroe intan
Banta seudang jaweueb sigra

Wahe judo bungong peukan
Ulon tuan kon doseuta
Tajak ngon lon jinoe rijang
Takalon ban salah beuna

Tajul Muluk beudoh jinoe
Deungon putroe jak seureuta
’Oh troh keudeh u meuligoe
Buka jinoe lapeh tika

Banta cok le euntuek bunoe
Ubak putroe neujok sigra
Putroe sambot laju pantah
Ile limpah pgon ie mata

Tajul Muluk neukheun meunoe
Nyan he putroe bek doseuta
Nyankeuh judo lumpoe kamoe
Kon sambinoe lon meuseunda

Meunan neukheun bungong kipah
Putroe indah hate luka

Dalam hate hanco bicah

Seubab leumah nyan rahsia

Sira jimoe putroe intan
Jikheun nyoe ban ubak raja
Puteh-puteh bungong peukan
Pakaian cut meulu cina

Bit ka meunan keulaheran
Jonjongan bek salah sangka
Tuanku bek salah pike

Bek neulahe aeb nama

Bek tuanku lupot hate
Bu meusampe po meukuta
Meunyo tuanku salah pike
Cit ubah le dilee mula

Bitpih meunan wahe deelat
Walee beuthat lon neusula
Ban nyang pike nibak deelat
Bak meularat lon som bahsa

Lon keumbali ngon Baniroh
Deungon suroh Budiu Indra
Meuhan lon jak tuanku beh
Ulon geupoh uleh raja

Adat meunan ulon peugah kri
Ampon doli neupoh hamba
Seubab lon pike meunan bagoe
Jeuet lon som droe bak meukuta

Kareuna ulon ureueng binoe
Han lon tupeue rugoe laba
Meunyo cit ulon na meusalah
Neupemeuah po meukuta

Awai akhe baten lahe

Idin neubri salah hamba
Meuhan meunan tuanku droe
Lon uroe nyoe neutueng nyawa

Uroe neupoh malam neuboh
Bek jiteuoh le ureueng donya
Bak meulu timoh di pante
Seusawi timoh lam paya

Bek tuanku saket hate
Neupoh mate patek hamba
Masa lon cre ayah umi
Kalheueh doli sambat seutia

Ban nyang hajat payong nanggroe
Laba rugoe lon teurima

Meunan jikheun sinyak putroe
Jitiek droe lam leumueng banta

Tajul Muluk hireuen tahe
Neudeungo su putroe muda
Seubab putroe jimoe bae
Teungku linto inseuh teuka

Teuma marit po samlakoe
Bek le tamoe bintang kala
Hana beungeh lon sambinoe
Pike putroe sabet beuna

Meukon gaseh putroe indah
Tatem keubah lon lam tika
Meumeunan hai he intan jroh
Lon ka geupoh uleh raja

Geucok judo ulon geupoh
Hana saboh soe tem publa
Geucok gata di hadapan
Lon meulawan han kuasa

Meung lon lawan geupoh mate
Le that sakti Budiu Indra

Bek antara lon lawan prang
Meung lon pandang han kuasa

Bak pihak lon ureueng dagang
Han ek lawan rakan hana

Lagi ulon bangsa kureueng
Han sabe kheun deungon Indra

Seubab do’a po sambinoe
Troh ulon woe lom bak gata
Meunan narit Tajul Muluk
Bungong tajok hate rugha

Putroe jimoe meusok-meusok
Hate murok dalam dada
Teuma marit cut putroe ti
Wahe doli deungo hamba

Bek tuanku marah hate
Haba lawi bek neubuka
Meunyo panyang wahe akhi
Rugoe akhe po meukuta

Teuma seuot banta ahli

Bek he nyak ti hate luka

Bit lon peugah meudeh meunoe
Nyan hai putroe haba seunda

Jinoe nyang bit he sambinoe
Taba kamoe sajan gata
Akan teutapi bungong pade
Bek geuturi uleh raja

’0Oh lheueh putroe tameunari
Peue nyang geubri bek tahawa
beuthat geubri intan pudoe
Bek hai putroe tateurima

Lakee nibak raja nanggroe
Judo putroe lakee beuna
Meunan narit Tajul Muluk
Bungong tajok hate suka

Habeh haba han le dawok
Malam ka trok jak eh sigra
Nakeueh watee teungoh malam
Ka troh datang putroe muda

Cut Baniroh ka troh keunan
Ek le yoh nyan u istana
Tajul Muluk nyang samlakoe
Peuteungeut droe pura-pura

Meungkawali nyang sambinoe
Jikalon nyoe ka troh cuda
Jibeudoh le ngui peukayan
Lam hamparan lop le sigra

Ngon Baniroh dua sajan
Galak han ban po jroh rupa
Tajul Muluk nyang meutuah
Cok kupiah seuon sigra

Soe nyang kalon han le leumah
Putroe indah beudoh lanja
Hana jithee po samlakoe
Beudoh putroe po lam hawa

Na sikeujap teuma dudoe
Ka troh sampoe dalam kuta
Meusapat le ban tujoh droe
Sinyak putroe indah rupa

Meuen laju bak malam nyan
Indah han ban hana ngon sa

Tajul Muluk nyang peh geundrang
Nyang poh linggang putroe muda

Putroe tujoh jimeunari

Hana sabe ateueh donya
Ube nyang ka jimeunari
Leubeh ini siploh ganda

Budiu [ndra galak hate

Ka jikheun le meunoe haba
Wahe putrce bungong pade
Puleh hate lon nyang luka

Ube nyang ka tameunari
Leubeh ini lon eu rupa
Mangat rasa lon han sakri
Puleh hate ladat mata

Jinoe aneuk bah tapiyoh
Malam singoh lom tamula
Peue ulon bri puteh leusoh
He aneuk beh tanda mata

Peyg nyang galak bungong geutoe
Tacok keudroe euncien peurmata
Meungkawali jaweueb meunoe
Ampon kamoe po meukuta

Meuh ngon pirak hana hajat
Han lon minat euncien meutia
Deungon do’a po jonjongan
Sileungkapan nibak hamba

Nyang lon harap nibak doli
Jinoe neubri po meukuta
Meunyo cit na rahim hate
Jinoe neubri judo hamba

Nyankeuh harap bak jonjongan
Judo laman nyang lon cinta
Budiu Indra deungc meunan
Seuot yoh nyan meunoe haba

Wahe putroe bungong kundo
Peue lom judo tameuhawa
Hoka ensan nyang meusyeuhu
Nyang meunapsu jeh ‘oh lama

Meungkawali jaweueb meunoe
Jeh bak sagoe nyang lon cinta
Budiu Indra jikheun meunoe
Langkah keunoe siat gata

Tajul Muluk nyang juhari
Neupeurab le keunan sigra
’Ohtroh keunan banta ahli
Ka jituri uleh raja

Budiu Indra jikheun meunoe
Bit putroe nyoe that ceulaka
Keupeue kaba ensan keunoe
Deungon kamoe jak meuseunda

Hana patot meunan bagoe
Teumpat kamoe jak peuceuma
Budiu Indra beungeh han soe
Po samlakoe jimat sigra

’Oh ban jimat nibak jaroe
Jisrom jinoe dalam hawa
Bukon sayang taeu suwe
Suntok sabe angen puta



Tajul Muluk bungong pade
Sret dalam gle rimba raya
Tunong baroh han meuho le
Sayang kon le banta muda

Gadoh ingat po juhari

Ubak Rabbi neujok nyawa
Teutap banta lam sosah that
Lon riwayat putroe muda

Meungkawali bungong riwat
Keunong hekeumat Budiu Indra
Silhan badan jeuet keu batee
Sikhan lagee manusia

Budiu Indra boh eleumee
Bungong keumbee ro ie mata
Raja kheun bak Breuman Kayuti
Meungkawali keudeh taba

Taboh lam glap malam uroe
Baranggasoe bek bri teuka
Bahle sinan jalang bisoe
Keu kamoe jipaleng muka

Lheueh peurintah nibak doli
Breuman Kayuti beudoh sigra
Jicok putroe Meungkawali
Iram Dami keudeh jiba

Nyankeuh nanggroe Breuman Kayuti
Iram Dami geukheun nama

’Oh troh keudeh po juhari

Jipasoe le lam peunjara

Teutap sinan bungong giri
Malam hari ro ie mata
Jimoe sabe tan beureunti
Seubab doli han meuho ka

Saleh udep saleh mate
Saleh pakri po meukuta

Ya Tuhanku Rabbon Kader
Suntok sabe lon lam bala

Jeuep-jeuep ruweung lon mupaloe
Malam uroe hana reuda

Alah hai bak ara kundoe

Tameh sagoe cintra mula

Karoh untong meunoe bagoe
Mate kamoe lam peunjara
Allah Allah ya Tuhanku
Bungong meulu saleh ho ka

Adat teukeudi habeh umu
Neubri lon eu siklep mata

Meunyo han le ampon doli
Lonpi neubri hilang nyawa

Hana guna lon udep le
Nyang na sabe hate luka
Allah hai Po Ilahon Haq
Pakri lon jak bak meukuta

Rindu haie lon panghulee
Lon meulakee meuah deesya
Kadang mate lon di sinoe
Tulong kamoe ya Rabbana

Bukon sayang putik langsat
Jeuep-jeuep teumpat tupe seuba
He Tuhanku puteh lumat
Neuingat keu patek hamba

Meunan jikheun bungong kundo
Teuoh judo rok-rok masa

Uroe malam jinoe bae

Ie mata sro limpah dada

Sebkeuh 'oh noe haba bae
Han ek ato panyang raya
Teutap sinan tuan putroe
Kisah muwoe banta muda

Tajul Muluk nyang samlakoe
Raja nanggroe srom lam hawa
Tujoh buleuen dalam awan
Teukeudi Tuhan sret lam rimba

Gadoh ingat po bangsawan
Nyawong lam badan nyum keulua
Hana neuthee uroe malam
Sapeupi tan na meurasa

Padum lawet teuma dudoe

Puleh keudroe bintang kala
’Oh ban jaga nibak pangsan
Kiri kanan neueu rupa

Neubeudoh le po samlakoe
Teuduek sidroe wet ngon sila
Teuma teuingat dalam hate
Saleh soe me lon lam rimba

Ho judo lon Meungkawali

Soe nyang peucre deungon hamba
Tajul Muluk meunan pike

Lalu ile ngon ie mata

Sira neumoe bungong pade
Neujak lam gle rimba raya
Neujak mita Meungkawali
Neujak sabe hana reuda

Uroe malam hana piyoh
Habeh neubloh alue paya
Neuteungoh gle neutren paloh
Habeh neubloh lam beuluka

Gaki jaroe kareueng pajoh
Pijuet tuboh han neukira
Sret ie mata seun-seun siploh
Ban ujeuen toh meuleulumba

Neujak sabe bungong geutoe
Hingga sampoe bak kulam raja
Kulam indah hana bagoe
Teumpat manoe putroe muda

Nyankeuh taman putroe nyang nam

Manoe sinan troh kutika
Tajul Muluk nyang analan
Tren lam kulam jak srah muka

Lheueh nibak nyan puteh leusoh
Jak piyoh yup kayee raya

Di yup kayee banta piyoh

Hana teudoh sro ie mata

’Oh teuingat keu cut indah
Hanco bicah dalam dada
Teungoh neumoe po samlakoe
Putroe nam droe keunan teuka

Dalam kulam jitren sampoe
Sambinoe manoe meuupa
Teungoh manoe bungong kundo
Jideungo su sang biula

Sang-sang bangon ureueng bae
Meunan laku jingo nyata
Jiteungoh gle bungong keumbee
Jak ngieng dilee peue suara

'Oh sare troh u yup kayee
Jieu lagee banta muda
Cut Baniroh ka jituri
Jipeurab le keunan sigra

Teuma jikheuen le sinyak ti
Pakon doli sro ie mata

Rek le neumoe ampon doli
Jok bak Rabbi dum peukara

Tapabanbah po juhari

Ka grak Rabbi Po Nyang Esa
Han sapeue jeuet lon hareutoe
Seubab kamoe ureueng hina

Bak pihak lon ureueng binoe
Barangpeue nyoe han hase na
Adat meung lon ureueng lakoe
Bak uroe nyoe kutueng bila

Meunan narit cut Baniroh
Han ek sampoh ro ie mata
Teuma seuot puteh leusoh
He putroe beh panyot peulita

Ho judo lon wahe putroe
Ho bu nanggroe ka troh jiba
Saleh mantong judo kamoe
Saleh cit nyoe ka binasa

Cut Biniroh jipeugah le
Mantong Tuhan bri udep nyawa
Ka u nanggroe Iram Dami
Breuman Kayuti geuyue bawa

Sikhan badan jeuet keu batee
Kon ban dilee putree muda

Ka dalam glap bungong keumbee
Basah bajee o ie mata

Tajul Muluk deungo meunan
Reubah pangsan sikutika
Seubab sayang keu cut intan
Hana lawan beukah rasa

Na sikeujap teuma dudoe

Po samlakoe laju jaga
Neubeudoh le pantah han soe
Sang neumanoe ro ie mata

Teuma neukheun po samlakoe
He cut putroe tangke nyawa
Meuna gaseh cut sambinoe
Taba kamoe dalam kuta

Bek takeubah lon di sinoe

He cut putroe panyot peulita
’Oh ka leumah bineh nanggroe
Tatiek kamoe pat nyang suka

Meunan neukheun bungong ipoh
Cut Baniroh seuot sigra

Kru seumangat puteh leusoh
Bek sampoe roh meunan rupa

Bek Tuhan bri meunan bagoe
Han di kamoe paleng muka
Meuna idin Tuhan sidroe
Ulon puwoe pe meukuta

Lheueh nibak nyan teuma dudoe
Sinyak putroe beudoh sigra
Jicok laju po samlakoe

Bapq jinoe dalam hawa

Han padum trep teuma dudoe
Ka sampoe bak bineh kuta

Tajul Muluk neukheun nyoe ban
Deungo laman putroe muda

Peue nanggroe nyoe wahe intan
Tapeugah ban ubak hamba

Soe nan raja mat peurintah
Cuba peugah bintang kala

e



Cut Baniroh seuot bagah
Deungo lon peugah po meukuta
Nanggroe Kasab nan geurasi
Geunta Ali nama raja

Aneuk sidroe that juhari

Lidan Bumi geukheun nama

Tajul Muluk deungo meunan
Neukheun yoh nyan meunoe haba

Wahe adek bungong geutoe
Tatren keunoe siklep mata
Bah takeubah ulon sinoe
Do’a putroe jeuep kutika

Meunan neukheun puteh leusoh
Cut Baniroch ro ie mata

Teuka sayang dalam hate
Tinggai doli sidroe saja

Teuma seuot tuan putroe

Pakri lon woe po meukuta

Meunyo tuanku tinggai sinoe
Nibak kamoe han meurasa

Teuma jaweueb po bangsawan
Ubak Tuhan tajok hamba

Bek tagundah bungong peukan
Poku Tuhan nyang peulara

Jak he putroe beuseulamat
Donya akhirat beu seujahtra
Meunan narit bungong kipah
Putroe seumbah jaroe banta

Lheueh nyan teuma jiteureubang
Jipeuseunang dalam hawa

Tajul Muluk bungong keumang
Tinggai sinan lam blang raya

Teuma beudoh po samlakoe
Neujak sidroe laju sigra
Neujak sabe malam uroe
Hingga sampoe ubak kuta

Neueue bale sangat indah
Meutatah ngon ie peureuda
Tajul Muluk nyang meutuah
Meunan langkah laju sigra

Ek cong bale banta indah
Piyoh payah sikutika

Tho ngon reuoh puleh payah
Banta indah laen kira

Neucinta saboh hekeumat
Deungon siat jeuet hase ka
Ya Ilahi wa ya Rabbi

Poku neubri troh ban pinta

Neukaronya he ya Rabbi

Bajee kude bri keu hamba

Lheueh meulakee bungong keumang
Sampoe rijang ban nyang pinta

Timoh kude ngon puree pram
Cahya badan hanle nyala
Tatkala nyan banta seudang
Beudoh sinan neujak sigra

Sikhan uroe neubeurjalan
Sampoe keunan bak kuta raja
’Oh troh keunan po samlakoe
Piyoh sidroe di lua kuta

Teuma teuka sidroe bujang
Jieu sinan lem puree kra
Jitanyong le meunoe macam
He puree pram kude buta

Soe nama kah peugah rijang
He puree pram pane teuka
Ho kameujak peugah jinoe
Ubak kamoe laju sigra

Tajul Muluk jaweueb meunoe
Neuba lon nyoe ubak raja
Gampong ulon bek neusudi
Bineh pasi rab ngon paya

Lon jak keunoe ayah meuntroe
Lon jak jok droe ubak raja

Ma deungon du lon ka mate
Lon nyoe sabe lapa dahaga

Meuna gaseh raja nanggroe
Bu siseun troe bri keu hamba
Meunan narit bungong geutoe
Sira neumoe peugah haba

Teuma jicok po samlakoe
Jiba jinoe ubak raja

’Oh sare troh keunan sampoe
Raja nanggroe le pareksa

Habeh jipeugah awai akhe

Raja kheun le meunoe haba
Jak ba keudeh ubak putroe
Si Unan nyoe nyang bahgia

’Oh troh keudeh po samlakoe
Piyoh jinoe bak krong raya
Bak masa nyan tuan putroe
Bak samlakoe jipareksa

Pat bu gampong deungon nanggroe
Peugah jinoe ubak hamba

Tajul Muluk peugah laju

Mangat that su hana tara

Wahe putroe bungong meulu
Lon hana du deungon po ma
Gampong ulon bek neusudi
Rab ngon pasi bineh paya

Meuna gaseh tuan putroe
Neutueng kamoe neupeuhamba
Tueng keu namiet ureueng sidroe
Jampang manoe soe me ija

Meunan narit Tajul Muluk
Ka teuseupok putroe muda
Teutap sinan bungong geutoe
Lagi uroepi ka sinja

Sinan teutap di seuramoe

Po samlakoe meuseunia
Nakeuh watee leupah meugreb
Hate ngeureb banta muda

Hate sosah bungong kawet

Ingat nasib that seungsara

Yoh nyan neukheun syae panton
Akhe ngon phon leupah gura

Ulon peugah meung sigeutu
Meunoe laku phon neumula
Bukon sayang bungong geutoe
Dalam uroe habeh mala

’Oh lon ingat he cut putroe
Ka mupaloe bungong jeumpa
Pihak lon gaseh keu cut intan
Habeh badan lon binasa

Bukon sayang lon ngieng jalo
Ka hanco lam bakat timpa
Bukon sayang lon he judo
Tahe gante lam blang raya

Bukon sayang bak sijaloh

Han tom muboh rok-rok masa
Pihak gaseh keu putroe jroh

Ka rab gadoh tuboh ngon nyawa

Lon ka jisrom dalam awan
Gata intan ho saleh ka
Deumi Allah deungon Nabi
Kupoh mate Budiu Indra

Meunankeuh buet po samlakoe
Beungoh uroe trang cuaca
’Oh ban teubiet mata uroe
Sinyak putroe jitren lanja

’0Oh troh keunan bak samlakoe
' Tanyong meunoe putroe muda
Ho kameujak pane nanggroe
Peugah jinoe ubak hamba

Banta jaweueb laju meunoe
Ampon kamoe po cut raja

Ulon teujak jeuep-jeuep nanggroe
Bu siseun troe lon jak mita

Meunan narit po samlakoe
Tuan putroe lom pareksa

Pat gampong nanggroe laman
Soe geuhei nan ayah bunda

Peue buet ulon tajak keunoe
Cit kah sidroe ngon keuh hana
Peugah jinoe ulon teungku
Bek sigeutu meusom punca

Tajul Muluk jaweueb laju
Tadeungo su mangat raya
Uram ujong sang ie madu
Ampon aku po cut raja

Lon nyoe titek bagoe ie mbon
Angen peutren di antara

Hana po cut soe boh nan lon
Trep ka jameun mate bunda

Limong buleuen dalam kandong
Masa nyan phon tan ayahda
Tujoh uroe lheueh lahe lon

Po cut ampon mate bunda

Tinggai ulon mantong budak
Udep nibak gop peulara’
Geunap uroe jitrom sipak
Teuma lon jak ho langkah ba

Habeh lon jak jeuep-jeuep duson
Hingga ulon keunoe teuka
Meuna gaseh po cut ampon
Neutueng ulon neupeuhamba

Meunan narit banta ahli
Lidan Bumi ro ie mata
Teuka enseueh dalam hate
Jideungo rawi banta muda

Teuma marit cut putroe ti
Kadeungo he ulon raja

Bek hai ulon kapeugah le

Weueh that hate lon deungo haba

Bek le kajak barangkaho
Kadong sinoe ulon raja
Nyan pat itek na duo boh
He ulon jroh kapeulara

Meunan jikheun sinyak putroe
Po samlakoe jaweueb lanja
Insya Allah tuan putroe

Nibak lon nyoe sangat suka

Habeh haba bandua droe

Teuma uroepi ka sinja

Tajul Muluk bungong tanjong
Bak neuduek krong eh teurhanta

Hana ntuek u meuligoe

Ka neusom droe po jroh rupa
Teuma jihei uleh putroe
Taek keunoe laju sigra

Tajul Muluk jaweueb meunoe
Ampon kamoe po cut muda
Bahle sinoe ulon piyoh

He po cut beh hate suka

Habeh mangat nibak lon nyoe
’0Oh na dumnoe ka mumada
Uroe jeh kon po cut ampon
Langet bubong bumoe keu tika

Meunan narit Tajul Muluk
Bungong tajok ro ie mata
Teuma seuot sinyak putroe
Gata sidroe le bicara

Wahe ulon meunyo meunan
Ulon boh nan kah si Kamba
Tajul Muluk jaweueb yoh nyan
Ban nyang seunang po cut raja

Habeh haba putroe ubat
Jiek leugat u istana

Tinggai sidroe banta deelat
Eh bak teumpat meuseunia

Bitpih meunan eh teupako
Hate hanco dalam dada
’Oh teuingat nyan keu judo
Ie mata ro jeuep kutika

82



Ya Tuhanku Rabbon Kader
Saleh pakri putroe muda
Saleh udep saleh mate

He ya Raboi neupeulara

Neubri udep Meungkawali

He Po neubri meurumpok hamba
Bukon sayang siwah barat
Keunong hekeumat ureueng rimba

Bukon sayang putroe ubat
Keunong hekeumat Budiu Indra
Lon pabanbah judo badan
Kheundak Tuhan lon ngon gata

Saba beuthat putroe intan
Sidroe Tuhan nyang peulara
Lonpi judo ka rab mate
Sret dalam gle rimba raya

Adat kon na tulong Rabbi

Lon ka mate nyawong fana

Meunan neukheun bungong tanjong
Bak neuduek krong eh teuhanta

Geunap malam syae panton
Teuoh untong that seungsara
Bak masa nyan Lidan Bumi
Jideungo le panton banta

Geunap malam syae panton
Su meualon sang biula
Lidam bumi ka beulisah
Nyum sang bicah dalam dada

Dalam hate meunoe leumah
Gop nyan ulah aneuk raja
Hingga teuma beungoh uroe
Sinyak putroe jak srah muka

Teuma jikheun po sambinoe
Tajak keunoe Unan Kamba
Po Unan jak bacut-bacut
Jisujud bak putroe muda

Lidam Bumi jikheun meunoe
Deungo kamoe ulon raja

Bek le kaeh bak teumpat nyoe
Bahle jinoe sajan hamba

Euntreuk malam sajan kamoe
U meuligoe Unan raja

Han lon jeuet eh di meuligoe
Seubab sidroe ngon lon hana

Tajul Muluk jaweueb meunoe
Ampon kamoe putroe muda
Bahle po cut lon di sinoe
Han di kamoe u istana

Seunang raya lon di sinoe
Teumpat kamoe meuseunia
Bukon sayang bungong peukan
Meuligan ngon minyeuk ata

Hana patot he cut intan
Peueh sajan patek hamba
’Oh jieu le ureueng peukan
Cut bangsawan jeuheut nama

Ampon pocut pudoe intan
Nyoe lon tuan batee lada

Jeuet meunyeusai teuma dudoe
Po sambinoe gop upat ceula

Tajul Muluk meunan kheun proe
Tuan putroe paleng muka
Teuma marit po sambinoe

Si Unan nyoe le bicara

Hana guna panyang rawi

Bek meuungki ban lon kata
Meunan jikheun sinyak putroe
U meuligoe jiek sigra

Hingga seupot jilop uroe
Tuan putroe hei si Kamba
Wahe Kamba kaek keunoe
Sajan kamoe laju sigra

Po Kamba ek laju pantah
Meulangkah bak putroe muda
’Ohtroh ubak Lidan Bumi
Duek bak gaki po jroh rupa

Pinto istana ka jigunci

Po juhari sosah teuka

Lidan Bumi nyang sambinoe
Jieh keudroe miseue nyang ka

Pura-pura peuteungeut droe
Sinyak putroe le bicara
Tajul Muluk nyang samlakoe
Neuduek sidroe ateueh tika

Hingga watee teungoh malam
Pirak hupam mantong jaga
Ka meurasa tutong badan
Bajee yoh nyan le neubuka

Neusuet bajee le neukeubah
Banta indah neujak lanja
Neujak manoe ubak kulah
Bajee keubah di yup tika

Teungoh manoe po samlakoe
Sinyak putroe beudoh sigra
Jieu rupa tamse uroe

Sinyak putroe hate suka

Adat meung kon malee hate
Jipeurab le laju jiwa

Sinyak putroe ingat malee
Jicok bajee mantong saja

’Oh sare lheueh jisom bajee
Bungong keumbee eh bak tika
Tajul Muluk nyang samlakoe
’Oh lheueh manoe laju gisa

Rupa indah hana bagoe

Miseue uroe cahya muka
’Ohtroh keunan bungong riwat
Bajee hekeumat neupeunyata

’Oh ban neueu han le mupat
Banta deelat sosah teuka
Seubab malee po samlakoe
Deungon putroe meuh teuupa

Teyma marit bungong geutoe
Ubak putroe neupareksa

Ampon po cut bungong keumbee
Di lon bajee han meuho ka

Lidan Bumi beudoh laju

Hana meusu sikrak haba
Jipeurab le bak samlakoe
Ampon kamoe tanglong donya

Patot tuanku lon neutipee
Neupumalee patek hamba
Teuma seuot po samlakoe
Bek he putroe salah sangka

Adat meung kon meunan bagoe
Han troh keunoe ulon teuka
Nyankeuh seubab he sambinoe
Ulon som droe bak meukuta

Teuma marit sinyak putroe
Jikheun meunoe ubak banta
Tan lon turi ampon deelat
Bek neuupat patek hamba

Harap ampon bungong riwat
Lon he deelat raya deesya
Boh jantong lawan boh labu
Keutumbu lawan boh pala

Pat gampong di tuanku
Peue na napsu keunoe teuka
Soe nan ayah deungon ibu
Deelat tuanku soe geuhei gla

Pat bu nanggroe mat keurajeuen
Bak lon neukheun po meukuta
Teuma seuot po samlakoe
Wahe putroe bintang kala

Han lon tupat gampong nanggroe
Han lon tusoe ayah bunda

Nama ulon cit si Unan

Teuma lheueh nyan nan si kamba

Gata po cut nyang ka boh nan
Peue lom intan tapareksa
Geutueng tulok bak teuladan
Gata boh nan ateueh rupa

Kareuna ulon bungong tanjong
Manyak lon phon gop hue hila
Meunan narit banta seudang
Putroe intan le bicara

Meunyum talo bungong sumpueng
Seubab jikheun nan si Kamba
Hana sapeue jimarit le

Dalam hate hanco rasa

Sira jimoe putroe intan
Jikheun nyoe ban teuma sigra
Suara mangat ban manisan
Soe deungoran hate suka

Bak u dadeh di teungoh blang
Bak keutapang di rot raya
Meuna gaseh deungon sayang
Bek meuriwang haba nyang ka

Kon salah lon nyang ka lawi
Ampon doli lon neucuba
Teuma marit banta ahli

Hai putroe ti bek le rugha

Deungo jinoe lon peugah ban
Syarikatan nanggroe hamba
Zainul Muluk ayah laman
Kande Lilan nama bunda

Nama ulon Tajul Muluk
Tuhan bri trok ubak gata
Lidan Bumi deungo meunan
Hate seunang hana tara

Hingga teuma wahe teelan
Teutap sinan banta muda
Sajan putroe panyot kande
Malam hari hate suka

Hana jarak meung sipade
Hana tom cre meung sideupa
Padum lawet teuma akhe
Deungo boh hate lon calitra

Bak siuroe po samlakoe
Neujak sidroe dalam banda
Neujak keudeh neujak keunoe
Neujak publoe euncien mutia

Teukeudi Allah Ilahon Haq

Ka meurumpok ngon syahbanda
Po syahbanda tanyong sikrak
Ho keumeung jak ureueng muda

Teuma seuot po samlakoe

Lon jak publoe euncien meutia
Kheun syahbanda teuma meunoe
Pakri bagoe lon eu rupa

Tajul Muluk neujok bagah
Neupeuleumah bak syahbanda
syahbanda ngieng sangat indah
Geukheun pantah meunoe haba

Pane euncien taba keunoe
indah han soe lon eu rupa
Bak lon kalon meunan bagoe
Hareuta nyoe kon milek gata

Bak pike lon ka meuteuntee
Kajak tipee hareuta raja

Euncien nyoe han jeuet ka publoe
Beudoh jinoe jak bak raja

Meuhat teuntee kah pancuri
Kajak taki hareuta raja

Tajul Muluk jaweueb neubri
Kon pancuri lon syahbanda

Euncien meutia milek kamoe
Hareuta nyoe peunulang bak ja
Syahbanda han jideungo le

Po juhari laju jiba

Jiboh rante jaroe gaki

Ubak doli jiba sigra

Hingga troh bak Geunta Ali
Neutanyong le peue kareuna

Po syahbanda geupeugah le
Ampon kami po meukuta
Deelat ampon nyoe pancuri
Jijak taki hareuta raja

Saboh meutia indah han soe
Jijak publoe dalam banda
Jikheun bak lon hareuta droe
Yoh saboh roe peunulang bak ja

Akan teutapi wahe deelat

Nibak adat hana kada

Meunan pike patek meuhat
Nyankeuh seubab keunoe lon ba

Raja deungo meunan bagoe
Kajak pasoe lam peunjara

Hana sidek hana sasat )
U dalam glap le geuyue ba

Syahbanda deungo sabda doli
Po juhari le jihila

Jijok laju bak sipai

Kajak gunci lam peunjara

Teuma jiba laju pantah
Sayang leupah banta muda
Jiboh lam glap banta indah
Hana salah ube seuma

Teutap sinan po samlakoe
Hana le woe u istana

Lidan Bumi nyang sambinoe
Jipreh-preh woe banta muda

Limong malam limong uroe
Po samlakoe tan meugisa
Lidan Bumi sosah han soe
Sang jimanoe ro ie mata

Sianeuk bu tan jipajoh

Hana teudoh jimoe rugha
Tan le teungeut po sambinoe
Seubab goh woe po meukuta

Teukeudi Po Tuhan sidroe
Dendayang nyoe peugah haba
Deelat ampon bungong peukan
Peue syugolan po cut raja

Teuma seuot sinyak putroe
Sosah han soe lon hai cuda
Deelat tuanku hana neuwoe
Limong uroe tan meugisa

Saleh hoka po samlakoe
Hana neuwoe ubak hamba
Po dendayang peugah laju
Deelat tuanku lam peunjara

Baroe lon eu po cut hadan
Teudong sinan sidroe saja
Saleh peue na keusalahan
Ulon tuan tupeue hana

Putroe deungo haba meunan
Jiek yoh nyan u istana

Buka peutoe cok pakaian
Ngui bak badan po jroh rupa

Hase cukop sileungkapan
Jitren yoh nyan putroe muda
Lidan Bumi laju langkah
Ubak ayah bintang kala

’Oh sare troh ubak ayah
Putroe seumbah peumulia
Geunta Ali sambot pantah
Bu meutuah cahya mata

Pakon aneuk bungong kipah
Nyang jeuet gundah tamoe rugha
Soe na carot soe na dhot kah
Cuba peugah bak ayahda

Teuma seuot tuan putroe
Ampon kamoe po meukuta
Wahe ayah payong nanggroe
Ulon teunyoe duka cita

Rindu hate lon han bagoe
Malam uroe lon mupinta
Akan teutapi he jonjongan
Kadang cit han sampoe pinta

Nyankeuh seubab lon dukaan
Kadang Tuhan han neurela
Meunan jikheun bungong peukan
Raja yoh nyan tanyong sigra

Peue na hajat aneuk badan
Peugah rijang bak ayahda
Insya Allah pirak lipat
Allah Ahad peutroh pinta

Lidan Bumi peugah leugat
Nyang lon hajat he ayahda
Lon keurajeuen tujoh uroe
Jeuoh ngon toe duson banda

Lheueh nibak nyan dum sinaroe
Pulang dudoe bak ayahda
Meunan narit sinyak putroe
Raja nanggroe seuot sigra

Meunyan aneuk peue cit tamce
Cit milek droe duson banda
Bek antara tujoh uroe

Siumu nanggroe han soe dawa

Piyoh aneuk meung siuroe

Wadi meuntroe lon seuranta

Yoh nyan neukrah asoe nanggroe
Wadi meuntroe ngon panglima

Meuhimpon le dum sinaroe
Imum sagoe ngon peutua
Sabda raja ubak meuntroe
Lom sinaroe laen dumna

Tadeungo he wadi meuntroe

Lom sinaroe geusyik panglima
Di lon han le kumat nanggroe
Nyan pat gantoe putroe muda

Lidan Bumi aneuk kamoe
Nyankeuh jinoe mat neuraca
Reusam kanun hukom ade
Putroe kande nyang kuasa

Meunan titah nibak doli
Meuntroe wadi seuon sabda
Ban nyang titah nibak doli
Han meuungki kamoe dumna

Habeh haba meuntroe wadi
Cut putroe ti duek bak tahta
Mat keurajeuen gantoe abi
Lidan Bumi le meusabda

Kajak buka glap meugunci

Dum sipai keunoe taba

Dumna ureueng nyang beursalah
Taba pantah keunoe sigra

Meuntroe beudoh laju pantah
Jak peuhah pinto peunjara
Ureueng sinan rame leupah
Jiba bagah ubak raja

Habeh jiba bak cut indah

Tan jikeubah bandum jiba

’Oh troh keunan ka meuhimpon
Putroe hukom ban nyang kada

Ladom takue geuyue puntong
Teuma ladom ateueh sula
Meunyo ureueng hana salah
Peulheueh bagah dum sineuna

Ladom sithon keunong salah

Maseng ulah cut ngon raya
Meunankeuh dum han peue kheun proe
Hingga sampoe seumuanya

Nyang na tinggai ureueng sidroe
Gaki jaroe dalam singkla

Putroe kalon banta sidroe

Yue peulheueh taloe laju sigra

Teuma sabda raja deelat
Peuekeuh seubab salah gata
Tajul Muluk peugah leugat
Lon geuikat le syahbanda

Keusalahan tan lon tukri

Lon geurante tan kareuna
Teuma sabda raja doli
Neutanyong kri bak syahbanda

Po syahbanda jaweueb geubri
Jih pancuri pocut raja

Jicok hareuta raja nanggroe
Jijak publoe dalam banda

Bak sangka lon tuanku droe
Hareuta nyoe milek raja
Meunyo rakyat dalam nanggroe
Han ek jibloe saboh meutia

Peue lom gop nyan hai tuanku
Meung sigeutu hana kada
Nyankeuh seubab he tuanku
Lon peulalu lam peunjara

Tuan putroe pareksa le

Pane tame euncien meutia
Tajul Muluk jaweueb neubri
Di lon doli peunulang ja

Kon nyan saja wahe doli
Na lom lagi nibak hamba
Hakim tanyong laju teuntee
Pakri lagee lon eu rupa

Geubuka le dalam bajee
Leubeh ribee mutiara

Bak masa nyan Tajul Muluk
Ka neutumpok ateueh meja

Bandum hakim hireuen tahe
Hantom jieu meunan rupa
Teuma marit sidroe meuntroe
Nyang that raghoe bijaksana

Tadeungo he ureueng lakoe
Pane nanggroe keunoe teuka
Ayah bunda soe geuhei nan
Gata tuan soe bu nama

Teuma jaweueb po bangsawan
Syarikatan nama banda
Zainul Muluk nama abi

Lilan Kande nama bunda

Nama ulon tajul Muluk

Keunoe ka troh ulon teuka
Nyang jeuet keunoe ulon ka troh
Cit lam dawok maniaga

Nyan keurija ulon sidroe
Jeuep-jeuep nanggroe ulon teuka
Ban geudeungo meunan bagoe
Teukap jaroe hakim dumna

Hana sapeue jeuet peugah le
Kana bukti deungon nyata
Teuma sabda Lidan Bumi
Ubak waki nyang seutia

Deungo jinoe wahe meuntroe
Syahbanda nyoe tajak sula
Han jeuet keubah jih di sinoe
Rusak nanggroe aeb nama

Meunan titah raja nanggroe
Teungku meuntroe beudoh sigra
Po syahbanda jiboh taloe

Peuek jinoe ateueh sula

Po syahbanda ka keuh mate
Hukom ade putroe muda
Seubab lidah jimeututo
Seubab beuhe meusuara

Seubab jikheun gop pancuri
Tan na bukti gop jidawa
Ingat bandum wahe sahbat
Tueng ibarat po syahbanda

Bek mita gah barangkapat
Jeuet meularat ateueh gata
Bek dawa gop baranggakri
Meunan dali nyang seumporna

Ingat-ingat he boh hate

Hukom ade nibak raja

Lheueh nyan teuma wahe akhi
Lidan Bumi lom meusabda

Neumarit ngon Geunta Ali
Nyankeuh abi putroe muda
Angkat jaroe po juhari
Ampon kami po meukuta

Hukom ade buatan tinggi
Han ek ungki jih nyan dua
Baranggasoe han jisayang
Han jipandang kulah kama

Meunan geuboh ampon deelat
Keu ibarat bak aneukda
Kareuna tuanku cit nyang sabe
Teumpat uji bintang kala

Meunyo ka troh bak timbangan
Wareh rakan hana dawa

Lom tuanku miseue payong
Soe peunawong rakyat dumna

Pakon tuanku han neupike
Hana syawe dalam dada
Asoe nanggroe han neuingat
Neusayang that keu hareuta

Meunyo kana intan baiduri
Han neuweueh le aeb nama
Jinoe tuanku bek weueh hate
Hukom ade ka meuguna

‘Tujoh uroe keunong rante
Nyankeuh mise dilee mula
Meunan jikheun Lidan Bumi
Geunta Ali ro ie mata

Hana sapeue neujaweueb le
Hanco hate beukah rasa

Lheueh nibak nyan teuma dudoe
Raja geupasoe lam peunjara

Geuboh rante gaki jaroe

Miseue bagoe raja muda

Lheueh nibak nyan putroe intan
Jiwoe rijang u istana

Tajul Muluk jiba sajan

Hana lawan hate suka

Hingga teuma he teungku droe
Tujoh uroe troh kutika

’Oh sare troh tujoh uroe
Sinyak putroe kon le raja
Geunta Ali raja nanggroe
Teubiet jinoe lam peunjara

Jiireng le wadi meuntroe

Ka jipuwoe dalam kuta

’Oh troh raja u meuligoe
Asoe nanggroe bandum teuka

Tatkala nyan raja nanggroe
Ubak meuntroe neumeusabda
Tadeungo he wadi meuntree
Lom sinaroe geusyik panglima

Ulon teunyoe seb ka malee
Pakri lagee nibak gata
Meunyo cit na gaseh sayang
Tacok di blang mayet hamba

Wadi meuntroe seuot rijang
Ampon laman po meukuta
Ubit lon kon neupeutimang
Troh ’oh seudang neubri hareuta

Lheueh nyan teuma neubri pangkat
Neubri alat peudeueng cokma
Meukon jinoe lon mupake

Bahle mate patek hamba

Meunan jikheun dum sinaroe
Seuot meunoe poteu raja
Meunyo meunan wahe meuntroe
Tajak jinoe bandum gata

Ureueng lakoe tapoh mate
Lidan Bumi keunoe taba
Meunan titah Geunta Ali
Meuntroe wadi beudoh sigra

Jijak laju dum sinaroe
Bak meuligoe putroe muda
’Oh troh ubak putroe intan
Jiek yoh nyan u istana

Tajul Muluk bak masa nyan
Teuduek sajan putroe muda
Neueu rakyat rame datang

Beudoh rijang po jroh rupa

Cok kupiah nyang analan

Seuon yoh nyan di keupala
Neusuet peudeueng dalam sarong
Neukeupong u dalam tandra

Wie ngon uneun neutak rancong
Ka neusayong dum sineuna
Habeh mate dum sinaroe
Tinggai sidroe plueng meutaga

Dalam kuta laju jiwoe

Jak hareutoe ubak raja

’Oh troh ubak raja nanggroe
Jipeugah proe meunoe haba

Deelat. ampon payong nanggroe
Rakyat sinaroe ka binasa

Raja deungo haba meunan
Geukheun yoh nyan bak panglima



Tadeungo he huleebalang

Dum sibarang rakyat dumna

Bak peunyum lon nyang jeuet meunan
Kon buet ensan prang jipuga

Nyang jeuet meunan mate le that
Angen barat keunoe teuka
Nyang got jinoe takhanduri
Alem paki yue meudo’a

Lakee do’a nibak Allah

Bu meusiblah nibak bahya
Meunan sabda raja nanggroe
Wadi meuntroe seuot sigra

Meuah ampon tuanku droe
Bandum kamoe seuon sabda
Hingga troh le seukalian
Peunoh midan rakyat teuka

Alem paki bak ‘'masa nyan
Ubak Tuhan mohon pinta
Hingga cukop lheueh khanduri
Geunta Ali lom meusabda

Na tadeungo he pahlawan
Teubiet u blang laju sigra
Meuna idin nibak Tuhan

Lonpi sajan deungon gata

Meunan titah raja nanggroe
Wadi meuntroe seuon sabda
Deelat ampoh payong nanggroe
Bandum kamoe sambot jeumba

Ban nyang sabda nibak doli
Udep mate kamoe rela
Meunan narit wadi meuntroe
Jilop uroe teuka sinja

Hingga teuma he teungku droe
Troh le sampoe janji raja

Uroe Seunayan malam dua blah
Got that langkah prang tamula

Ka meuhimpon rakyat barollah
Han peue peugah ribee laksa
Geunta Ali neucok langkah
Ngon kafilah dum seureuta

Cukop alat seukalian

Guda kandran peudeueng cokma
Ngon seunapang nibak baho
Bajee hijo bak angeeta

Taeu jijak jroh meuato
Beuhe-beuhe bandum tandra
Surak deumpek that meuhubo
Nyum sang hanco nanggroe raja

Hingga troh le dum sinaroe
Bak meuligoe putroe muda
Tajul Muluk di meuligoe
Sajan putroe bungong jeumpa

Neueu rakyat keunan sampoe
Rame han soe ngon seunjata
Teuma neukheun haba meunoe
He cut putroe deungo hamba

Saleh mate lon uroe nyoe
Nibak jaroe ayah gata

Lon meulawan hana patot
Lon ureueng cut lagi hina

Karong wali hana sinoe

Jeuoh nanggroe ayah bunda
Han lon lawan geupoh mate
Geuboh bangke ateueh sula

Jinoe putroe cuba pike

Jalan pakri nyang seujahtra
Lidan Bumi jaweueb meunoe
Ampon kamoe po meukuta

Cicempala cut roh lam taloe
Buet putroe Peulinggam Cahya
Meunyo tuanku ajai sampoe
Ngon kamoe saboh keureunda

Han lon udep lam donya nyoe
Meutan sinoe po meukuta
Meunan jikheun sinyak putroe
Sira jimoe ro ie mata

Tajul Muluk jaweueb meunoe

Bek he putroe leupah haba

Bek kheun meunan bungong geutoe
Teulah dudoe bungong jeumpa

Ulon teunyoe ureueng cut that
Karong sahbat di lon hana
Hareuta lon tan he cut ubat
Lom ngon pangkat hina dina

Lagi ulon jeuoh nanggroe
Han lon tusoe ayah bunda
Teukeudi mate lon uroe nyoe
Hana sapeue jeuet keu cupa

Nyang leubeh got po sambinoe
Ngon kamoe bek meuseutia
Meunan narit po samlakoe
Sinyak putroe ro ie mata

Lidan Bumi jaweueb yoh nyan
Ampon laman po meukuta
Han le harap keukayaan
Keutinggian han le hawa

Nyang lon harap ampon doli

Han lon weueh le ayah bunda
Nyawong tuboh han lon weueh le
Lon kumate sajan meukuta

Deumi Allah deungon Nabi
Walee mate pi kurela
Meunan jikheun Lidan Bumi
Po juhari jaweueb lanja

Bu meutuah pirak lipat
Lonpi hajat miseue gata
Piyoh gata bungong keumbee
Bahle dilee prang ngon raja

’Oh ka mate lon uroe nyoe
Ban hajat droe putroe muda
Meunan narit po samlakoe
Beudoh jinoe laju sigra

Mat ngon peudeueng nibak jaroe
Po samlakoe neutren lanja
Cok kupiah ngui bak™ulee
Hana soe thee banta muda

Hana sidroe leumah jieu

Banta lalu dalam tandra

’Oh troh keunan bungong meulu
Neucang laju musoh nyang na

Neucang musoh subhanallah
Ile darah ban keusumba
Meuploh ribee nyang ka reubah
Habeh mirah leuen istana

Geunta Ali raja nanggroe
Neueu bagoe rakyat fana
’Oh ban neueu han got bagoe
Neulumpat droe dalam tandra

Tunong baroh timu barat
Raja lumpat blah utara
Neungieng musoh hana mupat
Habeh rakyat dum binasa

Tajul Muluk kalon bagoe
Neulumpat droe ubak raja
Kupiah sakti nibak asoe

Po samlakoe geupinah sigra

'Oh ban neucok kupiah sakti
Meuhadap le deungon raja
Meuteumeung ngon Geunta Ali
Po juhari marit sigra

Wahe raja nyang meugah that
Piyoh siat bek guranta

Piyoh dilee bek beungeh that
Ulon meuhat nyang poh tandra

Nyoekeuh ulon nyang poh rakyat
Peue na hajat peugah sigra

Han peue mita timu barat

Lon nyoe meuhat musoh gata

Ulon nyang poh dum pahlawan
Seukalian rakyat nyang na
Meuna hajat meutueng balah
Han peue payah bak tamita

Ban nyang hajat Tuhan peutroh
Tuanku beh siklep mata

Lon cre nanggroe deungon gampong
Hajat ulon keu meukuta

Tajul Muluk wahe deelat

Hana sapat hate lia

Han tom jiplueng lam peuprangan
Cit lam meunan rok-rok masa

Adat manok bireng tani
Jitem mate di keue raja

Akan teutapi wahe deelat
Sayang lon that keu meukuta

Teukeudi mate habeh hayat
Ulon sangat malee mata
Hana patot lon poh mate
Seubab doli ureueng tuha

Nyang got jinoe beudoh riwang
Beu na sayang putroe muda
Meunan narit po bangsawan
Raja yoh nyan han le haba

’Oh ban neueu bungong peukan
Tahe mandang ban geupula
Han tom neueu meunan bagoe
Miseue uroe cahya muka

Poteu raja tahe keudroe
Leungo asoe miseue geumpa
Neudeungo nama Tajul Muluk
Ka teuseupok : ro ie mata

Deungon ulee meuanggok-anggok
Raja budok yo lageena
Peudeueng raya sret bak tanoh
Dumnan leumoh jeuep angeeta

Sang han ek le meugeukheun syoh
Teudong bak tanoh sang teupula
Geunta Ali raja nanggroe
Teudong keudroe han le haba

Tajul Muluk teuma peurab
Jaroe neumat poteu raja

Po samlakoe tanyong leugat
Peue na hajat po meukuta

Geunta Ali jaweueb pantah
Allah Allah he aneukda
Tapumeuah he meutuah
Lon that salah deungon gata

Mata seupot geulunyueng tuloe
Han lon tusoe bijeh mata

Tajul Muluk jaweueb bagah
Ampon bak Allah he ayahda

Nibak ulon hana salah
Teungku ayah tan meudeesya
Meunan neukheun po juhari
Geunta Ali hate suka

Lheueh nibah nyan troh peureugi
Lidan Bumi keunan teuka

Jijak seumbah teuot abi

Seureuta lagi teuot bunda

Lheueh nyan teuma bungong geutoe
Angkat jaroe di jeumala

Deelat ampon payong nanggroe

Bek trep sinoe po meukuta

Lon gade langkah u meuligoe
Bak teumpat droe di ayahda
Meunan narit Lidan Bumi
Geunta Ali beudoh sigra

Tajul Muluk nyang samlakoe
Cit sajan droe po meukuta
Neuek laju u meuligoe
Bandua droe sama-sama

Duek bak tilam nyang meusujoe
Sinyak putroe bet ceurana
Huleebalang meuntroe wadi
Sajan doli duek beursama

Teuma geubet ngon khanduri
Geunta Ali makeuen sigra

’Oh lheueh makeuen dum sinaroe
Kali meuntroe peugah haba

Deelat ampon payong nanggroe
Bandum kamoe mohon pinta
Rindu hate bandum kamoe
Sinyak putroe neubri jeumba

Neupeukawen ngon samlakoe
Meunan kamoe hajat cinta
Teuma seuot Geunta Ali

Bak ulonpi sangat suka

Meunan sabda nibak doli
Teungku kali baca do’a

Lheueh nibak nyan teuma dudoe
Ngon samlakoe neubeurkata

Tajul Muluk neuduek sidroe
Neukheun meunoe le peundita
Ampon meuvah tuanku droe
Raja nanggroe hajat pinta

Rindu hate hana bagoe

Cut putroe hukom meukuta
Teuma seuot banta deelat
Ban nyang hajat nibak raja

Ban nyang titah nibak deelat

Bak lon meuhat hana dawa

Lheueh nyan teungku kheun bismillah
Lon peunikah banta muda

Deungon banta nyang meutuah
Ngon wakilah nibak raja

Tajul Muluk kabui pantah

Hate dasyah dalam dada

’Oh lheueh ijab kabui nikah
Teungku syiah baca do’a
Teuma geubri ngon seudeukah
Teungku syiah laju gisa

Lheueh nibak nyan teuma dudoe
Raja nanggroe lom meusabda
Wahe aneuk bungong geutoe
Nyan pat nanggroe hukom gata

Nyan pat kuta ngon meuligoe
Nyan pat putroe bungong jeumpa
Ulon teunyoe gata hukom

Ban nyang maklum bak aneukda

Meunan sabda raja nanggroe
Po samlakoe kabui sigra
Habeh haba dum sinaroe
Raja neuwoe dalam kuta

Tajul Muluk nyang that bijak
Sajan sinyak putroe muda
Hana tom cre meung sitapak
Han tom jarak meung sideupa

Meugaseh that hana bagoe
Bandua droe galak suka
Padum lawet teuma dudoe
Samlakoe leumah rahsia

Nanyum teuka Meungwali
Timarit le meunoe haba

Deelat ampon payong nanggroe
Ka na putroe nyang jroh rupa

Lidan Bumi that sambinoe
Rupa bagoe bintang kala
Patot tuanku teutap sinoe
Ka na putroe aneuk raja

Meunyo ka na mirahpati
Keupeue lagi burong rimba
Meunyo ka na Lidan Bumi
Meungkawali bah rimueng ba

Bahle mate rimueng pajoh
Asai ka troh napsu hawa

Ka na putroe puteh leusoh
Lon bah jeuoh lam peunjara

Meunan jikheun sinyak putroe
Dalam lumpoe lahe nyata
Tajul Muluk deungo meunan
Hanco badan beukah rasa

Ngon ie mata sroe meurumpan
Dalam pangsan teungeut indra
Goh neujaweueb po samlakoe

Sinyak putroe hilang sigra

Tajul Muluk bak masa nyan
Seutot rijang putroe muda
Dalam teungeut neuberjalan
Seubab ka tan bungong jeumpa

Hingga beungoh uroe siang
Po bangsawan laju jaga

Ban teukeujot po samlakoe
Ka neuthee droe dalam rimba

Duek teuseupok sinan sidroe
Bungong geutoe ro ie mata
’Oh teuingat Meungkali
Hangoh hate dalam dada

Beudoh sinan bungong pade
Neuteungoh gle arong rimba
Uroe malam neujak laju
Sianeuk bu tan neurasa

Hingga troh bak saboh gunong
Sinan teudong bintang kala
Han meuho le baroh tunong
Sinan teudong sang teupula

Na sikeujap sinan teudong
Deuh neukalon hantu rimba
Hantu marit meunoe jikheun
Makanan lon nyoe ka teuka

Tajul Muluk bungong meulu
Neungieng hantu badan raya
Neueu mata ube talam

Gigoe sang lham panyang mata

Bulee panyang troh u gaki

Hitam nahi miseue baja

Nyum teumakot bungong keumbee
Meusilee bak kayee raya

Teuma neukheun haba meunoe
Peurab keunoe he ayahda

Lon cre gampong deungon nanggroe
Ayah sidroe lon jak mita

Deungon kheundah nibak Tuhan
Sampoe laman bak ayahda
Meunan neukheun banta seudang
Hantu hitam jaweueb sigra

Wahe aneuk bungong kipah
That meutuah bijeh mata
Meunyo keu lon takheun ayah
Gata ka sah aneuk hamba

Pane tajak bungong meulu
Soe nan ibu ngon ayahda
Gata soe nan aneuk teungku
Peue na napsu jak lam rimba

Tajul Muluk peugah laju
Tadeungo su sang biula
Uram ujong sang ie madu
Raja hantu hate suka

Zainul Muluk ayah badan
Kande Lilan nama bunda
Tajul Muluk nama laman
Syarikatan nanggroe hamba

Nyang jeuet ayah teuka keunoe
Hate lon nyoe sang ka luka
Meungkawali judo kamoe
Nyang sambinoe he ayahda

Jinoe putroe dalam ikat
Keunong hekeumat Budiu Indra
Jeuet keu batee bungong riwat
Ulon meuhat jisrom lam hawa

Teukeudi Po sidroe Tuhan
Sret lon tuan dalam rimba
Han meuho le tunong baroh
Nyoho ka troh bak ayahda

Meuna gaseh ayah badan
Neuba sajan patek hamba
Hana guna lon keumbali
Aeb keuji deungon bangsa

Meunan neukheun bungong pade
Seureuta ile ngon ie mata

Hantu rimba that weueh hate
Jipeugah le meunoe haba

Wahe aneuk bungong peukan
bek sosahan bijeh mata
Meuna tulong sidroe Tuhan
Bah talawan Budiu Indra

111



Meungkawali jak tueng jinoe
Jak samlakoe woe u tangga
Peue nyang sosah uroe dudoe
Meuhei kamoe bijeh mata

Nyoe alamat saboh lon bri
Cumbia sakti geukheun nama
Peue nyang hajat bungong giri
Siat hase sianeka

Hase kuta tujoh lapeh

Sampoe keudeh lam awan miga
Ngon meuligoe po cut intan
Ngon pahlawan meuribee laksa

Cukop dumpeue seukalian
Peukakah prang ngon lasyeuka
Nama raja Syamson Alam

Jih nyang geunggam sigom donya

Nyang bangsa jen lam donya nyoe
Hana sidroe paleng muka

Laen nibak nyan he aneuk droe
Uroe dudoe lahe nyata

Jinoe aneuk jak peureugi
Iram Dami nanggroe raja
Nama raja Breuman Kayuti
Nyankeuh waki Budiu Indra

Aneuk saboh ureueng binoe
Rupa bagoe bintang kaia
Wareuna tuboh miseue intan
Geurasi nan Cahya Mala

Jak he aneuk laju keunar
Tueng putroe nyan judo gata
Meunan jikheun hantu hitam
Hireuen mandang banta muda

Cumbia sakti ka lam tangan
Neukheun yoh nyan meunoe haba
Pakri lon jak ayah badan

Lon tupat tan nanggroe raja

Teuma seuot hantu hitam
Meubhei rijang raja cumbia
Banta deungo haba meunan
Cok keumunyan pantah sigra

Asap laju ngon keumunyan
Teudong keunan sidroe raja
Teuma marit banta seudang
Neukheun rijang meunoe haba

He syeedara deungo kamoe

Lon uroe nyoe keumeung bungka
Lon keumeung jak Iram Dami
Han lon turi nanggroe raja

Taba ulon bak nanggroe nyan
Adek badan tulong hamba
Syamson Alam deungo meunan
Teukui yoh nyan siklep mata

Teukui u yup tangah u manyang
Troh le keunan saboh guda
Peulana meuh cahya intan
Taloe keukang meuh suasa

Jisujud le pantah han ban
Teudong keunan ukeue banta
Syamson Alam marit meunoe
Ampon kamoe po meukuta

Bek trep lambat tuanku droe
Neuek keunoe ateueh guda
Tajul Muluk deungo meunan
Ka neupasang pantah sigra

Ek cong guda banta seudang
Syamson Alam cre di mata
Tinggai sidroe bungong keumang
Neukheun yoh nyan ubak guda

Wahe guda nyang juhari
Iram Dami ulon taba
Guda jipo pantah han ban
Banta seudang laju jiba

Tujoh uroe tujoh malam
Sampoe yoh nyan nanggroe raja
Leumah kuta jroh meuriti

Guda troh le keunan teuka

Teuma marit banta ahli
Tabeureunti ulon raja

Raja guda sujud bagah
Troh bak tanoh piyoh sigra

Teuma neukheun banta indah
Jak woe pantah ulon raja
Meunan neukheun po samlakoe
Guda jiwoe lam cumbia

Tinggai banta bak bineh nanggroe
Neujak sidroe ho langkah ba
Sikhan uroe neujak sabe
Meurumpok le saboh banda

’Oh troh keunan bungong pade
Menteumeng le aneuk syeedaga
Banta peurab mumat jaroe
Lheueh nyan dudoe peugah haba

Aneuk syeedaga tanyong mewnoe
Pane nanggroe he keukanda
Teuma seuot po samlakoe
Jeuoh nanggroe lon syeedara

Tujoh laot lon jeumeurang
Sampoe datang keunoe teuka
Ulon teunyoe adek badan
Ngon grak Tuhan troh bak gata

Lon jak mita bu siseun troe
Kadang na soe tem peuhamba
Aneuk syeedaga deungo meunan
Inseueh han ban dalam dada

Meunyo meunan wahe cut bang
Tadong sajan deungon hamba
Meuna tulong po halarat
Tameukat geutanyoe dua

Teuma seuot banta deelat
Ban nyang pakat ikot saja
Habeh pakat bandua droe
Malam uroe teuka sinja

Tajul Muluk nyang samlakoe
Sajan jinoe aneuk syeedaga
Teutap sinan padum uroe
Po samlakoe meuseunia

Aneuk syeedaga leumah pike
Jipeugah le ubak banta
He keukanda deungo kamoe
Tajak jinoe bak ayahda

Teuma beudoh bandua droe
Geujak jinoe laju sigra

’Oh troh keunan bandua droe
Tanyong meunoe le syeedaga

Peue na hajat he aneuk droe
Peugah jinoe bijeh mata
Aneuk syeedaga jipeugah le
Neubri keude saboh muka

Syeedaga bri saboh keude
Geumeukat le urueng dua
Teutap sinan po samlakoe
Bandua droe maniaga

Hekeumat le bandua droe
Hingga sampoe troh bak kaya
Harga makmu kaya limpah
Ngon meutuah banta muda

Padum lawet ka trep sudah
Teuma jipeugah le adekda

He keukanda deungo kamoe
Lam nanggroe nyoe sidroe raja

Aneuk saboh indah han soe
Nama putroe Cahya Mala
Kulet puteh ban keululu
Soe nyang na eu pungo gila

Cahya muka lang geumilang
Tiwah bintang malam jula
’0Oh jijak aleh meulinggang
Ulee guyang agam muda

Meuroh tangieng nibak badan
Sang jeuet deumam meunan rasa
Akan teutapi putroe bintang

Ka meusugang dua raja

Diwa Kayuti ngon diwa Sakti
Ka jeuet pake gop nyan dua
Bak meuseunoh putroe siti
Bandua si ka meudawa

Sideh sinoe kifem surat
Geuintat bak putroe muda
Breuman Kayuti jaweueb teupat
Bandua deelat ulon rela

Akan teutapi got tamuprang

Soe nyang meunang nyan po jeumba
Meukon meunan han lon tukri
Bandua si raja raya

Meunan jaweueb Breuman Kayuti
Teutapi goh balah haba

Aneuk syeedaga meunan rawi
Banta ahli seuot sigra

Meunyo meunan he adek droe
Singoh uroe tapeunyata
Habeh haba bandua droe
Beungoh uroe trang cuaca

’Oh lheueh makeuen banta seudang
Dua gop nyan pasang guda

Geujak laju u lua peukan

Dua gop nyan troh bak kuta

Di lua kuta saboh taman
Teumpat meuen putroe muda
Tatkala nyan putroe intan
Dalam taman meuseusuka

Ngon dendayang dum sinaroe
Teungoh manoe bintang kala

Tajul Muluk nyang samlakoe

Neueu bagoe putroe muda

Miyup manyang ka neulihat
Bit indah that hana tara
Cahya Mala pirak lipat
Deuh jilihat banta muda

Jieu rupa that samlakoe
Tamse uroe cahya muka
Han tom Jieu meunan bagoe
Sinyak putroe sang ka gila

Adat meukon ingat malee
Bungong keumbee ka troh jiwa
Teutap putroe ka rab ratee
Lon kheun dilee banta muda

Hingga seupot jilop uroe
Samlakoe laen keunira

Bahle Ion jak u meuligoe
Ubak putroe Cahya Mala

Meunan pike banta seudang
Hingga datang watee isya
Tajul Muluk nyang analan
Neujak yoh nyan u istana

’Oh sare troh bak gaki rinyeun
Geureuhem siseun pura—pura
Seureuta neubeuet saboh hekeumat
Pangsan rakyat dum sineuna

U meuligoe neuek laju

Bak cut meulu Cahya Mala
’Oh ban troh bak babah pinto
Teudong tahe banta muda

Cahya Mala bungong kundo
Leumah jieu sinan banta
Jibeudoh le bungong kipah
Jijak pantah kalon rupa

’Oh ban jieu banta indah
Sang aruwah ka keulua
Teuma marit sinyak putroe
Dua jaroe di jeumala

Reudok di gle ujeuen han jadeh
Aneuk gajah weh Seulawah dara
Tuanku ampon hate bek beungeh
Cit lon preh-preh troh meukuta

Langkah keunoe wahe deelat
Ubak teumpat patek hamba
Banta seuot kru seumangat
Nyang lon minat cit keu gata

Tajul Muluk tamong rijang
Duek bak tilam intan meutia
Putroe mudapi duek sajan
Di hadapan banta muda

Ranup lam puan cit ka hase
Putroe jok le keu cut banta
Ranup seulasch pineung boh awe
Hana meusampe kureueng rasa

Tuanku bek neuweueh hate
Rumoh lam gle jeuoh banda
Tajul Muluk jaweueb leugat
Kru seumangat bintang kala

Bak gata na ranup uteuen

Bak lon buleuen han sapeue na
Ateueh ulee lon cut meugleueng
Rasa nyum tapulang donya

Puleh hate lon nyang tunu

Lon teumeung eu bungong jeumpa
Banta pajoh ranup sigapu

Lom jimeusu Cahya Mala

Boh reungeuh tabloe ngon pade
Boh gadongpi tabloe ngon sira
Meung neugaseh bu meusampe
Adat mate saboh keureunda

Hareuta le hapa lon minat
Nyang lon ingat keu meukuta
Meunan jikheuen bungong riwat
Seuot leugat banta muda

Bek kheun meunan bungong geutoe
Teulah dudoe he adekda

Ranup seulaseh tawo bak meudang
’Oh gop pandang malee mata

Hareutapi han pangkatpi tan
Kadang gop nyan kureueng bangsa
Ibu bapa tan soe turi

Kadang pakri asai mula

Tajul Muluk meunan neukheun
Putroe buleuen jaweueb lanja
Bukon sayang lon eu puyoh
Jipajoh le seurigala

Kheundak Tuhan nasib tuboh
Kadang cit roh meunan jeumba
Bek neupeugah tuanku beh
Tuhan utoh neubri kada

Deelat ampon payong nanggroe
Pajan keunoe troh neuteuka
Peue na sosah tuanku droe
Neuboh nanggroee ibu bapa

Soe nan ayah deungon ibu
Tuanku soe geuhei nama

Tajul Muluk seuot laju
Bungong meulu deungo hamba

Lon nyoe titek bagoe ie mbon
Angen peutren troh u donya
Gampong di lon he cut bungong
Lungkiek gunong nanggroe gata

Hana ayah deungon ibu

Yatim piatu nama hamba

Nyang jeuet keu troh ulon keunoe
Bu siseun troe lon jak mita

Meuna gaseh cut sambinoe
Tatueng kamoe namiet gata
Meunan narit po samlakoe
Sinyak putroe ro ie mata

Teuma seuot putroe siti

Bek Allah bri meunan rupa
Nyang patot me ampon doli
Ulon ini tapeuhamba

Ban nyang hajat po jonjongan
Nibak laman hana dawa

Tajul Muluk deungo meunan
Hate seunang banta muda

Hingga teuma wahe teelan
Teutap sinan po jroh rupa
’Oh ka uroe jak u peukan

’Oh ka malam keunan gisa

Meunan sabe barangkajan
Teuduek ’oh nan seumeuntara
Muwoe kisah Diwa Kayuti
Diwa Sakti gop nyan dua

Teungoh muprang bandua si

Tan beureunti siklep mata

Prang meuhayak seupot beungoh
Bak meuseunoh Cahya Mala

Padumna trep muprang sabe
Diwa Kayuti kalah ngaza _
Lheueh nibak nyan teuma akhe
Diwa Sakti laju bungka

Jak meukawen ngon cut intan
Jiba rakan meuploh laksa
Kapai bungka le hana ban
Ngon pahlawan han ek kira

Padum lawet peulayaran
Sampoe yoh nyan nanggoe raja
Iram Dami yoh nyan ka troh
Kapai piyoh di kuala

Ngon meuriam laju jicoh
Meugeureupoh su that geunta
Iram Dami nyum sang runtoh
Sangat rioh meusu lila

Su meuriam hana teudoh
Alamat troh raja raya

Breuma Kayuti peugah meunoe
Ubak meuntroe nyang seutia

Na tadeungo wahe meuntroe
Tajak jinoe u kuala

Cuba tajak laju jinoe

Peue kapai nyoe keunoe teuka

’Oh lheueh sabda bak khalifah
Laju pantah le jihala

Jicok sampan dayong bagah
Jiek leupah dalam bahtra

Meuteumeung le ngon pahlawan
Jiba yoh nyan ubak raja

Ban meuhadap ngon sulotan
Angkat rijang jaroe dua

Deelat ampon payong nanggroe
Ulon teunyoe suroh raja

Yue pareksa ubak kamoe

Peue kapai nyoe di kuala

Teuma seuot peurdana meunt.oe
Kon kapai nyoe prang geupuga
Diwa Sakti ka troh keunoe
Sinyak putroe geumeuhawa

Jak meukawen deungon putroe
Nyang sambinoe Cahya Mala
Nyoe pat taba saboh surat
Nyan alamat raja teuka

Bujang sambot yoh nyan leugat
Lheueh nyan leugat ka jigisa
’0Oh troh jiwoe ubak deelat
Jijok surat teuma sigra '

Breuman Kayuti baca surat
haba mangat hana tara
Habeh muphon dum sibarang
Raja yoh nyan hei peurdana

He peurdana nyang analan

Ka troh bisan keunoe teuka
Diwa Sakti raja meugah

Jak meunikah deungon aneukda

Beudoh jinoe rakyat takrah
Keunoe bagah beutrok teuka
Hina meugah beusa seudang
Beu troh datang keunoe sigra

Tayue jiba ngon peurasan
Tambo geundrang ngon biula
’Oh lheueh titah bak sulotan
Beudoh bujang jak seuranta

Hingga troh le keunan datang
Inong agam tuha muda
Habeh teuka bandum keunan
Bak masa nyan,meukerija

Malam uroe mupeurasan
Bunyi-bunyian peue nyang suka
Macam-macam dum peurasan
Han sapeue tan taeu rupa

123



Meuen runggeng jimeudendang

Saboh macam seundiwara

Nyang peh tambo deungon geundrang
Meuen wayang genggong jawa

Saman inong saman agam
(Galak han ban ureueng teuka
Watee seupot meutandeng bhan
Aneuk agam muda-muda

Tujoh uroe tujoh malam
Mupeurasan hana reuda
Di lon laloe uroe malam
Ngieng peurasan leupah gura

Rotdeh rotnoe mupeurasan
Lheueh nibak nyan linto geuba
’Oh troh linto geuba keunan
Peuek yoh nyan u istana

Peuduek laju ateueh tilam
Kali sinan cit teupreh Ka
Cok seurahi geusrah babah
Hase sudah dum peukara

Hingga ka lheueh geupeunikah
Putroe indah deungon raja
Diwa Sakti raja nanggroe

* Ek bak putroe ngon peurdana

Teungku kali mat bak jaroe
Peuduek jinoe ateueh geuta
Cahya Mala bungong keumang
Seumbah yoh nyan jaroe raja

Lheueh nyan jiduek di hadapan
Cok ngon puan nyang meujintra
Tajul Muluk peugot lagee

U juree laju geuhala

Kupiah sakti nibak ulee
Hana soe thee banta muda
’Oh troh keunan u meuligoe
Ubak putroe peurab sigra

Kupiah sakti nibak jaroe

Ateueh putroe peuduek lanja
’Oh lheueh peuduek kupiah sakti
Han leumah le taue rupa

Tajul Muluk nyang juhari

Cut putroe ti laju geuba
Deungon kheundak Tuhan sidroe
Ka troh sampoe u lua kuta

’Ohtroh keudeh dalam uteuen
Bungong seumpeung meusempeuna
Diwa Hamilah neuhei leugat
Deungon siat ka troh teuka

’Oh troh keunan Diwa Hamilah
Banta indah peugah haba
Wahe po ma harap kamoe
Meuligoe beu hase sigra

Lom pahlawan dum beu hase
Ngon sipai kawai kuta

’Oh lheueh banta peugah meunan
Hamilah yoh nyan mohon pinta

Ya Ilahi wa ya Rabbi

Keu lon neubri nyang seujahtra
Beu ek na ban ulon cari

He ya Rabbi kabui do’a

Tangah u langet teukui u bumoe
Teudong meuligoe sianeka
Cukop hase sileungkapan
Pahlawan nyang teuga-teuga

Tajul Muluk nyang analan
Geuba keunan Cahya Mala
Teutap sinan cut bangsawan
Uroe malam meuseusuka

Teuduek haba banta ahli

Diwa Sakti lon calitra

Teungoh geuduek deungon putroe
Laen sinaroe hadap lingka

Teukeudi Allah Poteu sidroe
Gadoh putroe di keue mata
Habeh sosah asoe meuligoe
Raja nanggroe malee raya

Diwa Sakti tahe keudroe
Hana bagoe beukah rasa
Meunyum malee dalam hate
Jibeudoh le jiwoe lanja

Deungon rakyat dum sinaroe
Laju jiwoe u kuala

Diwa Sakti malee aeb

Hate saket hana nyang sa

Goh meung jimat bungong rusep
Hawa ka trep raja raya

Supo hate nyang han saket

Jeh ’oh lawet ka jibungka

Bu jipajoh ie na jijeb
Asoe udep pakri daya
Padum masa ka jimuprang
Putroe bintang jimeuhawa

’Oh sare troh keunoe datang
Putroe hilang di keue mata
Bukon sayang boh timon phang
Di dalam blang kameng seuba

Diwa Sakti beungeh han ban
Bak pahlawan jikheun sigra
He pahlawan nyang juhari
Breuman Kayuti kapufana

Kaboh rante jaroe gaki

Nak tagari ateueh sula

Kakoh takue kakoh ulee
Keunoe bak kee beutroh kaba

Hana patot aneuk asee
Jipumalee kamoe raja
Meunan narit Diwa Sakti
Dum sipai beungeh raya

Jibeudoh le seukalian

Dum pahlawan ka hu mata
Beungehji that hana lawan
Bak uroe nyan prang jingaza

Beungoh uroe jipuphon prang
Cot uroe timang troh lam kuta
Breuman Kayuti ayah putroe
Ka geuboh droe dalam rimba

Seubab teumakot keu Diwa Sakti
Malee hate poteu raja

Nyankeuh geuplueng laju u gle
Geumupake han kuasa

Diwa Sakti sentot laju
Cukop karu dalam rimba
Uroe malam ka’a-ka’u
Rakyat lalu rame raya

’Oh troh keunan dum pahlawan
Jieu sinan dum lasyeuka

Dum pahlawan hireuen tahe
Han tom jieu meunan rupa

Ngon sipai dum meupadoe
Lom meuligoe intan meutia ¢
Asoe kuta jikheun meunoe

Bek rab keunoe bandum gata

Meunyo rusak teumpat kamoe
Ingat keudroe kukoh dua

Dum pahlawan deungo meunan
Jiwoe yoh nyan laju sigra

Jijak peugah bak sulotan
Ampon laman po meukuta
Breuman Kayuti han mupat le
Sampoe u gle kamoe mita

Nyang na meuteumeung saboh meuligoe
Kuta seureuloe lam awan miga

Meuploh ribee dum pahlawan
Seukeulian jaga kuta

’Oh sare troh kamoe keunan
Jikheun yoh nyan meunoe haba
Meunyo rusak teumpat kamoe
Ingat keudroe jeuet binasa

Ban meudeungo meunan bagoe
Keunoe muwoe kamoe dumna
Diwa Sakti deungo meunan
Beungeh yoh nyan hu ngon mata

Jibeudoh le laju yoh nyan
Jipeuseunang dalam rimba
’Oh sare troh jibeurjalan
Jieu sinan saboh kuta

Ureueng dalam jikheun meunoe
Bek rab keunoe bandum gata
Meunyo rusak tempat kamoe
Ingat keudroe jeuet binasa

Ban jideungo tuto seungkoe
Pahlawan nyoe prang jimula
Meusu beude hana teudoh
Sang guroh ujeuen keunong sa

Lua dalam prang meugeucoh
Rakyat musoh le binasa
Siploh uroe muprang sabe
Rakyat mate han ek kira

Nyan na tinggai dua lhee droe
Jikeumeung woe u kuala
Diwa Sakti beungeh han soe
Nibak bumoe jilhab muka

Lheueh nibak nyan reutek jaroe
Rakyat meupadoe ka troh teuka
Ngon pahlawan meuribee katoe
Teubiet lam jaroe Sakti Diwa

Jimuprang lom miseue dilee
Putoh kayee ban sineuna
Rimueng gajah singa cagee
gadoh euntee plueng meutaga

Su meuriam han peue peugah
Sang-sang ulah karam donya
Tatkala nyan he meutuah
Diwa Hamilah talo ngaza

Jiboh mintra han jimat le
Sosah hate hana tara

Le that rakyat dum ka mate
Darah ile ban ie raya

Tajul Muluk di meuligoe
Neungieng bagoe rakyat teuka
Neueu musoh keunan ka toe
Ka rab sampoe pageue kuta

Ban neukalon han got bagoe
Neutren jinoe di istana

Ngon pahlawan na tujoh droe
Nyang sajan droe banta muda

Neucang musoh han peue pike
Darah ile ka jeuet paya

Wie ngon uneun neucang sabe
Miseue suwe banta muda

Hana piyoh po samlakoe
Hingga sampoe bak Sakti Diwa
Diwa Sakti kalon bagoe

Tan jitusoe bungong jeumpa

Han tom nyang ka jieu bagoe
Po samlakoe meucang lanja
Diwa Sakti jikheun meunoe
Deungo kamoe ureueng muda

Meunyo gata ureueng lakoe
Tapreh kamoe keunan teuka
Tajul Muluk jaweueb bagah
Han peue langkah keunoe gata

Cit troh lon u hadapan
Tapreh sinan sikutika

Tajul Muluk peurab keunan
Nibak tangan tangke bunga

Cumbia sakti banta neubet
Keumeung seupot Sakti Diwa
’Oh ban neubet cumbia sakti
Teubiet rante nyang that raya

Ka meukeumat nibak badan
Sosah han ban Sakti Diwa
Ho nyang jigrop rante seutot
Hana le rot peulheueh nyawa

Jaroe gaki ka meuikat

Gadoh kuat Sakti Diwa

Dum pahlawan ka jiboh droe
Keudeh keunoe plueng meutaga

Diwa Sakti ka lam ikat

Banta deelat neuwoe lanja
Sira neuwoe po bangsawan
Bak pahlawan neukheun sigra

Ureueng lam ikat bek le sinan

Taba rijang dalam kuta

Lheueh nibak nyan bungong keumang
Neuwoe rijang u istana

Na sikeujap lheueh nibak nyan
Ka troh keunan Sakti Diwa

Di leuen meuligoe jipeuduek le
Bungong pade tanyong sigra

Na lom hajat tamupake
Tapeugah le lon ngo nyata
Teuma seuot Diwa Sakti
Ampon kami po meukuta

Deumi Adat po lon Rabbi
Keu doli han paleng muka
Raya salah hamba ini

Tan lon turi po meukuta

Neupumeuah wahe doli
Patek ini raya deesya
Meunan jikheun Diwa Sakti
Po juhari jaweueb sigra

Ampon bak Allah deungon Nabi
Nibak kami han le deesya
Teuma sabda po samlakoe
Rante beusoe neyue buka



’Oh lheueh neubuka rante hekeumat
Peuduek bak teumpat nyang mulia
Lakee idin keudeh keunoe

Lheueh nyan putroe peurab lanja

Diwa Sakti kalon putroe
Hate seungkoe dalam dada
Bitpih meunan peue tapeugah
Hana tuah ngon bahgia

Seubab han ek prang tagagah
Putroe indah gop po jeumba
Lheueh nibak nyan teuma dudoe
Po samlakoe lom beurkata

He keukanda deungo kamoe
Tadong sinoe sajan hamba
Meuna umu Tuhan neubri
Jeuet lon pike nyang seujahtra

Meunan neukheun banta ahli
Diwa Sakti jaweueb lanja
Ban nyang hajat nibak doli
Patek ini hana dawa

Nyawong tubch darah gapah
Cit milek sah po meukuta
Diwa Sakti meunan peugah
Banta indah seuot sigra

Bu meutuah tuanku droe
Dengon kamoe sah syeedara
Jinoe tuanku tinggai sinoe
Ulon jinoe woe lam kuta

Lon jak intat tuanku droe
Bek le sinoe dalam rimba
Diwa Sakti seuot pantah
Insya Allah po meukuta

Lheueh nibak nyan banta indah
Neumeulangkah laju sigra
Deungon rakyat seukalian
Putroe intanpi seureuta

Padum uroe peurjalanan

Sampoe yoh nyan dalam kuta
Teutap sinan po samlakoe
Neukheun meunoe bak peurdana

He peurdana deungo kamoe

Jak tueng keunoe poteu raja
Teuma beudoh perdana meuntroe
Jijak sampoe dalam rimba

Mita keudeh mita keunoe
Padum uroe meuteumeung ka
Yoh nyan raja laju neuwoe
Ngon sinaroe rakyat nyang na

Nibak pike Breuman Kayuti
Diwa Sakti nyang yue gisa
Laju neuwoe raja doli
Hingga troh le dalam kuta

Cahya Mala kalon abi
Nibak gaki sujud sigra
Raja sambot laju pantah
Bu meutuah cahya mata

Bak lon sangka bungong geutoe
Saleh ho nanggroe ka tabungka
Hoka judo he aneuk droe

Hana sinoe lon eu rupa

Teuma seuot po sambinoe
Jeh pat jinoe di istana
Teungoh marit raja nanggroe
Po samlakde keunan teuka

’Oh troh keunan po juhari
Breuman Kayuti kalon rupa
Tajul Muluk nyang samlakoe
Mumat jaroe deungon raja

Raja sambot laju bagah
Teuhah babah raja raya

Han tom neueu meunan bagoe
Miseue uroe cahya muka

Tajul Muluk teuma lheueh nyan
Neuek rijang u bale rakna
Banta piyoh ateueh tilam
Huleebalang hadap lingka

Tinggai putroe deungon abi
Neutanyong le meunoe haba
Wahe aneuk tangke hate
Toh suami nyak di gata

Hoka jinoe Diwa Sakti

He putroe ti ho leupah ka
Teuma jaweueb tuan putroe
Nyankeuh lakoe patek hamba

Nyang ba ulon yoh saboh roe
He ayah droe nyankeuh raja
Nyankeuh judo di lon tuan
Aneuk sulotan raja raya

Zainul Muluk nama abi
Lilan kande nama bunda
Tajul Muluk nama gop nyan
Syarikatan nama banda

Diwa Sakti he ayah droe
Gop nyan jinoe dalam rimba
Neukeubah le ampon deelat
Saboh teumpat indah rupa

’Oh lheueh talo bak geumuprang
Geupeusayang le meukuta
Nyawong tuboh darah gapah
Geupeujok sah ubak banta

Breuman Kayuti deungo meunan
Tahe mandang teukap jungka
Mangat hate hana bagoe

Ngon aneuk droe peugah haba

Teungoh marit bungong pade
Keunan troh le Sakti Diwa
Meuteumeung le raja nanggroe
Mumat jaroe peumulia

Lheueh nibak nyan teuma dudoe
Neujak sampoe u bale rakna
Tajul Muluk nyang analan
Seumbah yoh nyan poteu raja

’Oh sare lheueh mumat tangan
Piyoh sinan ateueh geuta

Laen nibak nyan teuma rakyat
Ban nyang babat maseng kada

Teuma geubet le hidangan
Makeuen yoh nyan ban sineuna
’Oh lheueh makeuen pinah hidang
Beuot puan nyang meujintra

Breuman Kayuti tatkala nyan
Neujak rijang bak aneukda
Teuma marit raja nanggroe
Deungo kamoe bijeh mata

Rindu hate lon hana ban
Mupeurasan dalam kuta
Sinyak putroe seuot rijang
Ban sukaan bak ayahda

Ban nyang hajat ayah badan
Patek laman ikot saja

Tatkala nyan raja nanggroe
Neukheun meunoe bak peurdana

He peurdana deungo kamoe
Takrah jinoe rakyat dumna
Lheueh peurintah bak sulotan
Bujang yoh nyan jak seuranta

Jipalee gong deungon mongmong
Su meudeungong that meutaga
Jitren rakyat han peue tanyong
Lagee langong tango subra

Di pasi kon troh u tunong
Agam inong keunan teuka

’Oh troh keunan rakyat datang
Huleebalang dong meubanja

Peurdana meuntroe nyang analan
Angkat tangan di jeumala

Deelat ampon payong nanggroe
Rakyat sinaroe habeh teuka

Teuma meusabda raja nanggroe
Deungo kamoe bandum gata
Tajul Muluk nyang samlakoe
Aneuk kamoe bintang kala

Nyankeuh raja lam nanggroe nyoe
Gantoe kamoe bijeh mata
Bandum gata tapeutimang

Miyup manyang cut ngon raya

Ban nyang titah bungong keumang
Gata teelan ikot saja

Meunan narit Breuman Kayuti
Meuntroe Wadi seuon sabda

Deelat ampon payong nanggroe
Nibak kamoe hana dawa

Suka hate bandum kamoe

Po samlakoe raja muda

Ban nyang titah po jonjongan
Bak kamoe han paleng muka
Meunan jaweueb meuntroe wadi
Geuhei sare angkat raja

Surak deumpek dum sinaroe
Kiam bunyoe hana tara
Ngon peurasan malam uroe
Rakyat sinaroe hate suka

Tujoh uroe tujoh malam
Mupeurasan hana reuda
Rakyat nanggroe that sukaan
Uroe malam talak hawa

Lheueh peurasan tujoh hari
Banta ahli neumeusabda
Neupeugah bak Diwa Sakti
Jak keumbali he keukanda

Bahle tinggai lon di sinoe
Tuanku droe jak neugisa
Meuna umu uroe dudoe
Saweue kamoe dalam bahya

Meunyo cit na keususahan
Ulon peusan keunoe gata
Meunan narit bungong peukan
That sukaan Sakti Diwa

Jibeudoh le teuma yoh nyan
Mumat tangan deungon banta
Banta bri le peusalenan

Teuma lheueh nyan laju bungka

137



’Oh leupah woe Diwa Sakti
Tinggai doli di istana
Deungon putroe bungong giri
Geunap hari meuseusuka

Han tom jarak meung siuroe
Deungon putroe Cahya Mala
Teutap banta peutimang nanggroe
Cut putroe peutimang banta

Hukom ade hana bagoe
Aneuk nanggroe that.jipuja
Nanggroe rame hana lawan
Murah tangan raja muda

Padum lawet teuma akhe
Leumah pike banta muda
Peuekeuh guna sinoe lawi
Meungkawali ho saleh ka

Saleh udep saleh mate
Saleh pakri putroe muda
Meunan leumah dalam hate
Lalu ile ngon ie mata

Teutap sosah bungong pade
Nyum sang reule dalam dada
Hingga teuma bak siuroe

Di meuligoe neutren sigra

Taloe jalan neujak sidroe
Hingga sampoe bak peunjara
Di sinan na po Ni sidroe
Kawai putroe indah rupa

Tajul Muluk kalon bagoe
Peurab jinoe bak Ni tuha

’Oh troh keunah mumat jaroe
Po Ni pindoe galak suka

Han tom geueu meunan macam
Rupa na ban bintang kala

Po Ni tanyong laju rijang

Wahe intan pane teuka

Ho bu langkah bungong geutoe
Ubak kamoe tacalitra

Teuma seuot po samlakoe

Lon jak keunoe ubak bunda

Ban geudeungo haba meunan
Peutren rijang gulong tika
Geuleueng tika pantah rijang
Piyoh sinan banta muda

Ni boh ranup dalam bate
Geupeuduek le ukeue banta
Tajul Muluk bungong pade
Sambot bate nyang meutia

’Oh lheueh pajoh ranup sigapu
Teuma meusu banta muda
Wahe bunda ma teungku droe
Peue rumoh nyoe:jroh that rupa

Supo rumoh ma meuubon
Peugah bak lon he ma raja
Ni peugah le teuma meunoe
Teumpat putroe geuenanya

Nyankeuh teumpat Meungkawali
Ka geugunci lam peunjara

Han jeuet peurab baranggasoe
Ubak kamoe geuyue jaga

Meunan po Ni geupeugah proe
Seuot meunoe banta muda
Hoka ayah ma teungku droe
Hana sinoe lon eu rupa

Ni peugah le laju rijang

Ka u peukan jak beulanja
Tapreh siat bungong peukan
Han trep intan troh geugisa

Teungoh-teungoh poh beurakah
Teuma leumah woe ayahda
Tajul Muluk beudoh leugat
Bri horeumat ureueng tuha

Ureueng tuha tanyong leugat
Bungong riwat pane teuka
’Oh na langkah bungong riwat
Kheun beuteupat bak ayahda

Tajul Muluk jaweueb meunoe
Hajat lon nyoe ’oh noe saja
Rindu hate lon han bagoe
Lon jak saweue ayah bunda

Ureueng tuha deungo meunan
Inseueh sayang duka cita
Tajul Muluk nyang meutuah
Jok seudeukah ban sikada

Ureueng tuha sambot pantah
Bu meutuah bijeh mata
Teuma marit po samlakoe
Deungo kamoe he ayahda

Supo rumoh raya han soe

Sang meuligoe indah rupa
Ureueng tuha peugah leugat
Nyankeuh teumpat nyang ceulak:

Nyankeuh teumpat keudukaan
Geukheun nan rumoh peunjara
Bak geukeubah Mengkawali
Judo doli raja muda

Teuma marit po samlakoe
Deungo kamoe he ayahda
Meuna gaseh deungon sayang
Neuba laman lam peunjara

Lon meung kalon pakri macam
Lua dalam lon peunyata
Rindu hate lon han bagoe
Jak ayah droe lon eu rupa

Teuma seuot datok male
He boh hate bek meuhawa
’Oh geuthee le raja nanggroe
Ulon teunyoe ka geusula

Gata aneuk geupoh mate

Cuba pike peue na laba

Nyang keu mate bek tagundah
Tanoh peuet hah barangkapat sa

Meuka mate ka Iheueh adat

Nyang pangkat mantong ban nyang ka
Beuthat talop dalam peutoe

Ajai sampoe wajeb fana

Barangkasoe pohpi han mate
Meunggoh janji bak Rabbana
Pakon ayah sosah hate

Jok bak Rabbi dum peukara

Udep mate seunang meularat
Lam iradat Tuhan Nyang Esa
Asai geutanyoe beugot kasad
Niet beuteupat dalam dada

Insya Allah Tuhan tulong
Neupeulindong nibak bahya
Meunan narit bungong tanjong
Hate rihon ureueng tuha

Geucok gunci mat ujaroe
Geujak jinoe lam peunjara
Geubuka le pinto beusoe
Po samlakoe tamong sigra

’Oh troh keunan po juhari
Meungkawali neueu rupa
’Oh ban neueu cut putroe ti
Meuhambo le ngon ie mata

Sayangneu that hana lagee

Sang ka seudee banta muda
Sikhan tuboh jeuet keu batee
Bungong keumbee tinggai rungka

Meungkawali kalon judo

Ie mata ro basah ija

Teuma marit bungong kundo
Tuanku e peuampon deesya

Neupeuampon pat nyang salah
Neupumeuah barang deesya
Bek weueh hate he deelat syah
Han jeuet langkah peumulig

Cit ka maklum nibak doli

Ka teukeudi grak Rabbana
Meunoe untong hamba ini
Nibak Rabbi meunan kada

Di gop sakri di lon saban
Seulawet tan po meukuta
Tajul Muluk deungo meunan
Han meuban-ban hate luka

Rasa mate siblah badan

Rasa karam langet donya
Rasa nyawong ka meulayang
Ka leumoh badan sret ie mata

Teuma seuot po samlakoe
Wahe putroe bungong jeumpa
Saba beuthat bungong geutoe
Tuhan sidroe tulong gata

Meuna udep Tuhan neubri
Nakeuh kri-kri singoh lusa
Ureueng saba gaseh Rabbi
He putroe ti bek le rugha

Lon pi judo ka rab mate

Sret dalam gle rimba raya
Adat kon na tulong Rabbi
Lon ka mate dalam bahya

Deungon tulong nibak Allah
Troh lon langkah ubak gata
Ka ek sampoe keunoe leupah
Ngon meutuah putroe muda

Meunan neukheun po samlakoe
Sinyak putroe seuot lanja
Meuah ampon tuanku droe
Malam uroe lon meupinta

Cit lam sabe ulon ingat

Beu seulamat po meukuta
Tan lon lupa ampon deelat
Walee beuthat lon lam bahya

Meunan jikheun sinyak putroe
Po samlakoe ro ie mata

Seuot banta sira neumoe

Wahe putroe bintang kala

Wahe judo cut sambinoe
Ulon teunyoe sama juga
Walee ulon dalam sosah
Putroe indah nyang lon cinta

Lon meulakee ubak Allah
Beu ek leumah lon eu rupa
Meunan narit po samlakoe
Sinyak putroe seuot sigra

Ampon meuah tuanku droe
Neujok kamoe bak Rabbana
Jinoe tuanku got neujak woe
Bek le sinoe po meukuta

Meuna gaseh akan kamoe
Tuanku droe neujak gisa
Meung bek lupa dalam hate
Malam hari neumeudo’a

Meunyo lambat sinoe doli
Geupoh mate lon le raja
Nyankeuh lon kheun tuanku droe
Bahle jinoe neujak gisa

Meunan narit bungong kundo
Ie mata sro basah ija

Tajul Muluk hate hanco
Wahe judo lon kugisa

Tinggai gata bungong kipah
Ulon srah bak Tuhan Nyang Esa
Teuma seuot putroe indah

Insya Allah po meukuta

Tajul Muluk yoh nyan neuwoe
Bandua droe ngon ayahda
Hingga seupot jilop uroe

Po samlakoe troh lam kuta

Hingga beungoh teubiet uroe
Neujak sidroe lam peunjara
Meunan sabe geunap uroe
Han peue adoe lon calitra

Po Ni maja kaya han soe
Po samlakoe bri beulanja
Padum lawet teuma dudoe
Deungo jinoe lon calitra

Tajul Muluk nyang samlakoe
Sajan putroe Cahya Mala
Beungoh neujak seupot neuwoe
Geunap uroe meunan rupa

Sosah hate hana bagoe
Geunap uroe ro ie mata
Adat neueh sajan putroe
Po samlakoe paleng muka

Meung sikrak hana meututo
Ie mata ro jeuep kutika
Cahya Mala bungong kundo
Rasa hanco dalam dada

Jieu banta meunan laku
Hate tunu po jroh rupa
Saleh ulon han mee neueu
Deelat tuanku paleng muka

Hingga teuma bak siuroe
Jikheun meunoe bak ayahda
Deelat ampon he ayah droe
Ulon teunyoe hate luka

’Oh lon pandang ateueh judo
Jroh that laku lon eu rupa
Hana marit sikrak tuto
Tuanku e deungon hamba

Beungoh neujak seupot neuwoe
’Oh trolrkeunoe masam muka
Adat neueh bintang canden

Ho laen neupaleng muka

Han tom siat lon eu teukhem
Cit lam ceuken rok-rok masa
Sianeuk bu han neupajoh
Pijuet tuboh han neukira

Breuman kayuti neuklieun meunoe
Deungo kamoe he ayahda

Gata aneuk got taiem droe

Bahle jinoe lon pareksa

Cahya Mala deungo meunan
Seungap yoh nyan han le haba
Breuman Kayuti beudoh jinoe
Geujak sampoe bak nek tuha

’Oh troh keunan geukheun meunoe
Deungo kamoe kheun rahsia

Tajul Muluk nyang samlakoe
Geunap uroe cre di tangga

Ureueng tuha seuot meunoe
Deungo kamoe po meukuta
Na lon kalon geunap uroe

Geujak sidroe lam peunjara

Geujak ubak Meungkawali
Pagi hari troh le teuka
Meunan sabe ampon doli
Geunap hari hana reuda

Breuman Kayuti deungo meunan
Beungeh yoh nyan hu ngon mata
Teuma geukheun laju yoh nyang
Tajak kaman bak peunjara

Tot beuhabeh seukalian

Bek le keunan geujak banta
Meunan geukheun le Breuman
Beudoh yoh nyan ureueng tuha

Habeh geutet dum sinaroe
Teuma geuwoe u rumoh tangga
Rumoh peunjara habeh rangoe
Deungon putroe ka seureufa

Meungkawali ka keuh mate
Kheundak Rabbi ka troh masa
Tajul Muluk nyang juhari
Hanco hate beukah rasa

Uroe malam neueh sabe
Lam teupike putroe muda
Sianeuk bu tan neupajoh
Pijuet tuboh tinggai rungka

Sret ie mata hana teudoh

Ban ujeuen toh meuleulumba
Bukon sayang bungong rambot
Angen bapot dalam paya

Cahya Mala cut bintang sret
Meukret-kret hate lam dada
Sosah hate puyoh meulet

Beungoh seupot ro ie mata

Jiteumanyong han neuseuot
Neupeulikot putroe muda
Geunap uroe meuian sabe
Cut putroe ti hate luka

Cahya Mala reuloh hate
Lam jipike keu meukuta
Teutap putroe dalam sosah
Banta indah dalam duka

Malam uroe that beulisah
Bandua blah ro ie mata
Teukeudi Po Rabon Kader
Leumah pike banta muda



Peuekeuh guna lon iem sabe
Nyang na hate cit lam duka
Meunyo meunoe lon iem sabe
Dudoe akhe jeuet binasa

Bahle jinoe ulon jamprong
Ubak gampong Budiu Indra
Ulon cuba adu untong
Deungon tulong Allah Ta’ala

Meuna tuah deungon bagi
Meungkawali lon tueng bila
Nibak udep got lon mate
Nibak keuji aeb nama

Meuka mate ka lheueh adat
Jeuep-jeuep teumpat ingat guna
Lon duek sinoe han le mangat
Ulon meuhat gop upat ceula

Bahle jinoe lon beurangkat
Ulon hadap Budiu Indra
Meuna tulong Po halarat
Ek lon lipat raja raya

Meunyo teutap sinoe lon duek
Cit lam suntok ro ie mata
Dalam hate meunan meurok
Tajul Muluk beudoh sigra

Cok pakaian ngui u asoe

Laen dumpeue sianeka

Cok kupiah ngui bak ulee
Bungong keumbee neutren lanja

Cumbia sakti nibak tangan
Neuse yoh nyan uleh banta
Troh le guda keunan datang
Banta pasang laju sigra

Cut banta mat taloe keukang
Guda tajam po lam hawa
Pantahjih ban kilat beuklam
Siat peujam han meuho ka

Kuku’k manok saboh saboh
Po banta jroh leupah bungka
Hingga beungoh uroe suboh
Po banta jroh ka troh sigra

Laju jitren guda u tanoh

Jipiyoh bak bineh kuta

Sidroe ureueng hana jithee
Bungong keumbee leupah bungka

Kupiah sakti nibak ulee
Hana soe thee kalon rupa
Tajul Muluk neutren pantah
Piyoh payah sikutika

Guda hekeumat cit gadoh le
Keumbali bak asai mula
Tajul Muluk tinggai sidroe
Samlakoe laen keunira

Neuduek sinan bungong geutoe
Neupreh sampoe uroe sinja
Hingga malam jilop uroe

Po samlakoe jak lam kuta

Kupiah sakti nibak ulee

- Hana soe thee banta muda

Troh bak kuta bungong keumbee
Neueu lagee balatandra

Han peue peugah laksa ribee
Bandum sukee Budiu Indra
Bangsa milon bangsa pari
Laen lagi bangsa diwa

Tujoh lapeh kuta beusoe
Jeuep-keuep sagoe ureueng jaga
Ngon seunapang nibak jaroe
Lom keureupoe bak boh lila

Lom meuriam peudeueng cakcoe
Po samlakoe hate lia

Bitpih meunan po samlakoe
Neupeujok droe bak Rabbana

Ya Ilahi wa ya Rabbi

Keu lon neubri nyang seujahtra
Bek jeuet aeb deungon keuji
Lon bek neubri malee mata

Neupeulindong lon ya Allah
Neupeuleupah nibak bahya
Lheueh meulakee banta indah
Rahop pantah jaroe dua

Tajul Muluk neucok langkah
Ubak Allah neujok nyawa
Dalam kuta tamong léupah
Banta langkah u istana

Ureueng kawai muploh ribee
Hana jithee banta teuka

Laju neujak bungong keumbee
Troh u juree Dhien Paduka

Dhien Paduka di meuligoe
Nyankeuh putroe aneuk raja
Rupa indah hana bagoe
Umpama proe bintang kala

Ngon dendayang dum sinaroe
Hadap putroe Dhien Paduka
Banta kalon putroe indah
Siulah-ulah buleuen purnama

Tamse buleuen reumbang peuet blah
Meunan ulah limpah cahya

Cahya muka hu seumeulhoh

Hana saboh nyang meunan sa

Tajul Muluk ’oh ban neueu,
Sang beulaju beutroh neuwa
Dumnankeu that Hate rindu
Kon sigeutu indah rupa

Banta teudong nibak pinto

Neueu laku putroe muda

Meukhem meukhak ngon dendayang
Putroe bintang meuseusuka

Tatkala nyan banta indah
Cok kupiah pinah sigra
Sare banta cok kupiah
Ka deuh leumah jieu rupa

Dhien Paduka bungong meulu
Leumah jieu banta muda

’Oh ban sare leumah jieu
Miseue lampu cahya muka

Ban jikalon bungong kundo
Hireuen tahe han le haba
Jijak laju ubak pinto
Putroe tahe kalon rupa

Han tom jieu ureueng lakoe
Sang-sang bagoe buleuen purnama
Cahya muka tamse uroe

Cahya gigoe sang peureuda

Sangat indah muda samlakoe
Dalam nanggroe hana bangsa
Dhien Paduka galak han soe
Sang beujinoe laju jiwa

Tajul Muluk neukheun meunoe
He cut putroe bintang kala

Sia payah lon cok unoe

Troh lon puwoe jeuet keu nira

Sia payah lon jak keunoe
Nibak putroe tan mulia
Pihak sangat rindu hate
Rimba ngon gle tan lon kira

Jaroe gaki darah ile

Lon teungoh gle gunong raya
Padum boh krueng lon jeumeurang
Padumna blang ulon lingka

Rimba raya lon sang abrang
Han lon pantang gajah singa
Laot leuhop ulon jamprong
Peusak untong sambe nyawa

Lon meuhajat bungong tanjong
Sangka lon han paleng muka
’Oh troh keunoe ulon tuan
Putroe intan han seutia

Pihak ulon ureung dagang
Han soe pandang siblah mata
Bak lon sangka he sambinoe
Keu kamoe han paleng muka

Meunan neukhicun po samlakoe
Sinyak putro¢ jaweueb sigra

U dadeh di leuen meuligoe

Bak geutoe di lcuen istana

Hana jaeh nibak kamoe
Tuanku droe sang peunawa
Mangat tuboh Jadat han soe
’Oh lon eu nyoe po meukuta

Bak deulima nanggroe Meukah
Timoh bak kulah tuan Ti Hawa
Nyoe tuanku baro leumah
Pakon salah patek hamba

Adat meuna meuthee peuet uroe
Tuan putroe bahle neuceula
Ceumpaka timoh ateueh gle
Rangkale timoh lam paya

Tuanku jak rindu hate
Neujak uji putroe muda
Bitpih meunan tuanku droe
Nibak kamoe that mulia

Bak rambot timoh bak jalan
Bak asan di leuen istana
Mulia jamee ranup lam puan
Mulia rakan mameh suara

Bak beurunyong timoh di gunong
Hanyot bungong u kuala

Tuanku jak sambe nyawong
Neutamong siblet bak hamba

Bek bak pinto neudong mantong
Neutamong keunoe beusigra
Meunan jikheun sinyak putroe
Dum geutampoe hate banta

Teuma seuot po samlakoe

He cut putroe panyot peulita

Lon tren di rumoh lon rudah rinyeun
Tan dua seun lon pandang donya

Meunyo kame lon tinggai mideuen
Nibak gop kheun got habeli nyawa
Tapeumeuah he cut bungong

Lon meutamong bak teumpat gata

Dhien Paduka jaweueb keunong
Jeuet neutamong po meukuta
Tajul Muluk deunge meunan
Tamong yoh nyan duek bak geuta

Banta piyoh le di sinan
Putroe intan peurab sigra
Putroe peurab bacut bacut
Jisujud bak gaki banta

Tajul Muluk laju sambot
Bungong rambot peumulia
Putroe jiduek di hadapan
Mat ngon puan nyang meutia

Keu cut banta jijok yoh nyan
Banta seudang sambot sigra
Banta pajoh ranup sigapu
Jibeudoh hu cahya muka

Teuma marit bungong meutu
Tuanku peumeuah deesya
Bek weueh hate wahe doli
Patek ini tan biasa

Reusam kanun han lon tukri
Han lon turi haloh gasa

Treutib meujeulih hukom adat
Han lon tupat po meukuta

Bek weueh hate ampon deelat
Lon dungee that kon lam banda
Meuna idin po jonjongan

Lon meung tanyong sikrak haba

Han peue salah bungong peukan
Tanyong intan peue nyang suka
Peue nyang napsu wahe po cut
Bak ulon jeuet tapareksa

Dhien Paduka teuma seuot
Leumah leumbot ngon suara
Deelat ampon tuanku droe
Pat bu nanggroe soe bu nama

Ayah ibu soe geuhei nan

Po jonjongan peue bu bangsa
Peue na hajat neujak keunoe
Ubak kamoe neucalitra

Pakon tuanku neuboh nanggroe
Neujak sidroe ngonpi hana
Teuma jaweueb po samlakoe
Deungo kamoe bintang kala

Lon nyoe titek bagoe ie mbon
Angen peutren di antara

Tan lon tupat le meugampong
Siribee thon ka lam rimba

Habeh lon jak jeuep-jeuep nanggroe
Hana sidroe soe tem peuhamba

Lon jak mita bu siseuntroe

Sampoe keunoe troh bak gata

Meuna gaseh cut meuubon
Tatueng ulon tapeuhamba
Jampang tajak bungong sukon
Taba ulon soe me ija

Meunan narit pirak lipat
Seuot leugat putroe muda
Kru seumangat wahe deelat
Bak lon sangat that mulia

Nyang patot mee tuanku droe
Ulon teunyoe tapeuhamba

Jeuet neukeubah jeuet neupubloe
Ban galak droe po meukuta

Dhien Paduka jaweueb keunong
Jeuet neutamong po meukuta
Tajul Muluk deunge meunan
Tamong yoh nyan duek bak geuta

Banta piyoh le di sinan
Putroe intan peurab sigra
Putroe peurab bacut bacut
Jisujud bak gaki banta

Tajul Muluk laju sambot
Bungong rambot peumulia
Putroe jiduek di hadapan
Mat ngon puan nyang meutia

Keu cut banta jijok yoh nyan
Banta seudang sambot sigra
Banta pajoh ranup sigapu
Jibeudoh hu cahya muka

Teuma marit bungong meulu
Tuanku peumeuah deesya
Bek weueh hate wahe doli
Patek ini tan biasa

Reusam kanun han lon tukri
Han lon turi haloh gasa
Treutib meujeulih hukom adat
Han lon tupat po meukuta

Bek weueh hate ampon deelat
Lon dungee that kon lam banda
Meuna idin po jonjongan

Lon meung tanyong sikrak haba

Han peue salah bungong peukan
Tanyong intan peue nyang suka
Peue nyang napsu wahe po cut
Bak ulon jeuet tapareksa

Dhien Paduka teuma seuot
Leumah leumbot ngon suara
Deelat ampon tuanku droe
Pat bu nanggroe soe bu nama

Ayah ibu soe geuhei nan

Po jonjongan peue bu bangsa
Peue na hajat neujak keunoe
Ubak kamoe neucalitra

Pakon tuanku neuboh nanggroe
Neujak sidroe ngonpi hana
Teuma jaweueb po samlakoe
Deungo kamoe bintang kala

Lon nyoe titek bagoe ie mbon
Angen peutren di antara

Tan lon tupat le meugampong
Siribee thon ka lam rimba

Habeh lon jak jeuep-jeuep nanggroe
Hana sidroe soe tem peuhamba

Lon jak mita bu siseuntroe

Sampoe keunoe troh bak gata

Meuna gaseh cut meuubon
Tatueng ulon tapeuhamba
Jampang tajak bungong sukon
Taba ulon soe me ija

Meunan narit pirak lipat
Seuot leugat putroe muda
Kru seumangat wahe deelat
Bak lon sangat that mulia

Nyang patot mee tuanku droe
Ulon teunyoe tapeuhamba

Jeuet neukeubah jeuet neupubloe
Ban galak droe po meukuta

Ban nyang hajat po jonjongan
Meusidroe han nyang tueng bila
Akan teutapi he jonjongan
Deungon laman bek neumeuseunda

Di tuanku laen lagee

Lon neutipee di keue mata
Hana patot he panghulee
Han neubri thee neusom basa

Tajul Muluk teuma seuot
Leumah leumbot ngon suara
Di ateueh gle timoh geutoe
Bineh nanggroe bak keupula

Tadeungo he tuan putroe

Ulon teunyoe kon biek raja
Meunyo putroe meunyum teulah
Tapumeuah lon jak gisa

Seubab ulon hina leupah

Gata meugah aneuk raja

Jeuet keu malee cut sambinoe
Lam donya nyoe gop upat ceula

Yoh goh meuthee dalam nanggroe
Bah lon jak woe kaman sigra
Tajul Muluk bungong pade
Neubeudoh le pura-pura

Dhien Paduka sosah hate
Jipeurab le jimat banta
Teuma jikheun habt:: meunoe
Deungo kamoe po meukuta

Bak seurahet ateueh buke*
Kurma zabet peunajoh raja
Bek tuanku hate saket
Barangkadum phet ulon rela

Bak beurunyong ateueh pante
Meurane timoh lam rimba
Bek he tuanku marah hate
Rela lon bri tuboh ngon nyawa

Manok puteh buleejih sabon

Jitoh boh phon bak rinyeun para

Meunyo neuwoe tuanku ampon

Neutueng nyawong lon lheueh nyan neugisa

Puteh-puteh bungong meurak

Bee meuhayak sibungong jeumpa
Meunggoh neutop ngon tanoh cak
Han lon bri jak meung sideupa

Meunan jikheun bungong tanjong
Hate rihon banta muda

Ranup seulaseh tawo bak murong
Ranup leupong tawo bak gaca

Bek tagaseh panyot tanglong
Malee untong dudoe tarasa

Koh bak giri peugot keu bajoe
Koh bak geutoe peugot keu nuga

Aneuk han mupat cuco han meusoe
Gata he putroe aeb nama

Gata hai nyak aneuk bangsawan
Aneuk sulotan Budiu Indra

Bek tagaseh ureueng hinaan
Han sipadan ngon aneuk raja
Tajul Muluk meunan neukheun
Bungong seumpeueng ro ie mata

Jisumpon droe dalam leumeueng
Meunoe jikheun Dhien Paduka

Sira jimoe bungong seumpeueng
Nyawong neutueng lon meukuta

Bek neugisa deelat ampon
Mate ulon lam istana

Putroe jimoe meusok-meusok
Hate mabok keu cut banta

Teuma seuot Tajul Muluk
Bungong tajok bek le rugha
Han lon gisa bungong tajok
Meunggoh lom trok hajat gata

Beuthat lon kheun meudeh meunoe
Nyan sambinoe lon meuseunda
Lon cre gampong deungon nanggroe
Cit keu putroe nyang lon cinta

Meunan narit banta seudang
Jula malam bak poh cakra
Mata leubui pirak hupam
Piyoh rijang ateueh geuta

Teutap sinan bandua droe

Pubuet laju peue nyang suka

Hana peue le lon hareutoe

Nyang buet putroe deungon banta

Padum lawet teuma dudoe
Deungo jinoe lon calitra

Tajul Muluk lam meuligoe
Teungoh laloe ngon putroe muda

Hana jarak meung sipade

Hana tom cre meung sideupa
Deungon putroe panyot kande
Suntok sabe meuseusuka

Padum lawet meunan sabe
Buet that jahe jikeurija
Teukeudi Allah Tuhan sidroe
Ateueh gop nyoe teuka bala

Deungo lon peugah sidroe dayang
Geurasi nan Siti Mala

Dalam hate dum geutampoe
Seubab putroe meunan rupa

Jitakot that raja nanggroe
Uroe dudoe jih geusula
Nyangkeuh seubab kuyut hate
Malam hari duka cita

Bu jipajoh han mangat le

Di jih hate yo sang geumpa
Sabe hate lam teumakot
Jikalon buet ureueng nyan dua

Teuma leumah dalam pueuet
Han sakon jeuet lon som basa
Bah lon jak bak raja nanggroe
Rahsia nyoe ulon buka

Nibak geupoh lon le doli
Bahle mate ureueng nyan dua
Meunan leumah dalam hate
Jibeudoh le jak bak raja

Siti Mala laju jijak

Hingga troh bak Budiu Indra
Dua jaroe laju jigrak

Siti rancak peugah haba

Deelat ampon payong nanggroe
Lon jak keunoe na rahsia

Dhien Paduka bungong geutoe
Sajan sidroe ureueng muda

Han tom jarak meung sipade
Sapat sabe rok-rok masa

Tujoh buleuen nyang ka meunan
Sikeujap han cre di mata

Suntok sabe beursukaan

Han le peurawan putroe muda
Nyankeuh seubab lon jak keunoe
Bek jeuet dudoe lon meureuka

Cit ka maklum tuanku droe
Laba rugoe hak meukuta
Jinoe tuanku ban nyang titah
Lon meung teugah han kuasa

Siti Mala meunan peugah
That amarah Budiu Indra
Bit na meunan ban tapeugah
Bek na ubah singoh lusa

Siti Mala seuot leugat

Deumi adat tan meutuka

Raja deungo meunan jikheun
Beungeh ban hueng kurek bara

Jihei meuntroe keunan leugat
Yue peusapat pahlawan kha
Troh le teuka deungon siat
Cukop leungkap ngon seunjata

Tumbak beude nibak jaroe
Laen bagoe peudeueng ganja
Tadeungo he wadi meuntroe
Tajak jinoe u istana

Dhien Paduka di meuligoe
Geunap uroe meuseusuka
Ureueng muda sinan sidroe
Dua jih nyoe keunoe taba

Jaroe gaki taboh rante

Bek taduek le beudoh sigra
Lheuech peurintah nibak doli
Meunt:oe wadi beudoh lanja

’Oh troh keunan seukalian

Jiek rijang u istana

Yoh nyan jieu bungong peukan
Sapat sajan ureueng muda

Peurdana meuntroe beungeh jithat
Ka jirapat keunan sigra

Pahlawan dum peurab leugat
Keumeung ikat bungong jeumpa

Seureuta jikheun bak samlakoe
Peue buet keunoe hai ceulaka
Peue buet kaek u meuligoe
Ubak putroe aneuk raja

Bit paleh that kah nyan sidroe
Tuan putroe kapeuceuma
Hana patot buet kah meunoe
Raja nanggroe han kathee na

Patot jinoe kupoh mate

Kuboh bangke ateueh sula
Meunan narit peurdana meuntroe
Nibak jaroe peudeueng raya

Tajul Muluk ka neuiem droe
Hana sapeue jaweueb haba
Hana seuot meung sipatah
Banta indah seungap saja

Peurdana meuntroe that amarah
Jihei pantah pahlawan kha
Jipeurab le keunan leugat
Jimeung ikat banta muda

Dhien Paduka sayangteu that
Bungong riwat jimoe rugha
Jimoe bae putroe siti

Ubak wadi jikheun sigra

Meunyo taba po juhari

Tapok mate dilee hamba

Bek takeubah ulon sinoe

Bak uroe nyoe tatueng nyawa

Meunan jikheun po sambinoe
Jisumpom droe ateueh banta
Tajul Muluk nyang analan

Ka neupandang bak peurdana

Teuma marit banta seudang
Ngon cut intan Dhien Paduka
Wahe putroe bungong kundo
Bek le bae bungong jeumpa

Hana guna ie mata ro

Bek le a-o hana laba

Ka lheueh dilee lon kheun meuceh
Bek tagaseh patek hamba

Teulah dudoe bungong puteh
Ingat beu habeh putroe muda
Ulon ureueng keuhinaan

Han siwadan ngon aneuk raja

Cit ka dilee lon lakee woe
Yoh goh paloe jeuheut nama
Han cit tabri wahe putroe
Paban jinoe ka troh masa

Gata malee ulon mate

That meusampe putroe muda
Nyang jinoe bek le tagundah
Buet ka leupah pakri teuma

Bek tamoe le putroe indah
Ubak Allah tajok hamba
Meunan narit po samlakoe
Sinyak putroe maken rugha

162



Han le marit tuan putroe

Sabe jimoe hana reuda

Lem peurdana marit yoh nyan
He pahlawan peue lom haba

Peue taingat peue tapike
Jak rante laju sigra

Dum pahlawan jibeudoh le
Keumeung rante sigo dua

Jitarek le rante beusoe
Samlakoe jikeumeung hila
Teuma marit bungon geutoe
Deungo kamoe he peurdana

Piyoh dilee meung sikeujap
Lon eu meuhat ajai teuka
Hana peue le that takarat
Piyoh siat bek guranta

Hai pahlawan meuploh ribee
Piyoh dilee sikutika

Ulon nyoe ka meuhat padee
Ka teuntee lam jaroe gata

Tapreh dilee lon meutanggoh
Lon eu beudeuh putroe muda
Adat teukeudi ajai lon troh
Lon eu beudeuh bek apon mata

Peulheueh meusyen peulheueh apon
Lheueh nyan ulon tatueng nyawa
Meunan narit bungong sukon
Pahlawan dum beungeh raya

Jilumpat le keunan pantah
Keumeung beureukah putroe muda
Jimeung ikat banta indah

Yoh nyan pantah neuteupok pha



Wie ngon uneun banta teupok
Keunan le trok Syamson Akba
Raja analan keunan ka trok
Tajul Muluk marit sigra

He syeedara nyang budiman
Kiri kanan musoh gata
Syamson Akba deungo meunan
Jingieng yoh nyan pantah sigra

’Oh ban jingieng kiri kanan
Deumpek yoh nyan su meutaga
Pahlawan dum habeh pangsan
Reubah sinan le teurhanta

Troh lom keunan pahlawan tujoh
Jisujud troh ubak raja

Syamson Akba marit utoh

Jeh rakan beh musoh gata

Pahlawan deungo narit meunan
Jiklik yoh nyan su that raya
Teubiet asap dalam babah

Han le leumah taeu donya

Dalam asap teuma lahe

Sipai meuribee laksa

Deungon seunjata cukop hate
Peudeueng beude cokma ganja

Ladom jimat cokma beusoe
Ladom cakcoe ladom nuga
Nyang siteungoh mat keumurah
Nyang gagah meuriam lila

Jigrop lambong han peue peugah
Jibet langkah jroh meubanja
Ramepi that sadum naleueng
Han soe linteueng ube nyang ka

Pahlawan tujoh jimat peudeueng
Meunoe jikheueh sikrak haba

He syeedara dum sinaroe

Lon uroe nyoe dalam bahya

Meuna gaseh gata dum nyoe
Tacok kamoe dalam bala
Meuhan meunan he boh hate
Tacok bangke lam blang raya

Bak uroe nyoe lon kumate
Tan guna le dalam donya
Lheueh taseubee dalam bumoe
Gata tawoe maseng jeumba

Bek takeubah mayet sinoe
Malee kamoe aeb nama
Pahlawan tujoh meunan jikheun
Rakyat bandum beudoh sigra

Jipeh tambo palee geundrang
Jipufon prang pahlawan kha
Tok Jasadon pahlawan meugah
Jibet langkah siploh deupa

Lhee pahlawan nyang puphon prang

Jiguncang nanggroe antara
Wadi meuntroe ngon pahlawan
Bak masa nyan yo sang geumpa

Hana sapeue jimarit la
Meuhat mate bak jikira
Syamson Akba marit meunoe
Kaboh taloe ban sineuna

Pahlawan deungo haba meunan
Jigrop yoh nyan dalam tandra
Meuhadap le dua pihak
Jimeutop tak han ban publa

Teukeudi Po Ilahon Haq
Habeh pipak pahlawan raja
Habeh mate dum sinaroe
Jieungkhoe le rakyat banta

Nyang na tinggai peurdana meuntroe
Laju jiwoe ubak raja

Budiu Indra di meuligoe

Sajan putroe Rakna Diwa

Jiek laju peurdana meuntroe
Hingga sampoe ubak raja
Budiu Indra tanyong meunoe
Ka troh tawoe he peurdana

Ho pahlawan dum sinaroe
Toh tapuwoe ureueng muda
Dhien Paduka aneuk kamoe
Hoka jinoe he peurdana

Lem peurdana seuot meunoe
Ampon kamoe po meukuta
Banta muda di meuligoe
Sajan putroe nyang jroh rupa

Ngon pahlawan habeh mate
Jipoh ngon sakti po meukuta
Lom ngon rakyat meuploh katoe
Seupot nanggroe glap gulita

Banta muda jroh han bagoe
Miseue uroe caliya muka
Han tom lon eu tuanku dioe
Hingga sampoe lon ka tuha

Laen rakyat seukalian
Teuduek sinan dum sineuna
Nibak baho dum seunapang
Ngon pakaian hijo rata

Nyang ladom jimat meuriam
Ladom gulam cokma raya
Jipeh tambo palee geundrang
Pubeudoh prang raja raya

Ngon sipai han ek bileueng
Miseue naleueng dalam donya
Jogrop tinjak hana peue kheun
Han soe linteueng that peurkasa

Ban lon kalon keulakuan

Hana meujan ek tasangga
Sang-sang bangon lon eu macam
Prang nyoe agam po meukuta

Meunan haba peurdana meuntroe
Raja nanggroe beungeh raya
Budiu Indra beungeh han soe
Jikheun meunoe bak peurdana

He peurdana deungo kamoe
Hana sidroe laen raja

Di yup langet ateueh bumoe
Ulon teunyoe nyang kuasa

Hana laen leubeh bak kamoe
Lam donya nyoe lon po jeumba
Bangsa milon bangsa pari

Laen lagi bangsa diwa

Biek edeurang bangsa milon
Keunoe jitren ban sineuna
Bangsa ensan ngon binatang
Rimueng hutan gajah singa

Laen lagi cicem teureubang
Miyup manyang lon po jeumba
Uleue naga laot darat

Dum lat batat milek hamba

Hana laen raja jantan
Meulainkan Budiu Indra

He peurdana deungo kamoe
Beudoh jinoe tajak ngaza

Takrah rakyat dalam nanggroe
Ban sinaroe cut ngon raya
Huleebalang meuntroe kali
Laen lagi geusyik panglima

Me ngon alat peukakah prang
Gong ngon geundrang meuriam lila
Lheueh perintah nibak deelat
Jikrah leugat rakyat dumna

Jitren rakyat timu barat
Meusapat u mideuen raja
Kuta mideuen peunch sarat
Han ek hisab laksi laksa

Ngon seunjaia cukup leungkap
Beusoe bulat peudeueng ganja
'Oh troh keunan dum meusapat
Jaroe angkat di jeumala

Peuek seumbah teungku meuntroe
Ampon kamoe po meukuta
Deelat ampon payong nanggroe
Rakyat sinaroe habeh teuka

Ban nyang titah nibak doli
Cukop hase sianeka

Budiu Indra deungo meunan
Jikheun yoh nyan bak peurdana

Wahe meuniroe nyang that ajam
Dua ploh nam buleuen safa

Got kutika hana macam
Kameng dalam rimueng lua

Kuku’k manok suboh uroe
Beudoh jinoe prang tamula
Tayue peh gong deungon canang
Tapuphon prang blah utara

Meunan sabda raja nanggroe
Peurdana meuntroe hate suka
Teuma jikheun haba meunoe
Bak sinaroe geusyik panglima

He syeedara deungo kamoe
Dum geutanyoe prang tamula
Meuna umu bak malam nyoe
Suboh uroe phon tangaza

Teuma seuot dum sinaroe

Nibak kamoe di jeumala

Ban nyang titah payong nanggroe
Bandum kamoe ikot saja

Walee langet nyang sret keunoe
Bandum kamoe theun kepala
’0Oh ka mate ka theueh adat
Ampon deelat teutop nama

Mate kamoe hana lapang
nyang bek irang nama meukuta
Baranggasoe han kupantang
Neueu kucang beumeutimpa

Meunyo jiek jipeutapak
Neueu kutak beureuloh muka
Meunggoh jitop le tanoh cak
Bek pipak nama baginda

Meunyo jiek pipeugajah
Neueu kuplah dikeupala

Han kutakot beuthat meugah
Kucacah beujeuet keu sira

Meunan jikheun dum pahlawan
That sukaan lem peurdana
Yoh nyan piyoh bandum rakyat
Jipreh troh hat jroh kutika

Huleebalang eh bak kaso
Rakyat nyang le eh bak tika
Hingga beungoh uroe suboh
Meuriam jicoh su meutaga

Geupeh le gong deungon geundrang
Pubeudoh prang raja raya

Teubiet laju dum pahlawan

Laen nibak nyan geusyik panglima

Ngon sipai han ek bileueng
Miseue naleueng dalam donya
Ladom taeu reugam peudeueng
Ladom baplueng meuriam lila

Surak deumpek jihei sare
Nyum sang reule nanggroe raja
Jitumpoh lom deungon beude
Rioh konle subra donya

Bak takalon dali adat

Sang kiamat meunan rupa
Tajul Muluk bungong riwat
Neudeungo leugat meusu lila

Ngon jisurak sangat hibat
Bandum rakyat di blang raya
Teuma marit po samlakoe
Ubak adoe Syamson Akba

He syeedara deungo kamoe

Uroe nyoe musoh ka teuka
Budiu Indra that seureuloe
Jeuep-jeuep nanggroe jimat kuasa

Le that sakti ngon hekeumat
Utoh jithat hana tara
Eleumee jen eleumee sihe
Hana sabe ateueh donya

’Oh lon ingat meunan bagoe
Sang uroe nyoe ulon troh masa
Kareuna lon eleumee singkat
Lagi cut that lom ngon hina

Hana kawom lon di sinoe
Jeuoh nanggroe ibu bapa
Rakyat hana hareuta tan
Nyang na badan tuboh nyawa

Adat mate ulon tuan

Gata intan nyang tueng bila
Hana sinoe karong wali
Han peue pike singoh lusa

Meuna gaseh deungon sayang

Tacok di balang mayet hamba
Bek takeubah bangke di blang
Bungong keumang malee mata

Lheueh taboh ulon tuan

Adek badan ban nyang suka
Meunan narit po bangsawan
Seuot rijang Syamson Akba

Deelat ampon po jonjongan
Nyoekeuh laman nyang tueng bila
Asoe urat tuleueng darah

Cit milek sah po meukuta

Deungon tulong nibak Allah
Ngon afuwah dum eelia
Ngon ijazah po jonjongan
Lon lawan prang Budiu Indra

Beuthat meugah han kupantang
Lon nyoe agam bukon dara
Tuanku bek neumeulangkah
Lon nyang keubah di istana

Do’a mantong he deelat syah
Lon neuseurah bak Rabbana
Bahle jilop dalam bumoe
Ulon teunyoe suet ulua

Meunyo jipo dalam awan
Ulon tren keunoe u donya
Walee beuthat raja meugah
Deumi Allah han kutaba

Bak uroe nyoe lon mupake
Walee mate ulon rela

’Oh ka mate patek laman

Po jonjongan ban nyang suka

Syamson Akba lheueh jikheun nyan
Com bak tangan banta muda
Beudoh sinan jijak laju

Jideungo su rioh subra

’Oh troh u blang bungong meulu
Jieu laku musoh dumna

Teuma jikheun bak sidadu

Jeh taeumpu musoh gata

Lheueh peurintah nibak deelat
Jilumpat pahlawan dumna

U dalam blang jipeuteupat
Cukop alat meuriam lila

Pahlawan nyang Beuhe-beuhe
Jitajo lagee boh panta

Panglima nyang tarek-tarek
Peudeueng leuntek deungon cokma

U mideuen prang laju jiek
Jideumpek sang reuloh donya
Meurumpok le dua pihak
Deumpek surak that meutaga

Rotdeh jiek rotnoe jijak

Prang meuhayak lam blang raya
Han peue peugah mata rusak
Jimeutop tak han ban publa

Bak masa nyan prang meuhayak
Dua pihak that guranta

Rotdeh rotnoe han peue pike
Peulheueh beude hana reuda

Soe nyang keunong laju mate
Meugule sinan teurhanta

Bak uroe nyan prang that hebat
Mate rakyat han ek kira

Rotdeh rotnoe mate le that
Prang meukarat dua tandra
Hana sahopi na tiwah

Sabe gagah bak meungaza

Rotdeh beuhe rotnoe meugah
Miseue gajah teungoh meunta
Pahlawan nyang meugah-meugah
Jimeureupah han ban publa

Le that mate hamba Allah
Ile darah ban ie raya

Nyang di rakyat sabe rakyat
Jigrop lumpat dalam tandra

Jimeutop tak sangat hebat
Prang meukarat nibak nyang ka
Ladom taeu beukah ulee
Ladom sukee reuloh jungka



Ladom tangieng han le singkee
Ladom padee aneuk mata
Ureueng nanggroe le that mate
Keunong sakti banta muda

Sideh sinoe dum meugule
Teutiek bangke dum meukeuba
Syamson Akba prang jikarat
Peudeueng jimat tajam mata

Dum pahlawan nyang beurani
Le that mate lam blang raya
Ureueng nanggroe hate kuyu
Seubab jieu han got rupa

Ureueng got-got habeh umu
Lom sidadu le that fana

Jisurot le ureueng nanggroe
Hingga sampoe bineh rimba

Peurdana ngieng han got bagoe
Jilumpat droe dalam tandra
Troh lom bantu keunan leugat
Ramepi that keunan teuka

Wie ngon uneuen ka jilumpat

Ka jikarat han ban publa

Meusu peudeueng tango hat huet
Miseue seunuet lam blang raya

Rakyat banta ka jisurot

Jitakot meuntroe panglima
Syamson Akba bungong keumbee
Jieu lagee rakyat dumna

’0Oh ban jieu han got lagee
Jikajee dalam tandra

Jilumpat le dalam kawan
Meurumpok ngon lem panglima

Peurdana ngieng that analan
Rupa na ban bintang kala
Teuma geukheun haba meunoe
Deungo kamoe ureueng muda

Pat bu gampong deungon nanggroe
Gata adoe soe bu nama

Lon eu rupa that samlakoe

Soe nan geuhei ayah bunda

Peugah bak lon bungong geutoe
Nak lon tusoe singoh lusa

Adat teukeudi ajai sampoe

Ka lon tusoe nama gata

Seubab gata that lon sayang
Umu seudang mantong muda
Nyang got adek tajak riwang
Beu tasayang tuboh ngon nyawa

Bek meunapsu boh tan tangke
Han jituri geusyik panglima
Gata nyak cut ureueng geutusoe
Mupat nanggroe mupeue bangsa

Bek galak that keu jeurat baro
Gata nyak e mantong muda
Hana meuho tajak tajo
Bungong kundo jak tagisa

Bek tamate baranggapat
Keureuna adat raja raja
Riwang laju bungong riwat
Sayang lon that akan gata

Meunan narit peurdana meuntroe
Hate seungkoe banta muda
Syamson Akba jaweueb meunoe
Deungo kamoe dalem raja

Tuhan peujeuet dum sibarang
Neupulang keu umat dumna
Bek teukabo dalem badan
Sidroe Tuhan nyang kuasa

Beuthat tangieng jih ubit that
Lom ngon pangkat sangat hina
Gohlom teuntee ek talipat
Ingat beuthat lem peurdana

He dalem cut dalem payong
Jeuoh gampong ulon teuka
Tujoh laot ulon jamprong
Tujoh gunong ulon lingka

Meureuioh krueng ulon jeumeurang
Meureutoh blang ngon beuluka
Gunong rimba lon sang abrang

Han lon pantang gajah singa

Nyang jeuet dalem lon jak keunoe
Lon deungo bunyoe gop peuhaba
Na peurasan lam nanggroe nyoe
Bungong geutoe meuen mata

Nyankeuh seubab lem jeunulang
Lon jeumeurang laot raya

Rindu hate lon meung pandang
Kadang-kadang troh ban pinta

Bahle lon ek gunong basiron

Lon cuba tren u laot raya

bah lon jak pot bungong sitahon
Meuna untong meuteumeung nama

Adat mate bak pot bungong
Pangkat mantong dalam donya
Han peue tanyong nama ulon
Yoh lam kandong geuhei le ma

Syamson Akba bek han meusoe
Jeuep-jeuep nanggroe that jipuja
Di yup langet ateueh bumoe
Nama kamoe cit geuthee na

Meumee lon tueng sinyak putroe
Baranggasoe han lon taba

Laot raya lon meuniet krueng
Gunong kareueng lon niet data

Masa lon tren lon rudah rinyeuen
Tan dua seun lon pandang donya
Meuka lon jak hana lon woe
Meunggoh sampoe hajat cita

Han lon takot suda pacang

Lon niet jeundrang pade muda
Manyak lon kon di dalam prang
Han lon pantang meuriam lila

Dhien Paduka bungong seurunoe
Lon ba jinoe peue tasangka
Meuna sayang lem teungku droe
Keu cut putroe Dhien Paduka

Tacok jinoe di dalam prang
Putroe seudang nyang jroh rupa
Aneuk ngon judo bek le sayang
Bek tapandang pangkat raya

Tasuet dalem peudeueng lam sarong
Peusak untong sambe nyawa

Tacok pulang bungong tanjong

Lam jaroe lon dalem raja

Meunyo dalem gagah beurani
Sinoe meuri lon ngon gata
Peue lom tadong lem boh hate
Cuba uji Syamson Akba

Meunan narit po samlakoe
Hate seungkoe lem peurdana
Jisuet peudeueng dalam sarong
Jitak rancong Syamson Akba

Nama peudeueng siraja padang
Peudeueng peunulang Budiu Indra
Teukeudi Po khalikon alarh

Patah meukhan peudeueng pusaka

Syamson Akba nyang samlakoe
Bacut asoe hana luka

Sion bulee hana rugoe

Bungong geutoe khem teurtawa

Teuma jikheun haba meunoe
Bek dalem droe tameuseunda
Bek hai dalem beungeh han soe
Ingat keudroe singoh lusa

Teukeudi na umu panyang

’0Oh mupandang malee mata .
Talingkeue han troh talop han leupah
Sia payah dalem ka tuha

Takot tinggai bungong jamaloi
Lam seulanggoi putroe muda
Meunan narit bungong geutoe
Beungeh han soe lem peurdana

Peudeueng patah ulee bak jaroe
Jisuet dudoe bari barieh
Jilumpat ateueh samlakoe
Jitop tanggoe teuntang dada

Deungon tulong Tuhan sidroe
Hana sapeu na binasa

Han jipajoh tuboh samlakoe
Kulet ban beusoe Syamson Akba

Barieh raya patah meukhan
Peurdana nyan hate lia
Syamson Akba saket hate
Jilumpat le ateueh peurdana

Sakti keumala peudeueng analan
Jibot yoh nyan pantah sigra

’Oh ban jitak peurdana meuntroe
Putoh takue sret meuleua

Takue putoh sret u bumoe

Ajai sampoe ka troh masa
Peurdana meuntroe ka keuh mate
Tinggai bangke lam blang raya

Lheueh nibak nyan teuma dudoe
Po samlakoe that guranta

Jipet mata jikap gigoe

Lumpat jinoe lam kawan bha

Jicang rakyat dum sinaroe
Pantah bagoe Kilat faja
Wie ngon uneun jicang laju
Barat timu ka seureupha

Rakyat reubah dum teudu-du
Habeh umu peudeueng seuba
Han peue peugah meuploh ribee
Habeh padee lam blang raya

Nyang na tinggai ladom sukee
Ka jikajee dalam rimba

Habeh jiplueng dum meuree-ree
Gadoh euntee plueng meutaga

Lhee droe ureueng nyang na troh woe
Jak hareutoe ubak raja
’Oh troh keunan angkat jaroe

Ampon kamoe po meukuta

Pahlawan dum habeh mate
Meugule dalam blang raya
Meuploh ribee nyang ka mate
Bek neueh le po meukuta

Nyang na tinggai kamoe lhee droe
Meuplueng keunoe dalam kuta
Laen habeh dum sinaroe
Peurdana meuntroepi ka fana

Raja deungo han le meuntroe
Sang geumanoe ro ie mata
Nyum sang reule tuboh asoe
Ingat meuntroe nyang seutia

Budiu Indra jipet jibleut

Apui ka jeuet hu meunyala

Di bumoe phon troh lam awan
Teubiet sinan saboh tandra

Raja Angkasah nan geurasi
Biek jen pari that peurkasa
Nyankeuh raja nyang that ahli
Raja sakti Budiu Indra

Diwa Angkasah troh peureugi
Bak gaki jisujud sigra

Teuma jisurot dua langkah
Jaroe dua blah di jeumala

Meuah ampon he deelat syah
Ka troh langkah keunoe hamba
Peue na hajat payong nanggroe
Siri putroe neumeuhawa

Siri nanggroe neukeumeung prang
Peugah rijang po meukuta

Budiu Indra beuet ulee

Tadeungo kee he syeedara

Ulon teunyoe ka sep malee

Di keue jamee meuploh laksa
Peurdana meuntroe nyang panghulee
Gadoh euntee lam blang raya

Deungon rakyat meuploh ribee
Habeh padee ban sineuna

Ulon teunyoe ka meuteuntee
Meunalee ka deuh u lua

Meuna gaseh bungong keumbee
Top meunalee lon le gata
Meuhan meunan bungong geutoe
Bahle kamoe jak u lua

Tan guna le lon duek sinoe
Bak uroe nyoe lon jok nyawa
Meunyo cit na teuka sayang
Tacok di blang mayet hamba

Lheueh taseubee dalam bumoe
Gata tawoe ho nyang suka
Budiu Indra meunan tuto

Ka meuhambo ngon ie mata

Teuma seuot Diwa Angkasah
Ampon meuah po meukuta
Diwa Angkasah gohlom mate
Pakon doli jak u lua

Meunyo ka sret langet bumoe
Nyawong lon nyoe malaikat ba
Meuka mate dalam prang nyoe
Ban kheundak droe po meukuta

Meunyo mantong umu panyang
Jonjongan bek duka cita
Deumi Allah deungon Nabi
Baranggari han kutaba

Neubri idin tuanku droe

Bak uroe nyoe prang lon ngaza
Dhien Paduka nyang sambinoe
Lon nyang puwoe bak meukuta

Di tuanku bek le sosah
Neuduek dasyah lam istana
Meunan jikheun Diwa Angkasah
Di keue zaujah Budiu Indra

Teuma seuot raja nanggroe
Jak samlakoe beu seujahtra
Lon meulakee malam uroe
Keu samlakoe lon meudo’a

Meunan sabda bak khalifah
Diwa Angkasah beudoh sigra
U dalam blang jijak bagah
Piyoh payah yup asan raya

Na sikeujap sinan piyoh

Leumah musoh keunan teuka
' Rame sangat han ek bileueng
Beude peudeueng han ek kira

Di teungoh nyan saboh kandran
Guda samiran indah rupa
Peulana meuh intan pudoe

That samlakoe nyang poh lawa

Rupa indah hana bagoe
Tamse uroe cahya muka
Diwa Angkasah hireuen tahe
Han tom jieu meunan rupa

Teuma leumah dalam hate
Nyankeuh doli raja raya
Nyankeuh raja musoh kamoe
Bahle jinoe ulon ngaza

Meunyo raja le seunuban
Lahe sinan dalam tandra
Meunan pike Diwa Angkasah
Ubak Allah mohon pinta

Ya Tuhanku lon meulakee
Gata nyang mee kabui do’a
Neubri keu lon rakan sahbat
Deungon alat meuriam lila

Meunan jikheun Diwa Angkasah
Poteu Allah kabui do’a

Na sikeujap teuka guroh
Ujeuen jitoh meuleulumba

Tatkala nyan rakyat dum troh
Meureutoh ploh ribee laksa
Miseue ujeuen tren meuree

Na siribee pahlawan kha

Cukop alat sileungkapan

Diwa Usman nyang keupala
Nyankeuh sakti Diwa Angkasah
Nyang that meugah hana tara

lisujud le keunan pantah
Diwa Angkasah sambot sigra
’Oh lheueh seumbah ka jisurot
U likot dua lhee deupa

Ateueh ulee jaroe jibet
Meunan patot peumulia
Deelat ampon tuanku droe
Ka troh kamoe dum sineuna

Saleh peue na nyang meupaloe
Nyang jeuet kamoe neuyue teuka
Teuma seuot Diwa Angkasah
Lon na sosah he syeedara

Nyang jeuet keunoe lon yue langkah
Deungo lon peugah ubak gata

He syeedara tulong kamoe

Bak uroe nyoe prang tapuga

Dhien Paduka nyang seumeulhoh
Puteh leusoh ka gop hila

Ka jicok le rakyat musoh

Habeh jipoh rakyat dumna

Peurdana meuntroe jipoh mate
Ampon doli hate luka

Pahlawan nyang meugah-meugah
Habeh reubah lam blang raya

Meuna gaseh gata sidroe

Tacok jinoe bungong jeumpa
Diwa Angkasah peugah meunan
Diwa usman tanyong sigra

Pane raja teuka keunoe

Jak cok putroe bungong jeumpa
Gampongjih pat namajih soe
Tuanku droe neucalitra

Diwa Angkasah peugah meunoe
Han lon tusoe he syeedara
Poteu Allah nyang keutahui

Di lon akhi han troh juga

Diwa Usman jibeudoh le
Idin neubri po maukuta
Jak syeedara takalon kri
Mangat meuri pane raja

Diwa Usman jijak laju
Laksa ribu balatandra
’Oh ban sare leumah jieu
Ka jimaju lam blang raya

Syamson Akba cit ka sinan
Di dalam blang tan jigisa
Deungon rakyat seukalian
Pahlawan han ek takira

Teuma meusu le meuriam
Alamat prang ka jimula

Ban jideungo su meuriam
Deungon geundrang hana reuda

Bak pahlawan jikheun meunoe
Beudoh jinoe prang tamula
Tandra musoh keunoe ka toe
Peukeumah droe he syeedara

Jibeudoh le dum sidadu
Jilalu dalam blang raya
Jitarek le alam hijo

Meusu tambo ngon nukara

Habeh teubiet dum sinaroe
Jipeutoe bak musoh teuka
Rotdeh rotnoe laju jijak

Ka meurumpak lam blang raya

Jimuprang le dua pihak
Deumpek surak meugumpinta
ladom taeu jimat tumbak
Ladom kapak panyang mata

’Oh ban jitop ka meupacak
Ka teukeupak le teurhanta
Ladom mate ladom rusak
Darah ulak ban ie raya

Masa nyan prang that meuhayak
Jimeutop tan han ban publa
Han ek pike hate rusak
Tangkurak sang bruek lam raga

Su menriam hana teudoh

Tango jicoh seun-seun dua
Rotdeh rotnoe muprang sunggoh
That meugucoh beude lila

Tujoh uroe tujoh malam
Sikeujappi tan na meureuda
Hana saho talo meunang
Sabe timang bak meungaza

Diwa Angkasah saket hate
Jiamai le saboh mintra

’Oh ban jibeuet saboh eleumee
Timch bulee rakyat dumna

Jipo teuma dum sinaroe

Han le sidroe leumah nyata
Jicang musoh han peue peugah
Sidroe Allah nyang ek kira

Ureueng nyang poh hana mupat
Nyang na rakyat mate fana
Syamson Akba kalon lagee
Ka troh jithee banta muda

Jiteupok le dua jaroe

Ka troh taloe rante meulila

Uram bak bumoe ujong lam awan
Siulah sang jareng rusa

Jen ngon ensan han leumah eu
Sakti teungku Syamson Akba
Musoh laloe kalang kabot

Ka mubalot laju sigra

Habeh bandum alam taloe jeurat
Sret le leugat ateueh du

Yoh nyan bandum ka meuikat
Keunong hekeumat banta muda

Jipoh mate nyawong sudah
Diwa Angkasah ro ie mata
Diwa Angkasah that ceureudek
Ka jibalek laen rupa

Jipot angen mangat dirui
Jeuet le apui hu meunyala
Di ateueh kon troh u bumoe
Tutong rangoe dum sineuna

Rante meulila habeh hanco
Rakyat nyang le habeh fana
Syamson Akba sosah hate
Jimohon le bak Rabbana

Ya Tuhanku lon meuinseuen
Neubri ujeuen nyang that raya
Neutulong lon ya Tuhanku
Beulen apui dum sineuna

Naritpi lheueh nibak babah
Reudok bicah ujeuen teuka
Jeuet ie raya dalam nanggroe
Angen tampoe musoh raja

Diwa Angkasah saket hate
Jilumpat le yoh nyan sigra
Jicang rakyat subhanallah
Ile darah ban ie raya

Di dalam blang habeh mirah
Diwa Angkasah that peurkasa
Syamson Akba kalon meunan
Jigrop yoh nyan pantah sigra

Meurumpok le ngon Angkasah
Raja indah tanyong lanja

He pahlawan nyang that meugah
Soe nama kah cuba kata

Jiseuot le haba meunoe
Keupeue adoe lon tasapa
Keupeue he nyak lon tasudi
Peue tameung bri bijeh mata

Peue nyang tabri hana hajat
Han lon minat nyak bak gata
Budiu Indra raja deelat
Cukop leungkap sianeka

Meunyo cit na gaseh hate
Idin tabri lon tueng nyawa
Diwa Angkasah beu taturi
Baranggari gadoh bisa

Meunan narit Diwa Angkasah
Banta indah khem teurtawa
Syamson Akba khem meuhah-hah
Peue tapeugah dalem raja

Nyang jeuet lon tanyong lem teungku droe
Mangat meusoe singoh lusa

Adat teukeudi ajai sampoe

Kalon tusoe meuhei nama

Rupa dalem ka lon pandang
Miyup manyang lon eu rupa
Nyankeuh nan lon tusoe tan
Ngon seubab nyan han meurasa

Meuna ureueng raya pangkat
Hareuta le that han peue kira
Patot dalem nan neulahe
Nak jituri le ureueng donya

Teukeudi mate dalam prang nyoe
Rakyat sinaroe lakee do’a

Beu Tuhan bri roh lam nekmat
Bek roh laknat ateueh gata

Nyankeuh seubab nan lon sudi

Bek beungeh le dalem raja

Nyang keumeung tueng nyawong kamoe
Hana sidroe nyang kuasa

Ban nyang hajat lem teungku droe
Malam uroe hase pinta

Akan teutapi lem boh hate

Beu tapike rugoe laba

Hadih Nabi beu taingat
Dalem bek that teukabo ria
Bek dum gata lem juhari
Tuanteu Ali teumeureuka

Neusuet peudeueng neukeumeung cang
Ka meuriwang bak angeeta

Khem teusinyom Rasulullah
Nyankeuh balah teukabo ria

Nyan hai dalem beu taingat
Bek taharap droe that teuga
Nyoepi dalem beutaturi

Nan geurasi Syamson Akba

Di dalam prang sangat uji
Baranggari gadoh bisa

Beuthat taeu badan lon seudang
Rayek lam prang dalem raja

Padumna le nyang ka kucang
Meung sidroe tan balah jiba
Han peue dalem tapeukeujot
Han teumakot Syamson Akba

Mintra hekeumat han peue taboh
Sakti utoh bek peusua

Bek le tasom ganja bari

Han meunyum gli dalem raja

Deungon tulong nibak Rabbi
Han lon mate lam jaroe gata
Hana sidroe laen jantan
Meulaenkan Syamson Akba

Nyang leubeh got dalem badan
Tajak riwang u istana

Meunyo mate lon uroe nyoe
Buleuen ngon uroepi geurana

Bumoe meugulong langetpi reule
Bak uroe mate Syamson Akba
Meunan narit banta indah

Diwa Angkasah beungeh raya

Jisuet peudeueng yoh nyan bagah
That amarah hu ngon mata

Jitak ateueh banta indah

Jikilah bagoe cempala

Tuhan tulong ek meusiblah
Jigrop pantah Syamson Akba
Hana teupeh bacut asoe

Bit that raghoe bintang kala

Diwa Angkasah lom jikarat
Ka jilumpat dalam tandra

Ho nyang jijak bungong riwat
Seutot leugat jarak hana

Syamson Akba teuka marah
Jisuet pantah peudeueng keumala
’Oh ban jitak Diwa Angkasah
Ulee beukah sret meuleua

Diwa Angkasah ajai datang

Di dalam blang ka teurhanta
Syamson Akba that guransang
‘Musoh jicang han ek kira

Nyang na tinggai dua lhee droe
Laju jiwoe ubak raja

’Oh sare troh keunan sampoe
Angkat jaroe di jeumala

Jipeugah le haba meunoe
Ampon kamoe po meukuta
Diwa Angkasah ka keuh mate
Ka meugule lam blang raya

Meuploh ribee rakyat han le

Pakri pike po meukuta

Meunan jikheun ureueng lhee droe
Raja nanggroe ro ie mata

Lheueh jideungo dum sinaroe
Beudoh jinoe Budiu Indra
Ngui pakaian nibak asoe

Mat di jaroe peudeueng pusaka

Cukop leungkap dum sinaroe
Raja nanggroe le meusabda
He peurdana deungo kamoe
Jak tet jinoe meuriam lila

Tapeh ngon gang palee geundrang
Alamat prang raja teuka

Uroe nyoe lon teubiet u blang

Lon meung pandang rakyat dumna

Meunyo lon duek di meuligoe
Jeuep-jeuep nanggroe aeb nama
Meunan sabda raja nanggroe
Meuriam sagoe meusu sigra

Meusu geundrang meualon-alon
Meusu le gong meutaga-taga
Timu barat rakyat jitren
Meuhimpon u mideuen raja

Huleebalang meuntroe kali
Laen lagi dum panglima
Teuma marit meuntroe kali
Ampon kami po meukuta

Seugala rakyat ka troh keunoe
Jeuoh ngon toe cut ngon raya
Meunan narit kali meuntroe
Raja nanggroe lom meusabda

Uroe nyoe lon teubiet u blang
Lon lawan prang musoh teuka
Meunyo cit na gaseh sayang
Tacok di blang mayet hamba

Bek takeubah mayet di blang

Jeuet keu lapang bandum gata
Lheueh taseubee dalam bumoe
Lheueh nyan dudoe ban nyang suka

Meunan narit raja nanggroe
Kali meuntroe ro ie mata
Gohlom jaweueb kali meuntroe
Raja nanggroe beudoh sigra

Laju neutren di meuligoe
Neujak jinoe lam blang raya
Kali meuntroe di geunireng
Rakyat ireng han ek kira

’Oh sare troh u mideuen prang
Musoh pandang ka troh raja
Rotdeh rotnoe lom jiruuprang
Uroe malam han jikira

Sibuleuen sabe prang jikarat
Mate rakyat han ek kira
Hana saho talo meunang
Sabe timang'bak meungaza

Budiu Indra beungeh han ban
Jigrop yoh nyan dalam tandra
Jicang rakyat malam uroe

Siblah nanggroe ka seureupha

Tandra musoh le that mate
Jilumpat le Syamson Akba
Jicang rakyat subhanallah
Ile darah ban ie raya

Gadoh ingat po samlakoe
Malam uroe prang tan reuda
Syamson Akba ulee ili
Meurumpok le Budiu Indra

Ban meurumpok ngon samlakoe
Marit meunoe uleh raja

Wahe raja muda seudang

Jak tariwang bijeh mata

Sayang lon that bungong peukan
Bek talawan Budiu Indra
Meunan narit raja nanggroe

Hate seungkoe banta muda

Jijaweueb le meunoe bagoe
Deungo kamoe wahe raja

Bit takalon badan lon seudang
Bak jak riwang tan biasa

Han tom lon plueng di dalam prang
He sulotan ube nyang ka

Patot mate lon uroe nyoe

Dalam jaroe Budiu Indra

Meung lon jeuet cok sinyak putroe
Patot kamoe peusambot nyawa
Meunan narit po samlakoe

Raja nanggroe beungeh raya

Peudeueng pusaka nibak jaroe
Jikheun meunoe uleh raja
Wahe peudeueng raja beusoe
Bak uroe nyoe tuntut bila

Meuka kamat bek kapeulheueh
Miyup ateueh beu seureupha

’Oh lheueh geukheun raja nanggroe
Beuet jinoe peudeueng raya

Jitak ateueh po samlakoe

Ajai sampoe grak Rabbana

’Oh ban keunong peudeueng hekeumat
Troh jiintat dalam rimba

Teutap sinan bungong riwat
Han soe tupat ajai teuka
Gadoh ingat po samlakoe
Peuet ploh uroe meugeulawa

Saleh udep saleh mate

Tan leumah le dalam tandra
Lheueh nibak nyan teuma dudoe
Raja nanggroe that guranta

Geungieng musoh habeh padee
Meuploh ribee ka binasa

Poteu Allah nyang na troh thee
Bruek ulee sang broh lam raga

Nyang na tinggai dua lhee droe
Laju jiwoe ubak banta

Tajul Muluk nyang samlakoe
Sajan putroe meuseusuka

Han tom jarak meung siuroe

Sinan laloe nantiasa

’0Oh troh keunan ureueng nyang woe
Jihareutoe ubak banta

Deelat ampon payong nanggroe
Ajai sampoe Syamson Akba
Habeh rakyat dum sinaroe
Jieungkhoe le Budiu Indra

Nyang na tinggai kamoe lhee droe
Laen sinaroe ka binasa

Meunan jikheun ureueng lhee droe
Po samlakoe sret ie mata

Tajul Muluk reuloh hate
Seubab han le Syamson Akba
Teuka sosah hana bagoe
Ubak putroe neukheun sigra

Wahe putroe deungo kamoe
Bak uroe nyoe prang lon ngaza
Tinggai gata di meuligoe

Lon uroe nyoe cre ngon gata

Bek weueh hate bungong peukan
Lon meulawan han kuasa

Bah lon lingka gunong Seulawah
Meuna tuah meuteumeung teuma

Lon poh mate raja meugah
Meuna tuah Dhien Paduka
Meunan narit banta seudang
Putroe intan ro ie mata

Sosah hate bungong peukan
Seubab sayang keu ayahda
Teutap jimoe sinyak putroe
Po samlakoe neutren lanja

Banta neutren di meuligoe
Piyoh jinoe di leuen istana

Ngui pakaian nyang seumeulhoh
Nibak tuboh banta muda

Na sikeujap banta piyoh
Keunan ka troh laju guda
Taloe keukang cit ka hase
Banta ek le neupoh lawa

Banta teupok guda sakti

Ka jipo le lam blang raya
Meuploh ribee rakyat lam blang
Ngon seunapang peudeueng ganja

Banta kalon meunan macam
Neusuet rijang peudeueng cumbia
’Oh ban neusuet peudeueng bunoe
Angen sampoe sangat raya

Patah kayee angen tampoe
Asoe nanggroe haro hara

Na sikeujap lheueh nibak nyan
Troh le keunan sidroe raja

Deungon rakyat sangat that le
Bajee hijo bak angeeta

Ngon seunapang nibak baho
Beuhe-beuhe hana tara

Nama raja lam kawan nyan
Deungo teelan lon calitra
Geurasi nan raja Nur Alam
Teubiet sinan lam cumbia

’Oh sare troh keunan sampoe
Sujud jinoe ubak banta

Deelat ampon payong nanggroe
Keupeue kamoe neuseuranta

Peue na sosah tuanku droe
Nyang jeuet kamoe neyue teuka
Teuma seuot po samlakoe
Deungo kamoe he syeedara

Tapeungon lon wahe adoe

Bak uroe nyoe prang lon ngaza
Meunyo cit na umu panyang
Lon lawan prang Budiu Indra

Syamson Akba jipoh mate
Uroe nyoe le lon tueng bila
Meuna idin Po lon Rabbi
Lon boh rante Budiu Indra

Deumi Allah deungon Nabi
Beutroh neubri ban lon pinta
Nyang u nanggroe han lon woe le
Meunggoh hase tuntut bila

Meunan neukheun banta seudang
Raja Nur Alam seuot sigra
Deelat ampon po jonjongan
Bahle laman jak u lua

’0Oh ka mate ulon tuan

Ban sukaan po meukuta
Syamson Akba nyang ka mate
Hamba ini tuntut bila

Meunan jikheun raja hekeumat
Bungong riwat jaweueb sigra
He syeedara deungo kamoe
Bahle jinoe lon ngon gata

Budiu Indra gagah beurani

Le that sakti raja raya

’Oh lheueh mate pahlawan meugah
Droe jilangkah lam blang raya

Bah lon lawan raja nanggroe
Gata adoe ngon panglima
Meuna nyawong dalam badan
Meunggoh simpan bek tagisa

Beudoh laju bungong tajok
Musoh ka trok keunoe teuka
Meunan narit Tajul Muluk
Ka neuteupok le ngon guda

Meurumpok Je dua pihak

Prang meuhayak geumpa donya
Jigrop lambong ngon jisurak
Jimeutop tak geumpa donya

Ngon meuriam su tan teudoh
Tango jicoh hana reuda

Dalam nanggroe subra rioh
Sang guroh ujeuen keunong sa

Uroe nyang trang teuka seupot
Meusagop ngon asap lila

Masa nyan prang that kalang kabot
Uroe seupot han jikira

Tajul Muluk banta seudang
Rakyat neucang han ban publa
Budiu Indra nyang that ajam
Deuh jipandang banta muda

Jipoh rakyat that barullah

Ile darah ban ie raya

Dum pahlawan meugah-meugah
Habeh bicah lam blang raya

Budiu Indra saket hate
Jilumpat le dalam tandra
Jicang rakyat hanpeue pike

Le that mate peudeueng seuba

Ladom sapai cre ngon tuboh
Peudeueng pajoh hana reuda
Ladom ulee meukhan putoh
Ma teungku beh prang that raya

Han le meuri beungoh seupot
Kalang kabot hana nyang sa
Bak masa nyan teungku badan
Han le meujan uroe sinja

Hana saho talo meunang
Sabe timang bak meungaza
Tajul Muluk ka beungeh that
Ka neulumpat blah utara

’0Oh troh keunan bungong riwat
Ka meuhadap Budiu Indra
’Oh ban jieu keunan ka toe
Raja nanggroe le meusabda

Wahe banta nyang samlakoe
Rupa bagoe bintang kala

Soe nan gata aneuk lidah
Tapeugah bek meusom punca

Pat bu nanggroe soe nan ayah
Cuba peugah 1on ngo nyata
Adat mate dalam prang nyoe
Ka kutusoe ayah bunda

Ulon tuho peuek surat

Lon yue intat mayet gata
Seubab gata sayang lon that
Sang malakat lon eu rupa

Lagi gata muda seudang

That lon sayang bijeh mata
Nyang got aneuk tajak riwang
Seubab sayang lon poh gata

Ulonteu nyoe beu taturi

Nan geurasi Budiu Indra

Nam ploh lhee thon lon mat nanggroe
Tan na sidroe lawan ngaza

Nyang got aneuk bek le tadong
Meunyo mantong galak keu donya
Teukeudi mate dalam prang nyoe
Hajat han sampoe putoh asa

Nyang got aneuk beudoh jak woe
Bek ngon kamoe peukreueh jungka
Meunan narit raja nanggroe

Po samlakoe seuot sigra

Wahe raja nyang meugah that
Hana mupat nanggroe hamba
Ulon teunyoe han soe boh nan
Ayah laman trep ka fana

Ulon sidroe he sulotan

Hamba Tuhan nyang that hina
Teukeudi mate ulon tuan
Sapeuepi tan jeuet keu cupa

Hareuta hana pangkat lon tan
Wareh rakan nyanpi hana
Tan lon tinggai kuta nanggroe
Tan meuligoe ngon istana

Adat mate lon uroe nyoe
Hana soe moe wareh hana
Adat lon lop lam jrat baro
Han soe bae judo hana

Ngon seubab nyan he tuanku
Bek le laju neuyue gisa

Meutuah gaki bek roh lon plueng
Meutuah rueng bak seunjata

Meutuah jaroe bak mat peudeueng
Beuek lon tueng bila bak raja
Meutuah tuboh urat ngon seundi
Bahle lon mate lam jaroe gata

Lon peusak tuah hadu untong

Bila lon tueng Syamson Akba
Nama lon peunch meukeusud hase
Patot lon mate sambat seutia

Lon cuba piyoh di yup keutapang
Kadang-kadang puleh angeeta
Lon cuba hadu tuboh lon seudang
Lon meung pandang Budiu Indra

Budiu Indra le that sakti
Lom beurani gagah peurkasa
Di yup langet ateueh bumoe
Gata sidroe nyang kuasa

Bah lon hadu peudeueng analan
Nyoe peuneusan bak raja naga
Meunyo patah peudeueng saktian
Lon thee sulotan Budiu Indra

Lon cuba hadu cumbia sakti
Peunulang nini Mahmud Beureuma
Meunyo hanco cumbia indah

Lon thee meugah Budiu Indra

Budiu Indra deungo meunan
Beungeh yoh nyan hu ngon mata
Jisuet peudeueng dalam sarong
Ka jisayong ateuh banta

Tajul Muluk bungong tanjong
Neugrop lambong siploh deupa
Samlakoe cut pantah han ban
Neugrop tajam sang cempala

Han Tuhan bri keunong badan
Sangat ajam bintang kala
Teuma marit bungong riwat
Pakon deelat beungeh raya

Pakon tuanku beungeh neuthat
Han teuingat singoh lusa
Meunyo tuanku peusak kuat
Ngon siat ka tinggai donya

Tuanku bek amarah that

Beu na ingat keu putroe muda
Beu na pike rakan ngon sahbat
Tinggai rakyat meuligoe kuta

Meunan narit pirak lipat

Lom beungeh that Budiu Indra
Ateueh banta lom jilumpat
Jitak teupat ateueh jeumala

’Oh ban keunong po bangsawan
Patah meukhan peudeueng pusaka
Tinggai ulee nibak tangan

Raja yoh nyan hate lia

Sion bulee hana leukang

Raja yoh nyan malee raya
Lheueh nibak nyan na sikeujap
Jisuet leugat kreh nyang raya

Jitajo pantah na ban kilat
Jitop teupat teuntang dada
Tuhan tulong bungong riwat
Hana sapat jeuet keu cupa

Bulee sion hana cacat
Keubai sangat banta muda
Budiu Indra hireuen sangat
Puteh lumat han binasa

Tajul Muluk bungong pade
Leumah pike dalam dada
Meunyo lon poh raja mate
Putoh hate Dhien Paduka

Meungkawali meuhat han le
Hamba ini putoh asa
Syamson Akba han meuho le
Meunyo mate Budiu Indra

Meunan leumah dalam hate
Neumita le laen bicara
Banta cinta saboh hekeumat
PDengon siat tuhan karonya

Leumah le blang luah sangat
Sinan le that madu ngon nira
Di teungoh blang saboh taman
Hana lawan indah rupa

Seugala kayee dum buahan

Le that sinan dum peukara

Drien mamplam rambot ngon langsat
Sinan le that taeu rupa

Kurma zabet deungon anggor
Sangat that le dum meubanja
Laen nibak nyan han peue tanyong
Jeuneh bungong di sinan na

Soe nyang kalon hireuen teuceungong
Indah bangon hana ngon sa

Boh kayee le han peue peugah
Cabeueng reundah dum meureula

Soe nyang kalon hireuen dasyah
Sang-sang ulah lam syeureuga

Ie krueng ile that jeureuneh
Nibak bineh jalan meutia

Meuna taeu sang han taweh
Keunan jadeh roh tateuka
Lheueh nibak nyan teuma lagi
Banta ahli lom neucinta

Neumeulakee ubak Rabbi
Bek leumah le balantandra
Lheueh meulakee pirak lipat
Allah Ahad kabui pinta

Jeuet le reudok bade kilat
Siklep siklap glap gulita

Teuka yoh nyan angen tupeuen
Deungon ujeuen sangat raya

Tatkala nyan Tuhan bri jeuet
Seupot seupeuet han deuh donya
Bak keunira he teungku droe
Tujoh uroe mumeunan na

Lheueh nibak nyan teuma dudoe
Gadoh jinoe banta muda
Deungon rakyat dum sinaroe
Hana sidroe leumah rupa

Tajul Muluk hana le deuh

Ka gadoh lheueh deungon tandra
Lheueh nibak nyan teuka peungeuh
Miyup ateueh trang cuaca

Budiu Indra deungon pahlawan
Huleebalang geusyik panglima
Lom ngon tandra seukalian

Di teungoh blang piyoh dumna

’Oh ban sare peungeueh bandrang
Rakyat pandang musoh hana
Hana sapat na mubayang

Meung sidroe tan leumah rupa

Nyang na leumah saboh taman
Hana macam indah rupa
Buah-buahan le that sinan
Macam-macam kayee dumna

Budiu Indra kalon laku

Kayee ie madu di sinan na
Dalam taman jijak laju

Peue nyang napsu makeuen sigra

Hana sapeue teuingat le
Laloe hate Budiu Indra
Teutap raja laloe sabe
Banta ahli lon calitra

Tajul Muluk nyang analan

Raja Nur Alam sakti teurpuja
Deungon rakyat dum pahlawan
Huleebalang dum sineuna

Yoh nyan geuduek dum meusapat
Musyeewarat prang ngon raja

’Oh sare Iheueh musyeewarat
Bungong riwat mat cumbia

Neuasap le ngon keumunyan
Teubiet sinan asap meubura
Teuma teuka angen bade
Asap jime u antara

Lheueh nibak nyan na sikeujap
Gadoh asap trang cuaca

Leumah yoh nyan le taloe jeurat
Luahpi that rante meulila

Jitren laju pantah han ban
Dalam taman sret le sigra

’Oh sare troh dalam taman
Habeh sinan rakyat dumna

Budiu Indra keunong tipee
Hana jithee keunong mintra
Ka meuikat lam jrat beusoe
Ban sinaroe ro ie mata

Hana jeuet le jipeulheueh droe
Raja nanggroe hate lia

Taman han le raja neumoe
Musoh ka toe lam blang raya

Tajul Muluk nyang samlakoe
Peurab jinoe ubak raja
Neumarit le deungon teupat
Wahe deelat deungo hamba

Wahe raja nyang meugah that
Soe nyang ikat po meukuta
Pakon deelat ka lam taloe
Wadi meuntroe ka lam singkla

Hoka gagah ngon beurani

Hoka sakti nyang teurpuja

Cuba meuhei sakti hekeumat

Yue peulheueh ikat dalam singkla

Pajan cit lom peuleumah sakti
Meuka mate keupeue guna
Gata mate nanggroe hanco
Putroe hijo gop po jeumba

Dhien Paduka bungong kundo
Tuanku e ka gop hila
Nyoekeuh ulon bangsa ensan
Syarikatan teumpat lon raja

Zainul Muluk ayah laman

Kande Lilan nama bunda

Nama ulon Tajul Muluk

Nyang meugah trok jeuep-jeuep donya

Judo putroe bungong tajok
Nyang ka suntok dalam seksa
Meungkawali nyang sambinoe
Nyoekeuh lakoe ka troh teuka

Deungon tulong Tuhan sidroe
Bak uroe nyoe kutueng bila
Raja rakyat kupoh mate
Mangat meuri manusia

Nyankeuh bila Meungkawali
Nyan gata bri dalam seksa
Laen nibak nyan wahe doli
Bila akhi Syamson Akba

’Oh lheueh kupoh dum sinaroe
Kucok putroe aneuk gata
Meunan narit po samlakoe
Seuot meunoe Budiu Indra

Wahe aneuk bungong kipah
Lon that salah deungon gata
Han lon turi banta indah
Tapumeuah lon ka tuha

Nyawong tuboh darah gapah
Cit milek sah hak aneukda

Ban nyang hajat bungong kipah
Hase sudah dum peukara

Ban nyang kheundak po samlakoe
Hana sidroe nyang tueng bila
Deumi Allah po lon sidroe

Han le kamoe paleng muka

Phon uroe nyoe sampoe dudoe
Keu samlakoe han le lupa
Meung lon ubah he aneuk droe
Beu jinoe Tuhan tueng nyawa

Nyan pat gampong deungon nanggroe
Nyan meuligoe deungon kuta

Dhien Paduka nyang sambinoe

Sah judo droe bintang kala

Meungkawali putroe intan
Dua sajan Syamson Akba
Lon nyang puwoe bungong karang
Meung bek hilang nyawong hamba

Lon bri tanggoh siploh uroe

Ulon puwoe bak aneukda

Meunyo ubah bak lon kheun nyoe
Ulon sidroe jeuet tasula

Meunan narit raja nanggroe
Po samlakoe han le haba
Teuma seuot po samlakoe
Neukheun meunoe ubak raja

Meuah bak Allah deungon Nabi
Bak lon doli hana deesya

Ban nyang hajat tuanku droe
Po geutanyoe peutroh pinta

Asai tuanku hate nyang saleh
Bek na ku’eh dalam dada

Meunyo tuanku teupat kasad
Laot darat lheueh lam bahya

Meunan narit po samlakoe

Raja nanggroe hate suka

Lheueh nibak nyan teuma dudoe
Po samlakoe jeurat neubuka

Banta hafai isem keuramat
Hanco le jeurat miseue sira
Budiu Indra beudoh pantah
Geujak seumbah banta muda

Tajul Muluk nyang meutuah
Seumbah pantah jaroe raja
Rakyat laen seukalian

Troh le keunan meuploh laksa

Rotdeh rotnoe bri horeumat

Ban nyang adat raja raja

Lheueh nibak nyan teuma dudoe
Po samlakoe lom beurkata

Deelat ampon tuanku droe
Jak leh tawoe po meukuta
Tinggai ulon siat sinoe
Tuanku droe dilee gisa

Bahle aneuk sigo tawoe

He aneuk droe sama-sama
Jinoe aneuk bah tapiyoh
Dang tho reuoh bak angeeta

Teuma piyoh dum sinaroe
Raja nanggroepi seureuta
Hingga teuma seupot uroe
Bandum geuwoe dalam kuta

Budiu Indra raja nanggroe

Neuek sampoe bak aneukda
Dhien Paduka nyang sambinoe
Teungoh manoe deungon ie mata

’Oh ban jieu ayah ka woe
Sinyak putroe peumulia
Seumbah laju nibak teuot
Ie mata sret meuleulumba

Budiu Indra laju sambot

He bintang sret pakon rugha
Teuma seuot puteh lumat
Lon teuingat keu ayahda

Bak lon pike ampon doli

Ka keuh mate lam blang raya
Nyankeuh seubab lon moe sabe
Dudoe pakri he ayahda

Teungoh marit cut putroe ti
Deungon doli Budiu Indra
Trohle keunan banta deelat
Deungon rakyat meuribee laksa

Dalam kuta peunoh sarat
Tan le teumpat manusia
Dhien Paduka sosah hate
Bak jipike musch teuka

Budiu Indra neupeugah le
He boh hate bek le rugha
Han le musoh he aneuk droe
Ban sinaroe rakyat banta

Tajul Muluk nyang samlakoe
Troh le sampoe u istana
Dhien Paduka beudoh bagah
Jijak seumbah teuot banta

Tajul Muluk neupiych le
Bak keurusi nyang meutia
Na sikeujap banta piyoh
Keunan ka troh hidang raya

Putroe beuet jaroe siploh
Tuanku beh makeuen sigra
Teuma makeuen po samlakoe
Sajan putroe Dhien Paduka

Hingga teuma malam uroe
Jak piyoh droe raja raja
Tajul Muluk nyang samlakoe
Sajan putroe Dhien Paduka

Hingga beungoh uroe siang

Raja yoh nyan hei peurdana
Troh le sigra keunan datang
Marit yoh nyan Budiu Indra

Tahei keunoe huleebalang
Seukalian ngon peutua

Imum geusyik dum sibarang
Deungon rijang beutroh teuka

’Oh lheueh titah raja nanggroe
Jikrah jinoe dum sineuna
Hingga ka troh keunan sampoe
Ban sinaroe geusyik panglima

Kali meuntroe dum sibarang
Habeh datang seumuanya
’Oh ka habeh seukalian
Angkat tangan di jeumala

Deelat ampon syahi alam
Keupeue laman neuseuranta
Teuma sabda raja nanggroe
Deungon kamoe bandum gata

Nibak teungku lon wakilah
Neupeunikah Dhien Paduka
Deungon banta nyang meutuah
Bungong kipah nyang po jeumba

Laen nibak nyan wahe meuntroe
Nyan pat nanggroe deungon kuta
Nyan pat rakyat dum sinaroe

Po samlakoe nyang kuasa

Di lon tan le kumat nanggroe
Sebab kamoepi ka tuha

Tajul Muluk nyankeuh gantoe
Aneuk kamoe raja muda

Meunan sabda raja nanggroe
Wadi meuntroe seuon sabda
Deelat ampon payong nanggroe
Bak kamoe han paleng muka

Ban nyang titah tuanku droe
Nibak kamoe di jeumala

Meunan narit peurdana meuntroe
Beudoh jinoe le ulama

Neupeunikah po samlakoe
Deungon putroe Dhien Paduka
’Oh sare lheueh neupeunikah
Teungku syiah lakee do’a

Lheueh nyan raja bri seudeukah
Meuh meutatah intan meutia
’Oh ka hase dumpeue sudah
Teungku syiah laju gisa

Tan khanduri ngon peurasan
Seubab sulotan hate luka
Hingga teuma wahe teelan
Teutap sinan lam istana

Deungon putroe nyang analan
Teutap sinan lam istana

Hate dasyah malam uroe
Deungon putroe Dhien Paduka

Hana jarak meung siuroe
Dawok laloe meuseusuka
Meugaseh that hana bagoe
Got jisiboe banta muda

Teutap raja peutimang nanggroe
Teutap putroe peutimang banta
Seulawet keurajeuen po samlakoe
Makmu nanggroe silagoena

Rakyat rame nanggroe aman
Murah tangan raja muda
Teutap banta di meuligoe
Deungon putroe Dhien Paduka

That sukaan bandua droe

Malam uroe meucom meuwa
Bungong rawatu meulu sitahon
Bungong tanjong nyang that gura

Seulamat baca wareh kawom
Neulakee keu lon beu seujahtra
Donya akhirat beuseulamat
Bek roh laknat ateueh hamba

Beu Tuhan bri roh lam rahmat
Ngon syafaat Nabi kita
Seureuta mudah ngon raseuki
Tuhan neubri akan hamba

Beureukat Adam entu nini
Beureukat wali dum sineuna
Beu Tuhan bri roh lam seunang
Kuat iman dalam dada

Di ulonpi sabe meunan

Keu rakan lon lakee do’a
Uroe malam lon leueng tangan
Ubak Tuhan lon meupinta

Beu seulamat seukalian

Umat eseulam tuha muda

Bungong rom ngon bungong jambee
Nyang mangat bee bungong jeumpa

Bahle teutap ’oh nan dilee
Laen lagee lom lon mula
Meunyo cit na reudok di gle
Lazem sabe na ie raya

Meunyo mantong dalam hate
Na peue sabe tacalitra
Seubab janji bek meuubah
Takot salah roh bak deesya

Meuna umu Tuhan keubah
Lon kisah beu habeh haba
Deungo jinoe aduen adoe
Kisah meuwoe lom keu banta

Suntok sabe sinan laloe
Deungon putroe Dhien Paduka
Padum lawet teuma dudoe

Po samlakoe leumah rahsia

Na nyum teuka Meungkawali
Ubak doli raja muda

’Oh troh keunan bungong giri
Jimarit le deungon banta

Ampon meuah tuanku droe
Ka troh kamoe bak meukuta
Lon jak pandang tuanku droe
Ka trep han soe cre di mata

Bak lon sangka ampon deelat
Han le hayat dalam donya
Nyoekeuh baro ulon tupat
Ngon tulong zat Allah Ta’ala

Tuhan neubri umu panyang
Meuteumeung ngon po meukuta
Rindu hate lon hana ban

Syahi alam meuteumeung nama

Meuteumeung putroe nyang indah that
Aneuk deelat Budiu Indra
Alhamdulillah syukur ke nekmat

Hate lon mangat sijuek lam dada

Sijuek ban ie lam pucok on

Sijuek ban mbon lam piala

Sjuek ban minyeuk lam seurahi
Lon ngieng doli ngon putroe muda

Meuka seunang ampon doli

Bahle mate lon lam bahya

Miseue raket hajat jeumeurang
Lakee meunumpang lam laot raya

Meuka leupah u meurandeh
Raket paleh bahle ie ba
Bahle hanyot laju keudroe
Hingga sampoe napsu hawa

Meunan nyang got tuanku droe
Nibak lon nyoe that meurasa
Meusyeuhurah jeuep-jeuep nanggroe
Tuanku droe that seutia

Adat tinggai meuntroe wadi
Jitem mate sajan meukuta
Nyankeuh haba wahe doli -
Idin neubri lon jak gisa

’Ch nan marit Meungkawali
Po juhari laju jaga

’Oh ban jaga banta seudang
Basah badan ro ie mata

Beudoh laju bungong peukan
Duek teusumpan neumoe rugha
Ro ie mata ile limpah

Putroe indah teuma jaga

Putroe kalon banta sosah
Jingieng jojah ngon ie mata
Dhien Paduka tanyong yoh nyan
Ampon laman po meukuta

Pakon tuanku that syugolan
Peue salahan patek hamba
Uroe malam lon eh sajan
Pakon jonjongan duka cita

Peue na salah ulon tuan
Nyang jeuet meunan po meukuta
’0Oh neueh lon ceupet urot
Teuma lon top deungon ija

Seupot beungoh lon hidang surot
Pakon nyang jeuet duka cita
Kuku’k manok neukheun sijuek
Lon beudoh duek he meukuta

Lon top ngon ija tujoh lapeh
Lom lon tindeh deungon dada
Payah tuboh han lon minat
Asai mangat po meukuta

Nyandum di lon keu jonjongan
Meubacut han ingat guna
Patot tuanku lon neubeunci
Seubab kami bangsa diwa

Ulon teunyoe bangsa pari
Hana sabe ngon meukuta
Meunan jikheun sinyak putroe
Sang jimanoe ro ie mata

Tajul Muluk jaweueb meunoe
Deungo kamoe bungong jeumpa
Hana salah bungong husen

Lahe baten that seujahtra

Nyang jeuet ulon hate ngeuren
Kon peue laen he adekda
Kareuna seubab lon moe sabe
Lon putroe ti leunah rahsiz

Rahsia nyan han jeuet lahe
Bek weueh hate putroe muda
Meuna gaseh cut putroe ti
Idin tabri lon kubungka

Takheun saleuem lon keu doli
Nyan pat neugri meuligoe kuta
Ulon teujak han trep lawi

Lon jak cari Syamson Akba

Meunggoh meuteumeung banta sidrog

Hana lon woe ubak gata
Meunan narit po samlakoe
Beungoh uroe neutren sigra

Neujak laju banta seudang

Di teungoh blang meuhajana
Neujak sabe uroe malam
Neuharong blang nyang that raya

’Oh habeh blang tamong gampong'

Neubloh jurong alue paya
Ngon ie mata ban ujeuen tren
Bungong sukon neujak lanja

Hana piyoh putik langsat
Neujak leugat ho langkah ba
Peuet ploh uroe sabe neujak.
Hingga troh bak nanggroe raja

Troh bak nanggroe Iram Dami
Malam hari watee isya

Neujak laju bak rumoh Ni

Po Juhari neuek lanja

Troh u rumoh banta langkah

Po Ni pantah kalon rupa

Mangat hate han peue peugah
’Oh ban leumah neungieng banta

Tajul Muluk nyang samlakoe
Mumat jaroe ngon Ni tuha
Po ni sambot pantah han soe
Samlakoe beu mubahgia

Pane tajak puteh lumat

Kru seumangat bungong jeumpa
Beu phet kulet asoe mangat

Beu seulamat bijeh mata

Bak lon sangka cit hana le

Trep that ka cre deungon hamba
Beu meutuah jantong hate
Mantong po neubri udep nyawa

Meunan narit nek Kubayan
Basah badan roie mata
Teuma seuot po bangsawan
He ma badan bek le rugha

Beuthat beurangho lon peureugi
Di kami han paleng muka
Deungon tulong nibak Rabbi
Troh keumbali ubak gata

Insya Allah ma teungku droe
Hana sapeue jeuet keucidra
Meunan narit po samlakoe
Galak han soe ureueng tuha

Na sikeujap banta piyoh
Hidang ka troh keunan teuka
Po Ni beuet jaroe siploh
Puteh leusoh makeuen sigra

’Oh lTheueh makeuen pinah hidang
Teuma malampi ka jula

Beudoh jak eh banta seudang
Uroe siang baro jaga

Eanta beudoh jak seumbahyang
Tamong rijang bak musalla

"Oh sare lheueh neuseumbahyang
Keudeh rijang bak peunjara

Rumoh peujarapi ka han le
Habeh sare apui seuba
Seureuta putroe Meungkawali
Ka keuh mate sinan fana

’Oh troh keunan po samlakoe
Tan le sapeue neueu rupa
Nyang na tinggai beukah rumoh
Banta piyoh sinan sigra

Neuduek sidroe po bangsawan
Basah badan roie mata

’Oh teuingat putroe intan
Hana lawan beukah rasa

Rasa mate siblah badan

Rasa hilang tuboh nyawa
Han peue laen nyang teuingat
Sayangneu that putroe muda

Langet bumoe sang kiamat
Dumnankeuh that beukah rasa
Sabe neumoe hana teudoh

Bu neupajoh han meurasa

Sret ie mata seun-seun siploh
Ban ujeuen toh meuleulumba
Geunap uroe meunan sabe
Rasa mate banta muda

Teutap banta sosah hate
Muwoe rawi Dhien Paduka
Dhien paduka nyang juhari
Aneuk duli Budiu Indra

Uroe malam di meuligoe
Dawok jimoe hana reuda
Seubab judo hana geuwoe
Ka geuboh droe dalam rimba

Nyankeuh seubab hate rangoe
Dawok jimoe hana reuda
Hingga teuma bak siuroe
Keunan sampoe Budiu Indra

Raja neuek u meuligoe
Neueu putroe dalam rugha
Teuma tanyong raja nanggroe
Pakon tamoe bijeh mata

Pakon aneuk bungong riwat
Nyang jeuet sangat duka cita
Teuma seuot pirak lipat
Ampon deelat han meuho ka

Han lon tuho ampon deelat
Saleh pat-pat ajai teuka

Ka lhee uroe hana neuwoe
Ka neuboh droe dalam rimba

Kon salah lon he du badan
Neukheun nyoe ban ubak hamba
Wahe judo bungong peukan

Lon tuan jarak ngon gata

Takheun saleuem lon keu doli
Nyan pat neugri meuligoe kuta
Keu lon sidroe bek ingat be
Lon peureugi ho langkah ba

Nyang u nanggroe han lon woe le
’Oh ka mate han le seutia

Bah mate lam ukheue kayee
Meuhan meuteumee Syamson Akba

Meunan bak lon neukheun teuntee
Nibak juree neutren lanja

Allah hai Po Rabbon Kader

Saleh pakri po meukuta

Saleh udep saleh mate

He ya Rabbi neutueng nyawa
Keupeue udep ulon sidroe
Meutan lakoe ayeuem mata

Allah he bak ara kundoe

Tameh sagoe meudang ara
Meunyo han le payong nanggroe
Keupeue lon nyoe udep nyawa

Meunan jikheun putroe indah
Peunoh limpah ngon ie mata
Budiu Indra teuma peugah
Bek le gundah he aneukda

Salah ulon bungong keumbee
Janji dilee lon ka lupa

Lon meujanji masa dilee

That meuteuntee deungon banta

Lon nyang puwoe Meungkawali
Dan lagi Syamson Akba
Meuhan meunan he puteh di
Lon jigari ateueh sula

Nyankeuh seubab lon that salah
He meutuah lon ka lupa

Jinoe aneuk bek le sosah

Banta indah lon peugisa

meungkawali ulon puwoe
Ngon samlakoe banta muda
Meunan narit raja nanggroe
Sinyak putroe han le haba

Lheueh nibak nyan teuma dudoe
Raja nangroe hei peurdana
Troh. le keunan sampoe langkah
Angkat pantah jaroe dua

Deelat ampon he khalifah
Peue na titah neuhei hamba
Jince gata tapeureugi

Iram Dami tapeuteuka

Ubak raja Breuman Kayuti
Tayue ili keunoe sigra
Jinoe laju bek le lambat
Raya hajat lon peurdana

Peurdana ngo sabda deelat

Jibeurangkat yoh nyan sigra
~ Trok u nanggroe Iram Dami
Meurumpok le deungon raja

Ban meurumpok Breuman Kayuti
Jipeugah le ban nyang sabda
Bek treb lambat neupeureugi
Beu jinoe le deungon hamba

Meunan surcoh nibak doli
Nyang juhari Budiu Indra
Tatkala nyan Breuman Kayuti
Tan beureunti laju bungka

Padumna trep peurjalanan
Sampoe yoh nyan bak kuta raja
Ban troh keunan Breuman Kayuti
Meuteumeung le Budiu Indra

Ban meurumpok deungon deelat
Bri horeumat peumulia

Budiu Indra le hareutoe

Deungo kamoe he syeedara

Meunggoh tapuwoe Meungkawali
Lon nyoe sabe duka cita

Jak syeedara jinoe leugat

Puleh hekeumat uleh gata

Nyoe pat saboh mala’ hayati
Jak peuili laju sigra

’0Oh ban tapleu ubak indah
Bismillah phon-phon tamula

Teuma takheun haba nyoe ban
Wahe Tuhan Wahidon Kahar
Neubri puleh Meungkawali
Suroh doli Budiu Indra

Wahe raja ingat beuthat

Ban amanat bek meutuka
Meunyo ubah ban amanat

Han troh hajat ban nyang pinta

Meunan sabda raja nanggroe
Mala’un nyoe geujak sigra
Breuman Kayuti seuot leugat
Meuah deelat lon jak gisa

Neubri idin wahe deelat
Lon beurangkat jinoe sigra
Jak syeedara beu seulamat
Beu taingat wasiet hamba

Breuman Kayuti beudoh leugat
Geupeuteupat pinto kuta
Tatkala nyan geuwoe pantah
Hingga sudah troh u tangga

’Oh sare ka sampoe langkah
Geujak pantah bak peunjara
nakeuh watee teungoh malam
Bak tutopan keunan teuka

Geuboh ubak laju yoh nyan
Ban surchan Budiu Indra
Meubacutpi hana ubah

Ban peurintah Budiu Indra

’0Oh lheueh geuboh ubat indah
Geukheun pantah le ngon do’a
Yoh nyan udep Meungkawali

Tuhan neubri miseue nyang ka

Lheueh nibak nyan hana lawi
Breueman Kayuti laju gisa
’0Oh ban udep putroe intan
Jieu alam seupot buta

Nyum teumakot pirak hupam
Han meuban-ban ro ie mata
Putroe jimoe sare rioh

Jijok tuboh bak Rabbana

Ya tuhanku ya Ghafuron
Ho kujak lon ya Rabbana
Saleh mate lon nyoe siseun
Saleh jimakeuen uleh singa

Ngon ie mata fo meugrum-grum
Meunoe jikheun putroe muda
Bukon sayang lon eu pukat

Di darat hana tom soe ba

Wahe judo ampon deelat

Han teuingat patek hamba
Bukon sayang bungong sitahon
Dalam keubon habeh mala

He tuanku judo payong
Neucok ulon dalam bahya
Bukon sayang cicem jampok
Ngon keutoktok sisyeedara

Tuboh lon nyoe han saho trok
Tajul Mulok saleh ho ka

Ya Ilahi wa ya Rabbi

Ya Ghani Tuhan yang kaya

Kabui pinta lon ya Rabbi
Beutroh mari judo hamba
Meunan jikheun bungong rambot
Ie mata sret basah ija

Teungoh bae po bintang sret
malam seupot teuka faja
’Ch ka faja uroe suboh

Po banta jroh lalu jaga

Ban teukeujot laju beudoh
Meucohcoh ubak peunjara
meunan sabe po samlakoe

Geunap uroe keunan teuka

'Oh ka suboh keunan leugat
Ubak teumpat tutong peunjara
’Oh troh keunan banta lalu
Neudeungo su sang biula

Sang-sang bangon ureueng bae
Mangat that su hana tara
Tajul Muluk nyang samlakoe
Ka neusom droe sikutika

Teutap sinan ka neuiem droe
Hingga uroe trang cuaca
Teuma leumah neueu putroe
Teungoh jimoe ro ie mata

Putroe jimoe meusok-meusok
Teuploh ngon ok han jikira
Jiseubot nan Tajul Muluk
Bungong tajok hate luka

Banta deungo meunan bagoe
Laju peutoe bak peunjara
’Oh troh keunan po samlakoe
Sinyak putroe neueu rupa

Peurab laju po juhari
Meungkawali kalon banta
Ban jikalon banta ahli
Bak gaki jesujud sigra

Meungkawali seumbah judo
Ie mata ro meuleulumba
Banta sambot bungong kundo
Ka meuhambo lom ie mata

Beu meutuah putik langsat
Lon meuhajat jeup kutika
Tuhan neubri troh ban hajat
Meutuah that bintang kala

Bek le tamoe judo badan

Lon tuan nyoe ho ka teuka
Trep that ulon ka di sinoe

Cit keu putroe nyang lon cinta

’Oh ban sare beungoh uroe
Ka troh keunoe lon kuteuka
Meunan sabe geunap urce
Hingga sampoe puleh gata

Alhamdulillah syukur nekmat
Hate lon mangat hana tara

Ngon mukjizat Nabi Muhammad
Allah Nyang Ahad kabui pinta

Meunggoh habeh langkah raseuki
Baranggakri han binasa

Beuthat jisrom dalam laot

Raja eungkot nyang peulara

Deungon tulong Tuhan Ma’bud
Bah jipubuet ban nyang suka
Insya Allah ek seulamat
Meungot kasad dalam dada

Lon pi judo ka rab mate
Keunong sihe Budiu Indra
Tojoh buleuen lon muprang sabe
Bak pie lon tuntut bila.

Syamson Akbapi hana le

Ka jime le aneuk lila

Hana lon thee he sambinoe
Lon nyoe sidroe dalam tandra

’0Oh iheueh talo raja nanggroe
Lon seutot jinoe Syamson Akba
Sosah hate len han bagoe

Raja pindoe lon puphana

Lheueh nyan teuma jilakee droe
Jikheun meunoe sikrak haba
Wahe aneuk tangke hate

Ka ek hase ban nyang pinta

Bek tapoh lon bungong pade
Ka meusampe hajat gata
Meungkawali lon nyang puwoe
Deungon adoe Syamson Akba

Meunan geukheun ubak kamoe
Ngon meulangoe ro ie mata
Teuka sayang dalam hate

Han jadeh le lon tueng nyawa

Jinoe putroe that meusampe
Meukeusud hase gata ka na
Putroe deungo banta peugah
Hate dasyah dalam dada

Beudoh judo laju pantah
Tameulangkah rumoh po ma
Tatkala nyan putroe indah
Laju langkah sajan banta

Na sikeujap geupeureugi

Bak rumoh Ni ka troh sigra
’Oh sare troh bungong giri
Beudoh po Ni jak leueng tika

Cukop hase dumpeue leungkap
Piyoh leugat putroe muda
Meungkawali pirak lipat

Bri horeumat ureueng tuha

Tajul Mulukpi na sajan
Pioh sinan ateueh tika

Na sikeujap duek meupioh
Po Niutch peugah haba

Wahe putroe puteh leusoh

Tajak ka troh ubak hamba

Bek weueh hate bungong peukan
Lon nyoe intan ureueng papa

Tan sapeue na bak lon tuan
Ulon paban he aneukda
Ranup uteuen nyang na mudah
Seubab ayah woe lam rimba

Pineueng boh bili saboh tangke
Geupot di gle bak meudama
Makeuen pajoh bek weueh hate
Seubab po Ni ureueng tuha

Meungkawali seuot rijang
Bak lon tuan that mulia
Kru seumangat he ma badan
Lon niet intan ngon meutia

Nibak po ma na sidumnoe
Di ulon nyoe sapeue hana
Lon paban bah he ma droe
Geunap uroe lon lam bahya

Manyak lon kon meunoe sabe
Meute gule jeuep-jeuep donya
Meunan jikheun bungong pade
Meuhambo le ngon ie mata

Wahe aneuk bungong riwat
Saba beuthat bintang kala
Bandum kheundak bak halarat
Saket mangat rugoe laba

Na sikeujap teuma theueh nyan
Troh hidangan keunan teuka
Tajul Muluk makeuen yoh nyan
Dua sajan putroe muda

Neupajoh bu sibuju jaroe

Nekmat ka troe ladat rasa

’Ch Iheueh makeuen pinah hidang
Teuma malampi ka jula

Malam julapi ka sampoe
Beudoh jinoe meuseunia
Tajul Muluk nyang juhari
Meungkawali nyang jroh rupa

Teutap sinan bak rumoh Ni
Duek beureunti seumeuntara
Bahle sinan siat dasyah
Putroe indah deungon banta

meuka mupat bungong mirah
Hana payah ’oh tamita

Jinoe laen ulon peugah

Raja indah Syamson Akba

Bungong jeumpa puteh mirah
Bee meupeuah hana tara
Syamson Akba ulon kisah
Gop nyan leupah dalam rimba

Dalam uteuen cit ka trep that

Bungong riwat sayang raya

’Oh ban keunong peudeueng hekeumat
Troh jiintat dalam rimba

Dalam rimba sinan teutiek
Meubalek yup kayee raya
Di yup kayee sinan teutap
Gadoh ingat banta muda

Sang ka mate bungong riwat
Keunong hekeumat Budiu Indra
Lheueh nibak nyan teuma dudoe
Raja nanggroe puleh mintra

’Oh ban puleh po samlakoe

Ka jithee droe dalam rimba

Ho nyang jingieng gunong mayang
Bungong keumang ro ie mata

Bitpih meunan keusosahan

han jisayang tuboh ngon nyawa
Nyang teuingat sabe dawok
Tajul Muluk jinoe ho ka

Saleh udep saleh mate
Saleh tan le lam prang raya
Hokeuh jinoe lon jak cari
He ya Rabbi tapeunyata

Meunan jikheun po samlakoe
Sira jimoe ro ie mata
Leumah pike teuma dudoe
Bahle jinoe lon jak mita

Bah lon seutot ampon deelat
Kadang meuhat ajai teuka
Teuma jikheun saboh hakeumat
Jipo leugat dalam hawa

Peuet ploh uroe jipo sabe
Tuhan neubri troh ban pinta
Troh u nanggroe Iram.Dami
Beungoh hari watee faja

Tajul Muluk lam pupalang
Banta seudang jak srah muka
Syamson Akba leumah pandang
Jitren keunan laju sigra

’Oh sare troh keunan sampoe
Meurumpok nyoe deungon banta
Tajul Muluk kalon adoe

Hana bagoe suka cita

Syamson Akba seumbah yoh nyan
Nibak tangan banta muda

Tajul Muluk bungong keumang
Sambot yoh nyan peumulia

Beu meutuah adek badan

Poku Tuhan nyang peulara
Bak lon sangka gata han le
Sang ka mate dalam bahya

Deungon tulong Tuhan sidroe
Meuteumeung kamoe lom ngon gata
Adat kon na tulong Tuhan

Lon ka simpan lam blang raya

Bitpih meunan wahe intan
Poku Tuhan peutroh pinta
Deungon tulong Azizon Ghafor
Ka keuh talo Budiu Indra

Ka jipeujok deungon nanggroe
Lom cut putroe Dhien Paduka
Meungkawali nyang sambinoe
Ka na jinoe sajan hamba

Hana sapeue keukurangan
Kana sinan sajan hamba

Insya Allah troh ban hajat
Hana sapat jeuet keu cupa

Meunan narit po samlakoe
Bandua droe ro ie mata

Lheueh nibak nyan teuma dudoe
Pa samlakoe laju gisa

Troh u mamoh po juhari
Meungkawali peumulia
Syamson Akba peurab jinoe
Seubah putroe nyang jroh rupa

Putroe sambot dua jaroe
Sang geumanoe roie mata
Beu meutuah po samlakoe
Ka troh tawoe saweue hamba

Lonpi adek ka rab mate

Peuet thon sabe lam peunjara
Ngon meutuah gata intan
Lheueh lon tuan dalam bahya

Ka meusampe tamupayah
Poteu Allah kabui pinta
meunan narit putroe indah
Peunoh limpah ngon ie mata

Habeh haba ureueng lhee droe
Malam uroepi ka jula

Beudoh jak eh teuma dudoe
Beungoh uroe teuma jaga

Tajul Muluk nyang samlakoe
Neutren jinoe jak srah muka
Teuma neukheun haba meunoe
Ubak putroe bintang kala

232



Tabri idin pirak lipat

Lon beurangkat han trep lama
Lheugh nyan teuma banta deelat
Neuwoe leugat ubak po ma

U rumoh Ni laju neuwoe
neukheun meunoe uleh banta
Neubri idin ma teungku droe
Lon jak jinoe hana lama

Meuna idin Tuhan sidroe
Siploh uroe troh lon gisa
Nyan judo sinyak putroe
Tinggai sinoe sajan po ma

Teuma neukheun lom bak putroe
He sambinoe lon kubungka

Idin keu lon bungong keumang
Lon beurjalan han {rep lama

Meuna umu ulon panyang
Troh lon riwang deungon sigra
Meunan haba banta peugah
Putroe indah ro ie mata

Teutap sinan dalam sosah
Banta leupah laju bungka
Laju yoh nyan neubeurjalan
Dua sajan Syamson akba

Neucinta guda hekeumat
Deungong siat ka troh teuka
’Oh troh keunan guda raghoe
Nibak asoe cukop leungka

Banta pasang pantah han soe
Jipo tanggoe dalam hawa

Na sikeujap jiteureubang
Sampoe datang dalam kuta

Banta tamong pantah rijang
Neujak yoh nyan bak ayahda
Budiu Indra tatkala nyan
Sinan sajan putroe muda

Tajul Muluk ka troh keunan
Beudoh yoh nyan raja raya
Peurab laju bungong keumang
Jak com tangan po meukuta

Syamson Akbapi na sajan
Piyoh sinan sajan raja
Teuma marit po samlakoe
Beuet jaroe di jeumala

Deelat ampon payong nanggroe
Nyoe pat adoe lon ka teuka
Syamson Akba geurasi nan
Kheundak Tuhan ka troh gisa

Deungon tulong ayah laman
Ka na gop nyan sajan hamba
Budiu Indra deungo meunan
That sukaan hana tara

Teuma sabda raja nanggroe
Jak leh tawoe u istana

Jak he aneuk laju tawoe
Sinyak putroe sosah raya

Seulawet tan gata sinoe
Malam uroe teungeut hana
Sianeuk bu tan jipajoh
Hana teudoh roiemata

Jimoe sabe puteh leusoh
Jipreh troh tawoe gata

Tajul Muluk deungo meunan
Idin laman he ayahda

Teuma neuwoe laju yoh nyan
Bak cut intan Dhien Paduka
Dhien Paduka that sukaan
Ban jikalon ka woe banta

Seumbah laju banta seudang
Ranup lam puan cit hase ka
Peuduek laju u hadapan
Makeuen yoh nyan banta muda

Na sikeujap piyoh sinan

Lom hidangan ka troh teuka
Top ngon sahab indah han ban
Pudoe intan taeu rupa

Teuma makeuen banta seudang
Dua sajan putroe muda

’Oh lheueh makeun pinah hidang
Teuma malampi ka jula

Banta beudoh jak beuradu
Ngon cut meulu Dhien Paduka
’Oh sare troh lam keuleumbu
’0Oh nan laju seungap haba

Teutap sinan po samlakoe
Sajan putroe Dhien Paduka
Padum lawet teuma dudoe
Samlakoe leumah keunira

Han le teungeut malam uroe
That teungoe-goe dalam dada
Ingat ayah bungong geutoe
Bandua droe deungon bunda

Ka trep that cre lon di nanggroe
Hana lon woe padum masa
Pakri saleh ayah kamoe

Bandua droe deungon bunda

Meunan pike po samlakoe
Ubak putroe neukheun sigra
Wahe judo cut sambinoe
Hajat kamoe heundak gisa

Woe u nanggroe Syarikatan
Ka trep laman cre di tangga
Tabri idin bungong peukan
Lon beurjalan saweue bunda

Saweue ayah deungon umi
Saleh pakri gop nyan dua
Saleh udep saleh mate
Kheundak Rabbi han troh juga

Dhien Paduka seuot yoh nyan
Lonpi sajan jinoe neuba

Lon tuanku neuba sajan

Lon meupandang nanggroe meukuta

Bek neukeubah ulon tuan
Jeuet sosahan patek hamba
Takot reubah lam-lam parek
Han soe tarek judo hana

Meunan narit bungong rubek
Meuhasek ulee cut banta
Pakri lon ba bungong kipah
Kadang ayah han neurela

Meuhan idin nibak ayah

Lon paban bah bungong jeumpa
Dhien Paduka seuot yoh nyan
Po jonjongan bek that duka

Insya Allah tolong Tuhan
Ayah badan hana dawa
Neubri idin tuanku droe
Lon jak jinoe bak ayahda

236



’Oh lheueh idin po samlakoe
Sinyak putroe beudoh sigra
Geujak laju bandua droe
Hingga sampoe bak ayahda

’Oh sare troh mumat jaroe
Geukheun meunoe ubak raja
Meuah ampon tuanku droe
Idin kamoe po meukuta

Hajat ulon woe u nanggroe
Lon jak saweue ayah bunda
Seubab ka trep cre di nanggroe
Hana lon woe padum masa

Meuna idin tuanku droe

Bak uroe nyoe jadeh bungka
Dhien Paduka putroe intan
Lon ba sajan po meukuta

Meuna idin po jonjongan
Bungong keumang bahle lon ba
Lon dong sideh han trep lawi
Teuma lagi troh lon gisa

Meuna umu Tuhan neubri
Troh keumbali bak ayahda
Meunan narit po juhari
Raja doli ro ie mata

Tajak aneuk beu seulamat
Beu jeuoh laknat jarak mara
Beu phet kulet asoe mangat
Beu taingat keu ayahda

Lon keumeung tham hana patot
Kareuna buet ateueh sibeuna
Do’a beu le keubajikan

Wahe intan keu ayahda

Insya Allah he du badan
Poku Tuhan bri seujahtra
Rotdeh rotnoe habeh kalam
That sukaan banta muda

Bukon sayang cicem hantu
Jipalu le gagak rimba
Teuduek oh noe saboh laku
Laen buhu ulon tuka

Gura lampoh ’oh na pageue
Gura seuluweue ija sutra
Seungab ’oh noe nyan ka tabeue
Jinoe ukeue leubeh gura

AMMA BAKDU laen ulah
Deungo lon kisah banta ahli
Tajul Muluk nyang meutuah
Neucok langkah woe u neugri

Deungon putroe puteh licen
Laju neutren di meuligi
Dhien Paduka putroe canden
Hana jisyen bunda abi

Jijak laju seutot judo

Dara baro baek budi

Laju yoh nyan geubeurangkat
Banta deelat ngon putroe ti

Hingga troh bak saboh teumpat
Piyoh siat po juhari

Teuma marit banta muda

Bak syeedara neupeugah kri

Wahe adek Syamson Akba
Tajak gata bungong giri

Jak tueng keunoe sinyak putroe
Nibak nanggroe Iram Dami

Cahya Mala taba keunoe

Lom ngon putroe Meungkawali
Takheun saleuem hak ayahda
Jadeh bungka woe u neugri

Nanggroe Kasabpi tateuka

Ubak raja Geunta Ali

Meunan takheun saleuem hamba
Lon meung bungka woe bak abi

Lon yue jak tueng sinyak putroe
Nyang sambinoe Lidan Bumi
Syamson Akba deungo meunan
Laju yoh nyan jipeureugi

Nanggroe Kasab phon mulaan
Sampoe tuan Iram Dami

Ban nyang suroh raja muda
Han meutuka ube bayi

Jicok putroe laju jiba
Cahya Mala Meungkawali
Lidan Bumipi seureuta
Laju jiba lhee putroe ti

'Oh sare troh bandum keunan
Beudoh yoh nyan banta ahli
Tajul Muluk nyang analan
Bungka yoh nyan malam hari

Padum lawet teuma dudoe
Troh u nanggroe banta ahli
’Oh sare troh po samlakoe
Ureueng nanggroe jikalon le

Banta piyoh sinan rab toe
Deungon putroe nyang juhari
’Oh ban jieu banta muda
Jiwoe lanja ubak doli

Jijak peugah ubak raja
Ampon hamba payong neugri
Raja muda ka troh neuwoe
Sideh jinoe neubeureunti

Sajan neuba deungon putroe
Rupa bagoe panyot kande
Peuet droe putroe lon eu sajan
Miseue intan hu meuble-ble

Zainul Muluk deungo meunan
Meuntroe yoh nyan neusuroh le
Deungon rakyat seukalian

Dum sibarang geusyik waki

Ureueng inong saboh kawan
Jak meurumpan jroh han sakri
Nyang jak di keue putroe dua
Mahmuda ngon Janu Hati

’Oh sare trok keunan u blang
Dara agam dong meuriti
Teuma marit le peurdana
Jaroe dua angkat tinggi

Angkat jaroe di jeumala
Ampon hamba jaroe gaki
Lon surohan bak ayahda

Jak tueng banta nyang juhari

Neuyue jak tueng banta muda
Nyang ban teuksa jeuoh neugri
Seureuta neubri sajan hamba

Bungong jeumpa nyang juhari

Bek trep lambat lam blang raya
He meukuta beujinoe le
Meunan narit bak peurdana
Jaweueb sigra banta ahli

Ban nyang titah bak ayahda
Hana dawa hamba ini
Nyawong tuboh darah gapah
Cit milek sah ampon doli

Cut Mahmuda nyang meutuah
Ngon cut indah Janu Hati
Bandua droe laju peurab
Seumbah deelat jaroe gaki

’Oh sare Iheueh seumbah deelat
Marit leugat Janu Hati
Deungon putroe puteh lumat
Suara mangat suleng bangsi

Rampuneue pajoh boh reuhat
Geutah meukeumat nibak gaki
Neupeumeuah bungong riwat
Kru seumangat he putroe ti

Beu phet kulet asoe mangat
Limpah rahmat Tuhan neubri
Lon gade langkah puteh lumat
Ubak teumpat tapeureugi

Bek weueh hate bungong riwat
Kareuna teumpat lon han meukri
Cit ka maklum nibak gata
Seubab raja tan di sini

Meunan narit po jroh rupa
Seuot sigra Meungkawali
Ie mbon turon di antara
Basah ija umat nabi

Ulon seuon di jeumala

Lon niet cuda syeureuga tinggi
Nibak ulon mulia that

Miseue ubat mala’ hayati

Alah hai on seuke dara

On jeumpa on mala sari
Lah na teumpat nibak cuda
Na pat hamba sangkot gaki

Adat kon na cuda badan
Lon tuan han saho troh le
Meuhat mate dalam hutan
Jimakan le binatang gle

Alah hai on Salang para
On jeumpa on jambee hari
Ulon tinggai ayah bunda
Ubak cuda lon peurgugi

Lon nyoe miseue cicem jampok
Meung beok tan malee le

Lon cre gampong keunoe ka trok
Sibusok pangkai tan lon me

Gadoh malee gadoh ajam

Bak pihak tan peue ulon bri
Lon ba keunoe cit meung badan
Nyawong sajan nyang hana cre

Meunan jikheun putik langsat
Jaweueb leugat Janu Hati
Cempeudak teumon bu leukat
Pisang klat makanan nuri

Meuh ngon pirak hana lon hajat
Nyang meusyen that keu putroe ti
Janu Hati jikheun meunan
Beudoh yoh nyan Meungkawali

Ceujak laju seukalian

Di likot nyan neuwoe doli

’Oh troh lam kuta bungong peukan
Piyoh sinan di meuligi

Geupeuduek le putroe intan
Ateueh tilam intan pudi
Tajul Muluk nyang analan
Neuduek sajan ngon putroe ti

Na sikeujap piyoh sinan
Kande Lilan keunan troh le
Tajul Muluk kalon bunda
Peurab lanja com di gaki

Meungkawali Dhien Paduka

Cahya Mala Lidan Bumi

Beudoh bandum yoh nyan pantah
Geujak seumbah teuot umi

Zainul Muluk nyankeuh ayah
Geujak pantah keunan troh le
Kande Lilan sret ie mata

Neungieng banta tangke hate

Lheueh nibak nyan teuka maja
Peurab sigra ubak doli

Ie on kayee geuba keunan

Mat bak tangan ngon breueh pade

Ateueh banta seupreuek rijang
Seureuta ngon putroe siti
Ateueh putroe seukalian
Basah badan po juhari

Seureuta marit po nek maja
Ampon hamba he putroe ti

Ie on kayee nyang na sineuk
Ulon seupreuek bek weueh hate

Kru seumangat bungong peukan
Seureuta sajan ampon doli

Beu meutuah po jonjongan
Trep ka zaman tan lon eu le

Meutuah that mubahgia

Bak lon sangka cit ka mate
Teuma neukheun po nek maja
Nyan pat bunda deungon abi

Nyan pat kuta ngon meuligoe
Cit milek droe bintang pari
Laen nibak nyan seukalian
Lon pulang keu po juhari

Teuma seuot bungong peukan
Seuon laman jaroe gaki
Meunyo cit na umu panyang
Lon peutimang bu meusampe

Po nek maja lom meukalam
Wahe intan nyang beustari
Wahe putroe cahya mata
Idin hamba woe keumbali

Seubab malampi ka jula

Po jroh rupa tinggai sini
Teuma seuot putroe indah
Han peue salah he nek kami

Po nek deungo meunan ulah
Beudoh pantah neupeureugi
Tinggai sinan putroe intan
Seureuta sajan banta ahli

Neupiyoh le pirak hupam
Ateueh tilam meuceuradi
Hingga beungoh le ngon uroe
Beudoh jinoe neujak mandi

'Ol Theueh manoe suci asoe
Teuma dudoe neubeureunti
Lheueh nibak nyan teuma dudoe
Po samlakoe tanyong akhi

Neuhei keunan banta peuet droe
Nyang aduen droe bintang pari
Troh le keunan laju sampoe
Banta peuet droe neubeureunti

Teuma marit raja muda

He keukanda nyang juhari
Na peue hajat lon keukanda
Beutroh teuka meuntroe kali

Alem paki tuha muda

Cut ngon raya baranggari
Kareuna hajat lon that raya
He keukanda meung khanduri

Teuma seuot Hamidan Syah
Insya Allah bungong giri

Yoh nyan beudoh Hamidan Syah

Geupeugah bak meuntroe wadi

Seugala rakyat dalam nanggroe
Beutroh keunoe tayue ili
Kareuna seubab raja deelat
Jinoe hajat meung khanduri

Hingga teuma haba nyang rab
Troh le rakyat dum jiili
Geupeugot le peurjamuan
Makeuen minom tujoh hari

Seureuta deungon mupeurasan
Uroe malam tan beureunti
Macam-macam dum peurasan
Tambo geundrang suleng bangsi

Saman inong saman agam
Laen macam banyak lagi

Cit ka maklum seukalian
Han peue panyang ulon rawi

Habeh peurasan ngon keurija

Ka seumpurna buet khanduri
Teuma marit raja muda

Ngon syeedara peuet sirungke

He keukanda seukalian
Ulon tuan rindu hate

Lon bri putroe bandum rata
Nyang ulon ba jeuoh neugri

Lidan Bumi Cahya Mala
Mahmuda ngon Janu Hati

Lon peukawen ngon keukanda
Bek syok sangka wahe akhi

Meunan neukheun bungong rambot
Teuma seuot po juhari

Wahe adek po bintang sret

Ban meukeusud hana ungki

Ban nyang titah raja muda
Kamoe rela baranggakri
Meunan narit dum syeedara
Raja muda meuhei kali

Wahe teungku guru syiah
Putroe indah nyang juhari

Ngon syeedara neupeunikah
Ban peuet nyoe sah judo lon bri

Teuma seuot teungku syiah
Insya Allah wahe doli

Yoh nyan teungku le peunikah
Hamidan Syah ngon Janu Hati

Laen nibak nyan seukalian
Ban lakuan judo neubri
Tinggai keu droe raja muda
Dhien Paduka Meungkawakli

246



Laen bandum keu syeedara
Hate suka bandua si

Hana sapeuepi na duka
Suntok masa seunang hate

Han tom jeuoh meung sitapak
Han tom jarak ngon putroe ti.
Bandua si hate galak

Meukhem meukhak lam meuligi

Tajul Muluk nyang analan
Nyan sulotan nyang that ahli
Hukom ade hana lawan
Geupujian jeuep-jeuep neugri

Laen bandum taklok keunan
Jen ngon ensan beuranggari
Hana sapeue keukurangan
Murah tangan po juhari

Padum lawet teuma dudoe
Hame putroe Mengkawali
Geunap buleuen hame putroe
Aneuk sidroe Tuhan neubri

Lahe aneuk ureueng lakoe
Hana bagoe that juhari

Elok pareh hana lawan

Soe nyang pandang rindu hate

Syamson Kama geurasi nan
Aneuk sulotan raja doli
Tajul Muluk nyang analan
Hate seunang hana sakri

Neucok aneuk le neutimang
Bukon sayang po juhari
Meunan sabe geunap uroe
Raja nanggroe that beureuhi

Hingga teuma ho siuroe

Rayek keudroe Tuhan neubri
’Oh troh nam thon umu sampoe
Raja nanggroe lom neupike

Bah lon yue beuet aneuk hamba
Bak ulama nyang that ahli
Meunan pike raja muda

Neuba sigra ubak syekhi

Jibeuet sinan sampoe lhee thon
Bungong sukonpi ka ahli
Hukom nanggroepi ka maklum
Eleumee nujumpi ka meuri

Hana sapeue keukurangan

Po bangsawan that meusampe
Sangat utoh Syamson Kama
Ayah bunda mangat hate

Padum lawet dudoe teuma
Deungon syeedara ulon rawi
Teukeudi Tuhan Po Nyang Esa
Leumah rahsia raja neugri

Tajul Muluk nyang samlakoe
Leumah lumpoe Tuhan neubri
Saboh gunong dalam laot

Nan teuseubot gunong Kasturi

Manyang leusoh hana macam
Troh lam awan pucak meuri
Tajul Muluk nyang budiman
Ek gunong nyan nan Kasturi

Troh u pucak gunong manyang
Teuka topan kreueh han sakri
Jipot angen sangat raya

Raja muda sret meugule

Meugule lam laot raya

Yoh nyan banta kuyut hate
Iepi tajam hana nyang sa
Bakat raya na miseue gle

Tajul Muluk hanyot lanja

Troh lam guha kheundak Rabbi
Kareueng tajam dum meucula
Po jroh rupa sang ka mate

Hana le rot neupeulheueh droe
Gaki jaroe hanco reule
Keumeung teubiet hana jalan
Bak masa nyan weueh that hate

Teutap neumoe bungong kundo
Ie mata ro troh u gaki

Seubab teuingat nyan keu judo
Neumoe bae tan beureunti

Saleh ho troh putroe muda
Ngon aneukda jantong hate
Ya Allah Wahidon Qahar
Neupeulara aneuk kami

Adat teukeudi lon troh masa
Syamson Kama udep neubri
Meunan narit banta seudang
Deuh neupandang Meungkawali

Lam ie laot hanyot lanja
Laju jiba bintang pari
Banta kalon putroe muda
Ro ie mata tan beureunti

Keumeung jak cok bungong jeumpa
Hana daya bak neupike

Tatkala nyan Tajul Muluk

Ka neupeujok ubak Rabbi

Sira neumoe meusok-meusok
Tajul Muluk reuloh hate
Teungoh neumoe ro ie mata
Yoh nyan jaga bungong pade

’Oh ban jaga raja muda
Sang-sang nyawa ka hana le
Leungo asoe miseue geumpa
Ngon ie mata laju ile

Teungoh neumoe raja muda
Teuma jaga Meungkawali
Putroe kalon banta sosah
Hate gundah hana sakri

Teuma marit putroe intan

He jonjongan peue neupike
Peue tuanku that dukaan

Han tom meunan nyang ka lawi

Bak malam nyoe pakon duka
He meukuta tanglong neugri
Meuna salah patek hamba
Got beusigra neupoh mate

Meunan jikheun putroe indah
Hate sosah moe mew'i’i

Tajul Muluk seuot bagah
Allah Allah cut putroe ti

Wahe judo nyang meutuah
Hana salah po juhari
Nyang jeuet judo ulon sosah
Nekmat Allah lon eu lahe

Hana guna lon peugah ban

He cut intan bek tasudi
Meungkawali jikheun yoh nyan
Ampon laman payong neugri

Peugah tuanku bak lon tuan
Lon deungoran sijuek hate
Tajul Muluk seuot meunoe
Tev'uh dudoe bungong giri

Meuka neupeugah tuanku droe
Nibak kamoe bek syok hate
Deumi Allah Po lon Tuhan
Sepeuepi tan lon tapeuse

Suci hate lon meukuta
Nekmat bala hukom Rabbi
Meunan narit putroe muda
Yoh nyan raja neupeugah le

Wahe putroe bungong tajok
Tajul Muluk taniet tan le
Bak lon ingat po jroh rupa
Ulon nyoe ka sampoe janji

Lon paban bah po jroh rupa
Meunan kada nibak Rabbi

Hana rot le lon peulheueh droe -

Ajai sampoe Tuhan neubri

Neupeucre lon deungon putroe
Lom aneuk droe bungong gm
Iza jaa ajaluhom -

Meunan muphom he putroe ti

’0Oh nan kada bungong peukan
Ulon paban grak Ilahi

Nyan pat aneuk Syamson Kama
Tapeulara bungong giri

Bek tapoh-poh bijeh mata
Du jihana soe padoli

Nyan bek tabri gop hue hila
Malee mata po juhari

Wahe judo tangke nyawa
Nyan pat kuta ngon meuligi
Nyan pat ayah deungon bunda
Tapeulara malam hari

Tapumeuah wahe intan
Makanan nyang ka lheueh tabri
Le that lon jeb ie jaroe gata
Idin beu na po juhari

Deesya lahe deesya baten
Tapeuidin he putroe ti
Laen nibak nyan he adekda
Do’a gata malam hari

Talakee bak Tuhan Esa

Lon ngon gata beu meusampe
Beu sikubu lon ngon gata

Lam syeureuga nyang that tinggi

Wahe judo bek talupa
Beule do’a malam hari
Walee han le lon lam donya
Adekda bek lupot hate

Tajul Muluk meunan kata
Putroe muda reuloh hate
Meungkawali jimoe rugha
Seumbah sigra teuot doli

Deelat ampon po meukuta
Ho troh hamba he ya Rabbi
Keupeue guna kaso sutra
Keupeue tika nyang lahuri

Keupeue guna tinggai hamba
Meunyo hana ampon doli
Alah hai bak meudang ara
Koh keu bara peutren u pasi

Peuekeuh ubat racon tuba
Peunawa hamba bak doli
Alah hai on seuke dara
On jeumpa on mala sari

Peue keuh ubat hate luka
Meunyo hana payong neugri
Bukon sayang bak seulanga
Jitimpa le angen bade

Wahe Tuhan nyang that kaya
Neutueng hamba sajan doli
Bukon sayang meudang ara
Lon peulara suntok sabe

Wahe aneuk tangke nyawa
Ho troh gata bintang pari

’Oh ka han le po meukuta
Lon ngon gata saleh pakri

Meunan jikheun bungong tajok
Hate murok cut putroe ti
Putroe jimoe meusok-meusok
Tajul Muluk neupeugah le

Wahe putroe bungong jeumpa
Pakon rugha bungong giri
Beuthat han le patek hamba
Nyang di gata han jeuet rugi

Jambee rot timu mameh ladat
Jambee rot barat masam singke
Meuteumee judo nyang meugah that
Laot darat jeuet keu doli

Bukon sayang putik jambee
Habeh layee sret u bumi

Di tuanku na meulintee
Nyang meunalee teutop sabe

Meunan narit Tajul Muluk
Hate murok cut putroe ti
Sira jimoe meusok-meusok
Bungong tajok jiseuot le

* Raja laen han lon hawa

Bek that lupa ampon doli

Ka lheueh dilee sumpah seutia
He meukuta yoh di neugri

Lom geupasoe lam peunjara

Han cit lupa ampon doli

Kon meung dumnan lon theun badan
Walee nyawongpi ulon bri

Han cit di lon hate lupa

Keu meukuta ingat sabe
Dumnan adeueb di lon sidroe
Baranggasoe han galak le

Barangsoe han lon meukawen
Hana lon syen pangkat tinggi
Meunan etikeuet dalam dihen
Tuanku laen ka teupike

Meunyo meunan he meukuta
Gotkeuh hamba neupoh mate
Mangat meusampe neupeulara
Bek lam bala suntok sabe

Bak pihak lon bangsa diwa
Ngon meukuta han siwali
Han le tuah ube seuma
Pihak hamba jeuoh neugri

Meunan jikheun puteh leusoh
Jitiek tuboh ateueh doli
Tajul Muluk jaweueb utoh
Bek le rioh bintang pari

Haba bunoe lon meuseunda
Seubab hamba rindu hate
Meunan narit raja muda
Han le rugha Meungkawali

Lagi malampi ka jula
Teungeut mata bandua si
Beudoh jak eh raja nanggroe
Deungon putroe nyang juhari

’Oh ka faja beungoh uroe
Jaga putroe deungon doli
Tren jak manoe raja seudang
Dua sajan ngon putroe ti

’Oh Theueh manoe suci badan
Ngui pakaian nyang juhari
Teutap putroe deungon raja
Sinan dua lam meuligi

Uroe malam hate rugha
Ingat rahsia ampon doli
Jinoe laen ulon kisah
Deungo beusah wahe akhi

Sidroe raja nyang that meugah
Meusyeuhurah jeuep-jeuep neugri
Mat keurajeuen nanggroe Cina
Meugah raja nyang beustari

Raja Mureh geukheun nama
Rakyatpi na meuploh kati
Bak simalam leumah lumpoe
Teuka sidroe ureueng haji

Bungong jeumpa mat bak jaroe.
Keunan peutoe ubak doli

’0Oh troh keunan teungku syiah
Bungong indah geupeujok le

Raja sambot laju pantah
Hate dasyah hana sakri

Na sikeujap troh lam jaroe
Bungong nyoe luroh tangke

Hana meukon luroh keudroe
Raja nanggroe reuloh hate
Teungoh jimoe tumbok dada
Teuma jaga raja doli

’Oh ban jaga bak tiduran
Duek teusumpan bak keurusi
Hate sosah hana macam
Sang-sang badan hanco reule

Raja meuhei le peundita
Ngon siat ka keunan troh le
Angkat jaroe le bandua
Ampon hamba payong neugri

Peue na hajat neuhei hamba
Peugah sigra wahe doli
Teuma seuot poteu raja

He peundita deungo kami

Teungoh malam leumah rahsia
Nyankeuh makna han lon tukri
Geujok bak lon bungong jeumpa
Di jeumala lon peuduek le

Lheueh lon peudeuk sikutika
Bungong jeumpa hanco reule
Nyankeuh lumpoe he peundita
Nyang jeuet hamba sosah hate

Cuba kalon dalam kitab

Pakri meuhat makna takbi
Nujum deungo haba deelat
Buka kitab nyang beustari

Teuma leumah dalam kitab
Sangat ajab lumpoe doli
Nujum kalon leumah sinan
Sidroe sulotan sangat ahli

Tajul Muluk geurasi nan
Rupa na ban bintang pari
Habeh jieu dum sineuna
Jaroe dua jiangkat le

Deelat ampon po meukuta
Lumpoe raja jroh han sakri
Meuteumee putroe nyang jroh rupa
Judo raja nyang juhari

Rupa indah hana nyang sa
Dalam donya hana sabe
Geurasi nan le ayahda
Putroe muda Meungkawali

Akan teutapi po meukuta
Han trep lama sajan doli
Jicok pulang putroe muda
Uleh raja nyang le sakti

Meunan leumah takbi makna
Wahe raja tanglong neugri
Ban jideungo meunan haba
Jihei sigra meuntroe wadi

Imum geusyik ngon bentara
Ladom teuma dum sipai
Huleebalang dum sineuna
Jiyue teuka beusigra le

Lheueh peurintah nibak deelat
Jitren leugat tan beureunti
Rakyat jitren that meusak-sak
Keunan jijak ubak doli

Ngon seunjata leuimbeng tumbak
Han lon tapak tapeureugi

Sangat rame hana tara

Peudeung ganja cokma bari

’Oh troh keunan seukalian
Angkat tangan meuntroe wadi
Deelat ampon syahi alam

Di yup kadam ampon doli

Bandum rakyat habeh datang
Ngon meuriam tumbak beude
Peue na hajat he deelat syah
Peue na titah jinoe neubri

Han jan habeh meuntroe peugah
Seuot pantah raja doli

Meuka cukop bala tandra

U kuala tayue ili

Yue ek bandum dalam bahtra
Lon meung bungka jeuoh neugri
Meunan titah nibak raja

Beudoh sigra meuntroe wadi

Bandum rakyat jiseuranta
Keudeh lanja jak u pasi

Tet meuriam ngon meutaga
Jijak lanja dum sipai

Habeh jijak dalam bahtra
Lasyeuka sama seukali
Cukop hase sianeka
Teuma bungka malam hari

Tujoh uroe tujoh malam
Peulayaran tan beureunti
Troh u nanggroe Syarikatan
Piyoh sinan dum di pasi

Di kuala jitlhom saoh

Subra rioh hana sakri

Cok teureupong teuma jithoh
Jikalon deuh nanggroe doli

Tet meuriam ngon meutaga
Nanggroe raja sang ka reule
Jisurak le dum lasyeuka
Meusu lila tan beureunti

Tajul Muluk raja muda
Neuhei sigra sidroe waki
Cuba tajak u kuala
Tapareksa peue su beude

Meunyo kapai ba meuneukat
Bek bagah that tacok wase

Tayue tamong keunoe leugat
Kheun beuteupat suroh kami

Sangkira nyan kapai musoh

Tayue piyoh limong hari

Limong uroe tabri tanggoh

’0Oh lheueh nyan troh ban nyang janji

Meunan sabda raja nanggroe
Beudoh jinoe teungku waki
Laju geujak gop nyan sidroe
Hingga sampoe troh u pasi

’Oh sare troh u kuala
Jiek lanja lam siguci
Jidayong le pantah sigra
Ngon siat ka laju troh le

Dalam bahtra ka troh sampoe
Tanyong meunoe le sipai

Lem peurdana tanyong meunoe
Gata sidroe ho peureugi

Teungku waki jaweueb rijang
Ulon tuan surch doli

Ban jideungo haba meunan
Bak sulotan jiyue ba le

’Oh troh keunan bak khalifah
Ka jiseumbah jaroe gaki

Raja tanyong rijang pantah
Ho bu langkah tapeureugi

Teungku waki seuot sigra
Suroh raja patek ini

Neuyue jak eu kapai teuka
Peue na haba yue tanyong kri

Teuma jaweueb raja Cina
Tajak gisa beu jinoe le
Bukon kapai maniaga
Kapai teuka jeuoh neugri

Nyoe na saboh surat taba

Jok bak raja wahe waki

Waki deungo haba meunan
Beudoh yoh nyan woe keumbali

Deungon surat jiba sajan
Hingga datang ubak doli
"Oh troh jiwoe jijok surat
Sambot leugat po juhari

Tajul Muluk neucok surat
Neuploh lipat kalon isi
Lam surat meunoe haba
Deungo syeedara ulon rawi

Alamat surat nama raja

Nyang na teuka jeuoh neugri
Nanggroe Cina teumpat kamoe
Meujak keunoe rindu hate

Kamoe jak tueng sinyak putroe
Nyang sambinoe Meungkawali
Meuna gaseh tuanku droe

Intat keunoe bungong giri

Lon bri tanggoh siploh uroe
Beutroh keunoe po juhari
Sinoe lon preh di kuala

Bek trep lama lon keumbali

Meung hana troh putroe taba
Ingat raja lon prang neugri
Agam inong kuhue hila
Rakyat raja kupoh mate

Rumoh kutet mon dum kudoe
Kucok putroe Meungkawali
Rakyat mate nanggroe reuloh
Jinoe nyang toh mangat hate

Cuba pike jinoe nyang jroh
Salah saboh jaweueb tabri
Meunan haba dalam surat
Sang boh langsat layee tangke

"Oh lheueh baca neupriek leugat
Beungeh neuthat po juhari
Teuma neukheun haba meunoe
Deungo kamoe meuntroe wadi

Raja Cina ka troh keunoe

Jak tueng putroe Meungkawali
Pakri pike nibak gata

Bah tayue ba po juhari

Jinoe meuntroe bek takira
Beudoh lanja tapeureugi
Meulrei putroe di istana
Bahle taba troh u pasi

Bek jeuet sosah bandum gata
Rakyat pana nanggroe reule
Akan ulon bek takira

Ban nyang kada nibak Rabbi

Phon ubit kon dalam bahya
Troh ngon tuha meunoe sabe
Meunan neukheun raja nanggroe
Wadi meuntroe jaweueb geubri

Deelat ampon payong nanggroe
Nibak kamoe habeh pike
Meunyo mantong meugrak badan
Putroe intan han kamoe bri

’Oh ka mate patek laman

Po jonjongan ban nyang pike
Di lon tuanku ka lheueh nama
Intat seutia ka meusampe

Meunan narit wadi meuntroe

Raja nanggroe reuloh hate

Teuma marit Tajul Muluk
Deungo beutrok meuntroe wadi .

Nyoe pat surat na sipucok
Tayue jak jok beu jinoe le
’Oh lheueh sabda nibak deelat
Meuhei leugat teungku waki

Teungku waki beudoh leugat
Deungon siat troh peureugi
’Oh geujok saboh surat
Geuyue intat le u pasi

Raja Cina sambot surat
Jiploh lipat kalon isi
Meunoe haba dalam surat
Deungo sahbat ulon rawi

Surat datang dari sulotan
Seulamatkan baca di sini
Mufom sudah seukalian
Nyang kabaran nibak doli

Haba mangat that teubaca
That meurasa dalam hate
Bek he raja tatueng nanggroe
Mate kamoe sigala be

Lon meulawan hana dapat
Lon ubit that hana sabe
Rakyat lon tan sakti lon han
He jonjongan bek weueh hate

Meungkawali putroe seudang
He sulotan bek hajat le

Nibak ujong peudeueng panyang
Nyankeuh sinan Meungkawali

Meungkawali nyang jroh rupa
Neuuem raja nyang juhari
Seubab Putroe kureueng bangsa
Deungon gata pangkat han sabe

Nyankeuh lon kheun he meukuta
Hana guna Meungkawali
Mantong ayah deungon bunda
Cudapi na bungong giri

Bek meunapsu he meukuta
Apon mata putoh hate

Meungkawali bek meuhajat
Wahe deelat payong neugri

Putroe laen jeuet lon intat
Tapreh siat dang meuhase
Nyang peuet gaki bulee langsat
Sabe pangkat bungong giri

Meungkawali bek taharap.
Piyoh siat laen lon bri
Meunyo bit-bit taseuleuah
Sia payah buet han hase

Mate rakyat kapai bicah
Dudoe teulah aeb keuji
Jinoe raja got tajak woe
Bahle sinoe Meungkawali

Jeuet lon yue ba laen gantoe
Tuan putroe nyang peuet gaki
Jeuet tayue sie jeuet tapubloe
Ban suka droe wahe doli

Nyankeuh haba lon hareutoe
Pike keudroe ampon doli

Meuna hajat keumeung muprang
Bek tariwang le u neugri

Nibak ulon he sulotan
Baranggabanpi lon rali
Bahle mate rakyat meulaksa
Meunyo nama aeb keuji

’0Oh ka mate ka lheueh adat
Meunyo pangkat mantong tinggi
Nyang got jinoe wahe raja

Bah tacuba deungon kami

Mangat meuri Tajul Muluk
Bah tapeutrok wahe doli
Meunan haba dalam surat
Beungehji that raja kafe

Ubak meuntroe jikheun leugat
Yue beurangkat dum sipai
Tayue teungoh dum u darat
Muprang leugat bek beureunti

Lheueh peurintah nibak sulotan
Dum pahlawan jibeudoh le

Jiek laju dalam sampan

Dayong rijang ngon siguci

Ka jiteungoh dum u darat
Ramepi that hana sakri
Bandum cukop deungon alat
Maseng babat dum sipai

Nyang ladom bapiueng meuriam
Ladom gulam tumbak beude
’Oh ka habeh teungoh keunan
Bak bilangan laksa keuti

Nyang pahlawan teuga teuga
Siploh laksa dong meuriti
Nyang laen dum han peue kira
Rame raya hana sakri

Troh u darat seukalian

Tet meuriam hana khali
Meusu beude ngon meuriam
Rasa karam nanggroe doli

Ureueng nanggroe di kuala
Agam dara plueng dum sare
Hana ingat tinggai hareuta
Rumoh tangga bahle reule

Asai ka lheueh tuboh ngon nyawa
Tan jikira barangpeue le

Kafe bajeueng jai lagoena

Di kuala dong meuriti

Tajul Muluk di meuligoe
Deungon putroe meungkawali
Neudeungo su beude lila

Rioh subra hana sakri

Tatkala nyan po jroh rupa

Bak syeedara neupeugah kri

He seyeedara lon nyang peuet droe-
Beudoh jinoe jak u pasi

Deungon rakyat dum sinaroe
Bak uroe nyoe taprang kafe
Lheueh peurintah raja nanggroe
Ban sinaroe beudoh sare

Huleebalang wadi meuntroe
Ureueng nanggroe beusa keuce
Habeh bandum ka meusapat
Deungon alat cukop hase

Nyang ladom cakcoe beusoe bulat
Ladom rakyat jimat beude
Teuma ladom mat meuriam

Ban lakuan banidum sare

Ladom giduek ateueh kandran
Ladom rakan jak ngon gaki
Rame rakyat hana peue kheun
Sadum naleuengateueh pante

Pahlawan nyang teuga teuga
Cokma raya jipeunari
Cukop hase sianeka

Beudoh lanja jak u pasi

Tandra musohpi teungoh jak
Ka meurumpak bandua si
Ban meuteumeung dua pihak
Deumpek surak jihei sare

Tanyong manyong dua lhee krak
Laju meugrak peudeueng beude
Jimuprang le han peue kira

That guranta bandua si

Hana pike mate luka
Muprang lanja tan beureunti

Ureueng nanggroe that guransang

Kafe jicang hana khali

Le that mate kafe suang

Sang bak pisang dum meugule
’Oh habeh nyan teuka laen
Sang bakat tren bineh pasi

Uroe malam prang meuhayak
Mate rusak han ek kheun le
Hana teudoh jimeutob tak
Dua pihak le that mate

Ladom keunong bak tangkurak
Ka teukeupak le meugule
Ladom taeu putoh jaroe
Ladom adoe putoh gaki

Bitpih meunan he teungku droe
Malam uroe muprang sabe
Uroe malam prang jikarat
Hana sapat nyang na undi

Rotdeh seudong rotnoe jalak
Jimeutop tak tan beureunti
Raja Cina hate rusak

Lom jiyue jak dum sipai

Pahlawan nyang ugoh-ugoh
Jiyue teungoh bandum sare
’Oh troh keunan han jeuet taeu
Prang jimaju tan le lanti

Uroe malam sabe ’a'u
Hana kuyu bandua si
Rakyat Cina laju teuka
Rakyat raja kuyu hate

Seubab kafe jai lagoe na

Bak jikira han leupah le
Ureueng nanggroe hate lia
Tandra nyang na le that mate

Ngon makanan tan jipajoh
Muprang sunggoh tan beureunti
Uroe malam prang jilawan
Darah di blang taeu ile

Hamidan Syah hate bimbang
Han meuban-ban ie mata ile
Teutap sosah bungong tajok
Tajul Muluk lon peugah kri

Neudeungo beude kon ban nyang ka
Bak ri rupa prang ka undi
Meunan lagee tango nyata
Banta muda neubeudoh le

Angkat jaroe laju sigra
Syamson Akba neucinta le
’0Oh ban sare neuteupok pha
Raja keumala yoh nyan lahe

Laju teudong di nap banta
Po jroh rupa jimarit le

Deelat ampon po meukuta
Peue na duka neuhei kami

Teuma seuot raja muda

He syeedara lon that keuji
Lon ka jiprang uleh Cina
Jikeumeung ba Meungkawali

Asoe nanggroe habeh sosah
Hamidan Syah salth pakri
Musoh le that di kuala
Kapai teuka ribee kati

Asoe nanggroe hate lia
Rakyat Cina rame kon le
Meunan narit raja muda
Syamson Akba jijaweueb le

Deelat ampon po meukuta

Bek le rugha payong neugri
Meunyo mantong patek hamba
Bek he raja sosah hate

Deungon tulong sidroe Tuhan
Bah lon lawan kafe ’asi

Ngon mukjizat Nabi Muhammad
Ngon beureukat do’a doli

Han lon ta%ot Cina asee
Beuthat padee nyawong lon cre
Meunan narit bungong keumbee
Idin lakee ubak doli

Neubri idin po meukuta

U kuala lon peureugi
Tinggai tuanku di istana
Beule do’a malam hari

’Oh ka mate Syamso:i akba
Po meukuta ban nyang pike

Habeh gaseh ngon seutia
Meunyo lon ka sampoe janji

Meunan narit Syamson Akba
Poteu raja reuloh hate

Tajul Muluk jaweueb sigra
Jak syeedara beu meusampe

Seugala bahya beu meusiblah
Gata lon seurah ubak Rabbi
Meunan narit raja muda
Syamson Akba jibeudoh le

Jitren laju di istana

U kuala jipeureugi

’Oh sare troh u kuala
Jingieng tandra le han sakri

Syamson Akba kalon bagoe
Teupok jaroe po juhari

Ban jiteupok dua jaroe
Troh le sampoe dum sipai

Pahlawan ngon balatandra
Meuploh laksa ribee keuti
Tumbak beude peudeueng ganja
Meuriam lila cukop hase

Tatkala nyan muda seudang

Peh geundrang prang ngon napiri
Meusu tambo deungon geundrang
Rakyat curam jak u pasi

Jigrop lambong deumpek surak
That meuhayak jihei sare
Meurumpok le dua pihak
Jimeutop tak han peie kheun le

Bak jimuprang han peue tanyong
Miseue langong hudom bangke
Jigrop lambong jitak keunong
Sinan bingong le meugule

Su meuriam han le teudoh

Laju jicoh tan beureunti

Ngon su beude meugeureupoh
Nyum sang runtoh nanggroe doli

Uroe malam muprang sunggoh
Hana teudoh bandua si
Rakyat mate meureutoh ploh
Su meugeucoh han ek pike

Tujoh uroe prang meuhayak
Mate rusak han peue kheun le
Rotdeh rotnoe le that rusak
Darah ulak ban ie ile

Tandra kafe le that fana -
Geusyik panglima dum meugule
Nyang pahlawan meugah-meugah
Habeh tiwah seugala be

Mate rakyat han ek kira
Di kuala peunoh bangke
Habeh talo tandra Cina
U kuala jiwoe sare

Nyang na *inggai dua lhee droe
Laju jiwes ubak doli

’Oh troh keudeh angkat jaroe
Jihareutoe prang ka undi

Raja Cina that meupot-pot
Jiceumarot tan beureunti
Habeh mate dum panglima
Beungeh raya raja ’asi

Rakyat laen jihei sigia
Han jikira udep mate

Jiek sampan dayong leugat
Troh u darat bineh pasi

Syamson Akba cit ka sinan
Jipreh lawan kafe ’asi

>Oh troh keunan seukalian
Jieu sinan musoh han le

Sidroe pahlawan ureueng Cina
Meurak Diwangga nan geurasi
Ka jilumpat dalam tandra

Syamson Akba meurumpok le

Meurak Diwangga tanyong meunoe
Tango kamoe he boh hate

Soe nan gata he samlakoe

Lon eu bagoe that juhari

Peue nan ayah deungon bunda
Peugah sigra lon deungo kri
Meunyo gata muda seudang
Goh tapandang donya ini

Bek samlakoe peusak kuat
Meuseuke that po juhari
Teukeudi mate bak uroe nyoe
Ulon sidroe reuloh hate

Nyang got jinoe tajak riwang
Beu tasayang keu ma ngon abi
Seubab gata muda seudang
Beu tasayang badan diri

Bek tapeusak beuhe tungang
Sia mantong bungong giri

Beu tamalee meurak Diwangga
Jeuep-jeuep donya that jituri

Meurak Diwangga han soe teuntang
Bumoe jitatang he boh hate
Meunan haba bak pahlawan

Seuot rijang panyot kande

He pahlawan nyang that meugah
Pakon di kah teukabo sabe

Han katuri Allah Nyang Ahad
Wahe laknat kafe ’asi

Han peue tanyong nama lon nyoe
Han peue meusoe bunda abi

Han peue peutakot Syamson Akba
Cit beasa lam prang sabe

Beuthat taeu badan lon seudang
Lon seulangan aneuk beude
Han peue leungo u muda groh
Beusoe keuneukoh beu taturi

Sireutoh tujoh ploh nyang ka kucang
Phon di manyang troh u pasi
Barangri raja han kupantang
Barangdum tungang han ek uji

Meunan narit bungong tanjong
Muka seudong kafe ’asi
Jisuet peudeueng dalam sarong
Jitak rancong po juhari

Keunong tuboh Syamson Akba
Teuntang dada banta ahli
Patah peudeueng meukhan dua
Khem teurtawa bintang pari

Sira teukhem jikheun meunoe
Bek ngon kamoe kajak uji
Bek tapeusak beuhe tungang
Beu tasayang keu putroe ti

Pahlawan deungo meunan haba
Jisuet ganja deungon barieh
Jilumpat le pantah sigra

Jipet mata jikab bibi

Syamson Akba kalon rupa
Jisuet sigra peudeueng sakti
Seureuta jikheun meunoe haba
Tulong hamba bu meusampe

He peudeueng bak raja naga

Tulong hamba raja beusi

Lheueh jikheuen nyan Syamson Akba
Jicang sigra ateueh kafe

’0Oh ban jitak Meurak Diwangga
Phon bak muka troh u gaki
Hana sapat na meusangga
Beukah dua kafe ’asi

’Oh ban mate nyan pahlawan
Rakyat pandang kuyu hate
Syamson Akba that guransang
Kafe jicang kanan kiri

Jai that mate kafe suang
Keunong peudang raja sakti
Raja Cina kalon rupa
Dalam dada hanco reule

Tenma jikheun ubak adoe
Tulong kamoe he boh hate
Tangieng keu lon he samlakoe
Ulonteu nyoe aeb keuji

Nyoe pat rakyat deungon nanggroe
Nyan meuligoe he boh hate

Di lon han le kumat nanggroe
Hukom adoe beu jinoe le

Meungkawali aeb nama
Keupeue guna pangkat tinggi
Deumi adat patong beurhala
Han kugisa le u neugri

Meunyo han troh ban lon hajat
Bahle troh hat sampoe janji
Meunan raja jikheun teupat
Seuot leugat Eumpieng Beusi

Deelat ampon po meukuta
Beu le saba dalam hate
Pakon deelat beungeh raya
Meung sikada goh lon uji

Hana bacut lom lon muprang
Pakon rijang beungeh hate
Keupeue rakyat meuploh laksa
Keupeue guna dum sipai

Keupeue guna meuriam lila
Keupeue hamba pangkat tinggi
Meunyo han ek lon top nama
Peuekeuh guna udop kami

Meunyo neujak po meukuta
Sia neuba meuntroe wadi
Jinoe tuanku bek le sosah
Lon meulangkah idin neubri

Meuhan talo kuprang kuta
Nanggroe Cina han kuwoe le
Meunyo han ek lon tueng putroe
Lon peujaroe ubak doli

Han lon gisa le u nanggroe

Bah le sinoe ulon mate

Meunan narit Eumpieng Beusoe
Raja nanggroe jiseuot le

Jak he adek beu seulamat
Ngon beureukat patong sihe
Meunan jikheun raja nanggroe
Eumpieng Beusoe jibeudoh le

Lheueh jiseumbah raja pindoe
Jiek jinoe lam siguci

Deungon rakyat dum sinaroe
Hana sidroe nyang tinggai le

Habeh bandum asoe kapai
Nyang na tinggai meung keulasi
Peukakah prang cukop rata
Meuriam lila keumurah bali

Rakyat laen teungoh teuka
Meuploh laksa kapai beusi
Bak uroe nyan prang raya that
Sang kiamat donya meusundi

Syamson Akba ka jilihat
Sosahji that bungong giri
Nibak dilee musoh teuka
Meuploh ganda leubeh ini

Sang han ek le jitheun sangga
Sret ie mata po juhari

Bitpih meunan bungong geutoe
Jipeujok droe ubak Rabbi

Lom teupike bungong keumbee
Nibak malee bahle mate

Meunan pike banta seudang

Gong ngon geundrang jiyue peh le

’Oh meusu gong deungon geundrang
Peubeudoh prang bandum sare

Di laot kon phon jikarat

Ka troh meuhat bineh pasi

Meurumpok le dua pihak
Jimeutop tak hana sakri
Rotdeh jipreh rotnoe jijak
Deumpek surak leungo bumi

Jimeutop tak han peue peugah
Ile darah tan beureunti

Su meuriam ngon keumurah
Nyum sang beukah donya ini

Ie kuala taeu mirah

Sang-sang kuah leupah campli
Eumpieng Beusoe that guransang
Rakyat jicang miseue suwe

Jicang rakyat that guranta

Han €k kira nyang ka mate
Laen nibak nyan dum pahlawan
Di teungoh blang ulee ili

Jipoh laju asog nanggroe

Di bumoe meutindeh bangke
Syamson Akba bungong geutoe
Asoe nanggroe jieu tan le

Ngon pahlawan nyang meugah-meugah
Habeh bicah dum ka cre-bre

Reuloh hate bungong keumang

Masok lam prang han ingat le

Jilumpat 1 dalam kawan
Nibak tangan peudeueng sakti
Wie ngon uneun jicang sunggoh
Puteh leusoh han ingat le

Uroe malam hana piyoh
Tunong baroh miseue suwe
Tujuh uroe bungong meulu
Prang jimaju jicang kafe

Eumpieng Beusoe hate kuyu
Rakyat jieu le that mate

Na sikeujap lheueh nibak nyan
Troh lom keunan dum sipai

Nyang di laot teungoh leugat
Troh u darat hanco reule
Mate sireutoh troh siribee

Le that sukee kafe "asi

Eumpieng Beusoe hate reudee
Prang jikajee kafe majusi

Wie ngon uneun likot hadapan
Dum pahlawan yue peureugi

Pahlawan deungo sabda raja
Dalam tandra jilumpat le
Jicang musoh han ek kira
Allah Ta’ala nyang keutahui

Eumpieng Beusoe kafe laknat
Timu barat ulee ili

Sigo saho ka jilumpat

Jikalon pat prang ka undi

Tan jipiyoh siklep mata

Dalam tandra pulang peureugi
Teukeudi Tuhan Po Nyang Esa
Meuteumee ka po juhari

Ban meuteumeung po jroh rupa
Keunan sigra jipeureugi

’Oh troh keunan jipeuteuka
Syamson Akba jimarit le

Wahe kafe laknat Allah

Deungon Allah kameuungki
Pakon kapubuet buet nyang karot
Han kaikot Allah ngon Nabi

Meunan narit po samlakoe
Eumpieng Beusoe beungeh kon le
Jiseuot le meunoe haba

Lon nyoe raja han katuri

Nyoekeuh adek raja Cina
Nyang kuasa jeuep-jeuep neugri
Tinggai kuta ngon meuligoe
Hajat putroe Meungkawali

Meuhan kabri sinyak putroe

Kah uroe nyoe ajai mate

Meunan jikheun Eumpieng Beusoe
Bak jaroe peudeueng muble-ble

Jitak ateueh banta indah

Laju patah peudeueng sakti
’Oh ban jieu peudeueng patah
Jisuet siwah deungon barieh

Jilumpat le ateueh banta
Beungeh raya kafe ’asi
Syamson Akba kalon bagoe
Di jaroe peudeueng jibet le

Jicang ateueh Eumpieng Beusoe
Keunong jinoe kafe ’asi

Patah peudeueng meukhan dua
Banta muda reuloh hate

Jimeudrop-drop le bandua
Sabe raja pangkat tinggi
Jimeureupah keudeh keunoe
Bandua droe that beurani

Tujoh malam tujoh uroe
Bandua droe tan beureunti
Menyum leumch banta muda
Sang-sang rupa han leupah le

Jipeujok droe bak Rabbana
Jiteupok pha po juhari
Teubiet asap meubura-bura
Di dalam pha bintang pari

Seupot seupeuet glap gulita
Sang-sang rupa han peungeuh le
Di dalam nyan troh pahlawan
Guda kadran tumbak beude

Jicang musoh han ek kira
Meuploh laksa rakyat mate
Miseue bileh dalam raga
Meunan rupa meutindeh bangke

279



Eumpieng Beusoe Syamson Akba
Bandua hana piyoh le

Sang han le lheueh bungong keumbee
Jimeulakee ubak Rabbi

’Oh sare lheueh jimeulakee
Timoh bulee miseue nuri
Jipo laju u antara

Sikutika han meuho le

Eumpieng Beusoe kalon rupa
Han meuho ka bintang pari
Mita laju keudeh keunoe
Malam uroe han piyoh le

Jeuep-jeuep sagoe jijak sasat
Han le mupat bungong pade
Jicang rakyat seukalian

Lom pahlawan jai that mate

Ureueng nanggroe that guransang
Kafe jicang kanan kiri

Han tom meunan dilee nyang ka
Bak ri rupa prang ka undi

Le that mate musoh teuka
Rakyat raja jihei sare
Eumpieng Beusoe ka sosah that
Jieu rakyat dum meugule

Tatkala nyan kafe laknat

Ka jiingat eleumee sihe

Jeuet le rakyat ngon pahlawan
Guda kandran dum meuriti

Jimuprang le dum sinaroe
Meusoe gumoe malam hari
Eumpieng Beusoe kafe asee
Timoh bulee troh u gaki

Jiteureubang dalam hawa

Jijak mita banta ahli

Ka meuteumeueng dalam awan
Jih miseue ban rajawali

Syamson Akba kalon rupa
Jituri ka kafe ’asi

Jeuet le rupa bungong peukan
Seuperti ban mirahpati

Eumpieng Beusoe sangat lisek
Jibalek keu rajawali

’Oh meuteumeung po bangsawan
Jigrop keunan ban keudidi

Jimita le dalam awan
Sikeujap tan na beureunti
Nyang di bumoepi tan teudoh
Beude jicoh hana khali

Tujoh buleuen prang meugeucoh
Ma teungku beh rakyat mate
Asoe nanggroe that dukaan

Jieu lawan le han sakri

Dum pahlawan hate duka
Seubab banta han meuho le
Teutap 'oh nan seumeuntara
Laen banja ulon rawi

Mula Fasyah Sakti Diwa

Lom seureuta Breuman Kayuti
Taman Paridoh Bahron meuntroe
Seureuta nyoe Geunta Ali

Budiu Indra Diwa Hamilah
Raja meugah tujoh neugri
Bak siuroe geudeungo gah
Hebat leupah prang ngon doli

Raja Cina laknat Allah

Jimeung reupah Meungkawali

K4 jijak prang nanggroe Peurmata
Jikeumeung ba bintang pari

Sithon sabe prang tan reuda
Rakyat raja le that mate

Ban geudeungo haba meunan
Beudoh yoh nyan bandum sare

Tujoh raja nyang analan
Geuba rakan le ban sakri
Cukop alat beude kandran
Jak bantu prang banta ahli

Nyang ladom jak rot lam awan
Ladom jalan ateueh bumi
Bangsa diwa biek edeurang
Laen tuan bangsa pari

Habeh keunan bandum datang
Jak bantu prang po juhari
’Oh troh keunan seukalian
Geukalon prang tan beureunti

Bak geukalon dali adat
Mate le that rakyat neugri
Dalam tandra le jilumpat
Raja rakyat tan beureunti

Geucang musoh han ek kira
Allah Ta’ala nyang keutahui
Tujoh uroe prang that raya

* Le that pana Cina ’asi

Nyang na tinggai dua lhee di.e
Jiplueng tanggoe troh dalam gle
Ladom langue dalam laot

Le that mawot kafe "asi

Na padum droe nyang na tinggai
Troh lam kapai woe keumbali
’Oh sare troh dalam kapai
Jipeugah hai ubak doli

Nyoekeuh kamoe tinggai nyang na
Laen teuma habeh mate
Eumpieng Beusoe he meukuta
Trep ka hana lon kalon le

Hana lon eu ka padum trep
Saleh udep saleh mate
Baro ’oh nan jipeuhaba
Raja Cina reuloh hate

Duek teuseupok tahe keudroe
Jideungo nyoe rakyat han le
Lom teuingat Eumpieng Beusoe
Nyankeuh adoe nyang sirungke

Nyangkeuh seubab raja jimoe
Hana bagoe reuloh hate
Teutap raja dalam sosah
Nyoe lon peugah po juhari

Syamson Akba raja indah
Jipo leupah bintang pari
Leupah jipo dalam awan
Rupa na ban mirahpati

Eumpieng Beusoe ikot sajan
Rupa macam rajawali
Jimeulet-let dalam awan
Sangat ajam bandua si

Mirahpati di hadapan

Di beulakang rajawali
Jimeulet-let han peue peugah
Tajam leupah hana sakri

283



Mirahpati mita ilah

Sujud pantah troh u bumi
Rajawali seutot leugat
Keumeung tangkap mirahpati

Mirahpati ceureudek that
Balek leugat siblah kiri
Rajawali keunong tipee
Jikajee pantah han sakri

Ateueh bumoe sret meuseubee
Patah ulee rajawali

Patah takue meukhan dua
Sinan fana kafe ’asi

Eumpieng Beusoe ka keuh mate
Bungong pade lon peugah kri

’Oh lheueh mate Eumpieng Beusoe
Jimohon droe ubak Rabbi

Ya Tuhanku Po di kamoe

Beu jeuet lon nyoe ban aseuli
Lheueh meulakee Syamson Akba
Meuwoe sigra Tuhan neubri

Meuwoe tuboh miseue nyang ka
Po jroh rupa sijuek hate

Lheueh nibak nyan teuma dudoe
Rakyat meukatoe jikalon le

Jieu rakyat rame han soe

Po samlakoe jipeurab le

’Oh troh keunan bungong kipah
Jieu leumah raja neugri

Budiu Indra Mula Fasyah
Lom khalifah Geunta Ali
Bahron meuntroe Diwa Hamilah
Lom khalifah Diwa Sakti

Breuman Kayuti raja meugah
Bandum sudah keunan lahe
Syamson Akba kalon yoh nyan
Peurab keunan com di gaki

Raja kalon banta sedang
That sukaan hana sakri
Teuma marit Budiu Indra
Deungo hamba he boh hate

Pat baroekon bijeh mata
Lon ayahda sosah hate
Tajul Muluk tangke nyawa
Jinoe hoka bintang pari

Saleh mantong raja muda
Saleh cit ka sampoe janji
Ube nyoe buet dalam nanggroe
Meubak kamoe han takheun kri

Pakon han troh ureueng sidroe
Ubak kamoe yue peureugi
Lah na aneuk lon deungo haba
Kamoe teuka bandum sare

Meunan narit Budiu Indra
Syamson Akba jiseuot le

Deelat ampon po meukuta
Lon mantong na wahe doli

Meunyo mantong patek hamba
Po meukuta bek weueh hate
Tinggai dilee po meukuta
Meumantong na patek ini

Meuka han le Syamson Akba
Ban nyang suka ampon doli
Tajul Muluk raja muda

Di istana deungon cut ti

Hana lon bri keunoe teuka.
Seubab hamba gohlom mate
Meunan narit Syamson Akba
Budiu Indra mangat hate

Beu meutuah bijeh mata
Lon ayahda seunang kon le
Adat kon na bintang kala
Raja muda saleh pakri

Meunan narit Budiu Indra
Ngon ie mata laju ile

Lheueh nibak nyan he syecedara
Rakyat dumna jak u pasi

Jak preh musoh keunan teuka
Nyang di raja jak bak doli
Habeh geujak bandum yoh nyan
Bak sulotan nyang juhari

Syamson Akbapi na sajan.
Troh le keunan u meuligi
Tamong laju ban sinaroe
U meuligoe ubak doli

Tajul Muluk nyang samlakoe
Sajan putroe Meungkawali
’0Oh ban neueu jamee teuka
Beudoh lanja po juhari

Mula Fasyah Budiu Indra

Sakti Diwa Breuman Kayuti
Diwa Hamilah Bahron meuntroe
Seureuta nyoe Geunta Ali

Ban tujoh droe raja raya
Ka troh teuka u meuligi
Neutren laju raja muda

Bak ayahda neupeureugi

’0Oh troh keunan po jroh rupa
Seumbah lanja teuot abi
Miseue adat raja raja

Bandum rata horeumat geubri

Lheueh nibak nyan raja muda
Peuek lanja u meuligi

Geubri teumpat indah han ban
Pudoe intan ngon baiduri

Teuma piyoh dum sinaroe
Po samlakoe dong beurdiri
Syamson Akba nyang analan
Dua tangan jiangkat le

* Jimarit le meunoe haba
Ampon hamba payong neugri
Ayah tuanku seukalian
Sajan-sajan deungon kami

Adat kon na deelat tuanku
Habeh umu patek ini

Dalam awan lon meulaloe
Fumpieng Beusoe seutot kami

Rakyat di bumoe jipoh laju

Le that bantu kafe “asi

Lheueh nyan teuma padum uroe
Raja nanggroe bantu kami

Tujoh buleuen prang meulawan
Habeh simpan kafe ’asi
Meunan narit Syamson Akba
Raja muda suka hate

Teungoh marit po jroh rupa
Hidangpi ka keunan troh le
Teuma marit le peurdana
Ampon hamba wahe doli

Makeuen tuanku malam jula
Makanan rimba bek weueh hate
Tabeue masen keueueng masam
Gule bayam boh keuladi

Bek weueh hate he sulotan
Nanggroe lam prang bek neupike
Breuman Kayuti jaweueb leugat
Kru seumangat meuntroe wadi

Bak kamoe mulia that
Syukur nekmat nibak Rabbi
Teuma makeuen seukalian
That sukaan hana sakri

’Oh lheueh makeuen pinah hidang
Putroe intan keunan troh le
Dhien Paduka nyang analan

Dua sajan Meungkawali

Nibak jaroe jimat puan

Bate intan meuceuradi

’Oh troh keunan putroe indah
Seumbah ayah jaroe gaki

Budiu Indra Mula Fasyah
Sambot pantah bintang pari
Meutuah that puteh lumat
Bak lon ingat cit hana le

Ban lon deungo prang raya that
Lon jak leugat tan beureunti
Meunan neukheun le ayahda
Putroe muda reuloh hate

Hana sapeue jaweueb haba
Cit ie mata laju ile

Habeh haba jula malam
Teuma yoh nyan jak piyoh le

Beudoh jak eh seukalian

Indah han ban teumpat geubri
Bungong jeumpa bee meuharu
Meujampu ngon minyeuk wangi

Teuduek dilee bungong meulu
Lon kheun laku kafe ’asi

Raja Cina dalam laot

Ie mata sret hana sakri

Dawok jimoe beungoh seupot
That meupot-pot raja kafe
Seubab malee hana nyang sa
Lom syeedarapi ka mate

Huleebalang ngon panglima
Habeh fana seugala be

’Oh teuingat aeb malee

Nyum beu padee ngon jinoe le

Teuma jikheun ubak guree
Nyang meuteuntee Breuman Diwi
Nyankeuh sidroe ahli nujum
Nyang ek maklum seugala be

Miyup ateueh habeh maklum
Hana meusom ube pade

’Oh troh keunan ubak raja
Jaroe dua jiangkat le

Deelat ampon po meukuta
Peue na sabda neuhei kami
Raja Cina seuot pantah

Lon that sosah dalam hate

Eumpieng Beusoe umu sudah
Rakyat barullah habeh reule
Pahlawan nyang meugah-meugah
Habeh bicah bandum sare

Nyang lon meuhei guree keunoe

Bak uroe nyoe lon kumate

Meuhan meuteumeung sinyak putroe
Ulon teunyoe malee sabe

Nibak malee ulon tuan

Bahle simpan nyawong reule
Bak uroe nyoe lon masok prang
Peue na rintang cuba kheun kri

Ahli nujum seuot leugat

Piyoh siat wahe doli

Lheueh nyan nujum buka kitab
Jikalon bab bintang pari

Leumabh jieu sinan nyata
Nekmat bala bandum lahe

'Oh meuteumeung bintang raja
Leumah bala ateueh doli

Meukeusud hase sikutika
Akhe teuma malee keuji
Meunan leumah lahe nyata
Got tagisa woe u neugri

Meunan narit nujum peundita
Ubak raja jipeugah kri

Ampon tuanku di jeumala

Ban nyang pinta dumpeue hase

Akan teutapi sikutika

Lheueh nyan teuma jeuet keu rugi
Deelat tuanku apon asa

Geusyik bentara bandum mate

Meunan leumah lam rahsia
Got meukuta woe u neugri
Meunan narit bak peundita
Raja Cina reuloh hate

Teuma jikheun haba meunce
Hana lon woe le u neugri
Meunyo han troh napsu kamoe
Bahle sinoe lon kumate

Keupeue guna udep nyawa
Meunyo nama aeb keuji
Meunan jikheun raja Cina
Jimat teuma peudeueng sakti

Dum pahlawan bala tandra
Ireng raja kanan kiri
Breuman Diwipi ka keunan
Sajan Sulotan malam hari

Jipeh le gong deungon geundrang
Jimasok prang raja ’asi

Su meuriam ngon keumurah
Nyum sang bicah donya ini

Syamson Akba raja indah
Rakyat barullah dum jipangge
Meurumpok le deungon musoh
Jimeupoh-poh hana sakri

Ngon su beude hana piyoh
Prang meugeucoh malam hari
Raja Cina that guransang
Kafe suang beungeh kon le

Siploh uroe prang meuhayak
Mate rusak han ek pike
Syamson Akba hate kuyut
Jikalon buet raja ’asi

Di teungoh musoh samlakoe cut
Jicang hat-hut tan beureunti
Troh lom bantu tujoh raja
Budiu Indra Breuman Kayuti

Mula Fasyah Sakti Diwa

Bahron Indra Geunta Ali
Diwa Hamilahpi seureuta
Rame raya hana sakri

Jimuprang le dum sineuna
Rakyat raja han le meuri
Jimeutop tak han ban publa
Raja raja meuntroe wadi

Masa nyan prang that kalang kabot
Uroe seupot hana meuri

Uroe nyang trang ka jeuet seupot
Meusagop ngon asap beude

Rotdeh rotnoe beuhe tungang
’Oh tapandang han le meuri
Hana meuri talo meunang
Sabe timang bandua si

Meung sikeujap hana piyoh
Beude jicoh malam hari

Tujoh buleuen muprang sunggoh
Hana teudoh bandua si

Tajul Muluk di meuligoe
Sajan putroe Meungkawali
Hana jarak meung sipade
Hana tom cre ngon putroe ti

Neudeungo prang mantong timang
Bungong keumang sijuek hate
Hingga teuma wahe sahbat

Prang raya that hana sakri

Ureueng nanggroe guransang that
Sosah sangat kafe ’asi

Gadoh akai ngon bicara

Yoh nyan raja kheun bak syekhi

Wahe teungku guree hamba
Tan le daya bak laku ri
Bak lon kalon he peundita
Bak ri rupa prang ka undi

Meunyo hana tulong gata
Uroe nyoe ka ulon mate
Meunan narit raja Cina
Seuot teuma Breuman Diwi

Deelat ampon po meukuta
Tanggoh hamba tujoh hari
Tujoh uroe lon meutanggoh
Puteh leusoh ulon nyang bri

Tajul Muluk lon peujaroe
Deungon putroe Meungkawali
Ulon nyang bri bandua droe
Lon peusampoe ban nyang janji

Bek tuanku hate sosah
Ulon ilah baranggakri
Meunan narit bak peundita
Raja Cina seunang hate

Uroe malam prang jikarat

Mate rakyat han jipike

Teutap rakyat teungoh muprang
Lon peuriwang Breuman Diwi

Jimasok le dalam kaluet
Jipubuet eleumee sihe

Tujoh malam tujoh uroe

Ka keuh sampoe karonya Rabbi

Dua ploh tujoh buleuen safa
Malampi ka suloh nyang akhe
Jihafai le eleumee mintra
Pangsan raja di meuligi

Tajul Muluk di meuligoe
Deungon putroe Meungkawali
Hana meukon teungeut keudroe
Malam uroe han jaga le

Sang ka mate nyawong fana
Lheueh nyan teuma troh jen kafe
Jiek laju u istana

Jicok teuma Meungkawali

Lheueh nibak nyan jicok raja
Rot lam hawa jipeureugi
Jipuwoe le dalam bahtra

Jiek lanja kapai beust

Tajul Muluk ngon putroe muda
Bandua ka jiboh rante

Ureueng jaga meuploh laksa
Hana daya ek leupah le

Breuman Diwi beudoh leugat
Troh u darat jipeureugi

Jijak peugah ubak deelat

Ka troh hajat wahe doli

Beudoh jinoe po meukuta
Tajak gisa woe u neugri
Raja deungo meunan haba
Beudoh sigra woe u pasi

Deungon rakyat dum sineuna
Dalam bahtra woe keumbali
Lheueh nyan jiwoe u nanggroe Cina
Hate suka hana sakri

Tajul Muluk ngon putroe muda
Sajan jiba bungong giri
’Oh troh keudeh nanggroe Cina
Jicok teuma banta ahli

294



Tajul Muluk nyang samlakoe
Jiba jinoe bak bineh gle
Lam mon racon jitiek sigra
Sayang raya po juhari

Lheueh nibak nyan teuma dudoe

Tutop beusoe jiboh gunci
Tatkala nyan po samlakoe
Neupeujok droe ubak Rabbi

Hana daya ek peulheueh droe
Rante beusoe jaroe gaki
Teutap sinan raja muda

Lon calitra Meungkawali

Jimoe bae hana reuda
Ingat banta nyang juhari
Saleh pakri po meukuta
Judo hamba he ya Rabbi

Ulon seurah ubak gata
Tapeulara ampon doli
Troh le keunan raja Cina
Ngon peurdana jipeureugi

Bek le sosah bungong jeumpa
Peue nyang suka jinoe lon bri
Lon nyoe judo bintang kala
Bek le duka he putroe ti

Meunan narit raja Cina
Putroe teuma ka teupike
Hana guna lon duek sinoe
Akhe dudoe lon jitaki

Bahle jinoe lon peujok droe

Kadang dudoe ek meusampe
Meunan leumah dalam dada

Jaweueb sigra cut putroe ti

Ampon tuanku di jeumala
Bak lon rela udep mate

Ban nyang titah po meukuta
Hana dawa patek ini

Peue cit nyang na he deelat syah
Lon goh ieupah nibak janji

Janji dilee lon neukeubah

Kaoi ayah deungon umi

Neukeubah lon dalam kaca
Meunan nyang ka kaoi abi

Peuet ploh uroe lama masa
Lheueh nyan teuma hana peue le

Meunan janji yoh saboh roe

Goh lom sampoe wahe doli
Nyankeuh seubab tuanku droe
Nyang jeuet lon moe malam hari

Meunyo han troh kaoi kamoe
Meuhat lon nyoe laju mate
Seubab ka cre lon di nanggroe
Kadang han soe peutroh janji

Meunan jikheun sinyak putroe
Sira jimoe ngon meu’i’i

Raja Cina jikheun meunoe

Bek le tamoe bintang pari

Meunyan judo peue cit tamoe
Bak urce nyoe ek ulon bri
Jikheun laju ubak meuntroe
Jak cok peutoe bawa keumari

Jak cok saboh peutoe kaca
Keunoe taba bek le lanti

Hingga troh le keunan jiba
Tamong sigra Meungkawali

Seureuta jikheun haba meynoe
Idin kamoe wahe doli

Peuet ploh uroe lon di sinoe
Tuanku droe.bek weueh hate

Lheueh nyan teuma ban nyang suka
Ulon rela udep mate

Meunan narit bintang kala

Hate suka raja kafe

Han peue salah tuan putroe
Ulon teunyoe seunang hate |
Bek antara peuet ploh uroe
Sithon sampoe bak lon hase

Habeh narit ureueng dua
Peutoe kaca jiboh gunci
Teutap sinan putroe muda
Lon calitra laen lagi

Budiu Indra Mula Fasyah
Diwa Hamilah putroe Siti
Syamson Akba nyang meutuah
Raja meugah Geunta Ali

Breuman Kayuti Bahron Indra
Seureuta raja Diwa Sakti

Laen teuma dum sinaroe
Piyoh jinoe bineh pasi

Geungieng musoh han le sidroe
Habeh jiwoe dum u neugri
Dalam laot han le kapai

Hana tinggai meung siguci

Habeh bandum ka jigisa
Rakyat Cina sidroe tan le
Ban geukalon musoh hana
Beudoh teuma woe keumbali



Seureta rakyat ngon panglima
Laen dumna lom sipai

Habeh geuwoe dum sineuna
Troh lam kuta bandum sare

’Oh troh keunan geumeupiyoh
Deungo kiroh lam meuligi

Su dendayang subra rioh
Meugeureupoh moe meu’i’i

Diwa Hamilah deungo meunan
Geuek yoh nyan u meuligi

’Oh sare troh geuek keunan
Tanyong yoh nyan soe ka mate

‘e dendayang pakon tamoe
2ue bala nyoe Tuhan neubri

{‘euma seuot dum sinaroe

Han le sinoe tanglong neugri

Tuan putroe nyang jroh rupa
Bandua ngon ampon doli
Gadoh miseue broh lam mata
Lam istana han meuho le

Nyang na tinggai Syamson Kama
Jimoe rugha malam hari

Bak masa nyan rioh subra
Rakyat raja moe meu’i’i

Bandum ureueng jimoe rugha
Sosah raya hana sakri

Seubab han le raja muda
Bandua ngon Meungkawali

Yoh nyan bandum apoh-apah
Hate gundah hana sakri
Teuduek dilee ureueng sosah
Ulon peugah aneuk doli

Teutap sinan ngon Hamilah
Dalam sosah malam hari
Jiek keudeh jitren keunoe
Lam meuligoe ulee ili

Bak jijak-jak banta indah
Jingieng leumah cumbia sakti
Ateueh tilam bak ulee eh

Sapat ngon kreh keuneubah abi

Banta cok le tatkala nyan
Nibak tangan jimat sabe
Jihapit le ngon meutaga
Hantu rimba sosah hate

Jibeudoh le hantu rimba

Jijak lanja tan beureunti

Uroe malam jibeurangkat

Han trep lambat troh keunan le

Dalam kota tamong leugat

Ubak teumpat bungong pade
Meuteumeung le Syamson Kama
Aneuk raja nyang juhari

Ban jikalon aneuk raja
Hantu rimba jipeurab le
Jingieng cumbia nibak jaroe
Po samlakoe dong beurdiri

Hantu rimba tanyong meunoe
He samlakoe hoka abi
Keupeue aneuk tahei kamoe
Peugah jinoe bungong giri

Syamson Kama nyang meutuah
Hana sipatah jaweueb jibri
Teudong tahe banta indah
Nyang na leumah ie mata ile



Diwa Hamilah seuot sigra

Han meuhoka bungong pade
Dengon putroe nyang jroh rupa
Lam istana han meuho le

Teuma jikheun hantu rimba
Aneuk hamba he putroe ti
Ka jiba u nanggroe Cina
Keunong mintra po juhari

Beudoh jinoe tuntut bila
Bek takira barangpeule
Nibak keuji aeb nama
Hana guna taudep le

Meunan narit hantu rimba
Budiu Indra neujaweueb le
Ban nyang titah po meukuta
Kamoe dumna ikot sare

Meunggoh kuprang nanggroe Cina
Ubak nisa han kuwoé€ le

Mula Fasyah pi kheun leugat
Ampon deelat payong neugri

Meunggoh kuprang kafe laknat
Deumi adat Po lon Rabbi
Deumi Allah Poku Tuban
Han kuriwang le u neugri

Geunta Alipi kheun meunan
Lonpi sajan wahe doli
Deungon tulong nibak Allah
Lon lawan sah kafe asi

Habeh bandum ka meusumpah
Deumi Allah deungon Nabi
Lheueh nibak nyan teuma dudoe
Beudoh jinoe geupeureugi

’Oh Iheueh cukup peukeumah droe
Ban sinaroe beurangkat le

Saboh sukee jak rot laot

Kapai ngon bot dum meuriti

Ladom sukee jak rot darat
Hana siat le beureunti
Sangat rame han ek hisab
Jai that rakyat dum sipai

Syamson Akba nyang analan
Rot lam awan jipeureugi
Tujoh uroe tujoh malam
Sampoe datang troh u neugri

’Oh sare troh u nanggroe Cina
Geungieng kuta jroh meuriti
Phon di krueng kon troh kuala
Ureueng jaga meuribee keuti

Bak takalon dali adat

Hana meuhat sbe ek ungki

Ngon meuriam lila nubat
Jeuep-jeuep teumpat dum ka hase

Syamson Akba nyang analan
Dalam awan malam hari

’Oh ban jingieng seukalian
Dum angkatan raja ’asi

Syamson Akba beuet hekeumat
Pangsan rakyat raja kafe
Lheueh nibak nyan na sikeujap
Sujud leugat bungong giri

Diwa Hamilah Budiu Indra
Lom seureuta Breuman Kayuti
Mula Fasyah Bahron Indra
Sakti Diwa ngon geunta Ali

